
मराठी     दैनिक

किंमत ५ रुपये  छत्रपती संभाजीनगर (₧महाराष्ट्र)

वर्ष - ०२      अंक -२४८

मंगळवार, १६ मे २०२३

आरएनआय : एमएएचएमएआर/२०२१/८२५६६ विश्वव्यापी मराठी दैनिक

आधुनिक केसरी न्यूज 

फुलंब्री : तालुक्यातील सोनारी बुद्रुक 
येथील रामेश्वर सखाहरी दाभाडे यांनी 
त्यांच्या सोनारी शिवारातील गट नंबर ४५ 
मध्ये दोन एकर कांदा पिकाची लागवड 
केली होती. कांदा पिकाला आवश्यक 
त्यावेळेस रासायनिक खते, कीटकनाशक, 
फवारणी, निंदन, पाणी इत्यादी. देऊन 
त्यांचे व्यवस्थित संगोपन केले.मात्र 
ऐनवेळी अवकाळी पावसाने धुमाकूळ 
घालत कांद्याचे अतोनात नुकसान केले, 
त्यामुळे वैतागून सोनारी येथील शेतकऱ्यांने 
कांद्याच्या वावरात ट्रॅक्टर फिरवला. यंदा 
कांद्याने रडवले असून लागवडीचा खर्चही 
वसूल झाला नाही. वर्षभराचे पिक वाया 

गेल्याने त्यांचे लाखोंची नुकसान झाले 
आहे. शासनाने याची दखल घेऊन तत्काळ 
आर्थिक मदत द्यावी अशी मागणी  दाभाडे 
यांनी केली आहे. अवकाळी पाऊस 
झाल्याने कांदा पिकाची प्रचंड नुकसान 
झाले. त्यात शेतकरी श्री.रामेश्वर दाभाडे 
यांच्या शेतातील दोन एकर कांदा जागेवरच 
सडला, तर तयार करून ठेवलेला कांदा 
नष्ट झाला. त्यामुळे या शेतकऱ्याने 
आपल्या शेतातील दोन एकर कांदा 
पिकामध्ये ट्रॅक्टरच्या सहाय्याने त्या शेतात 
रोट्याव्हेटर फिरवला आहे. कांद्याने यावर्षी 
दगा दिल्याने शेतकऱ्यांना आर्थिक संकटात 
लोटले आहे. तसेच नुकसान झाल्यानंतरही 
सोनारी परिसरात सर्वे करण्यासाठी कुणीही 
आले नाही.

लाखोचे नुकसान : अवकाळीचा फटका, कांद्याने शेतकऱ्यांना रडविले
दोन एकरावरील कांद्यावर फिरवला रोटाव्हेटर

कांद्याला भाव २०० ते ६०० रुपये किंटल
कांदा उत्पादक शेतकन्यांना कांदा पिकास इतर पिकांपेक्षा 
जास्त खर्च करावा लागतो. कांद्याला कमीत कमी एक हजार 
रुपये प्रति किंटल भाव मिळाला, तर शेतकन्यांना काही ना 
काही नफा मिळतो. अवकाळी पाऊस आणि गारपिटीच्या 
तडाख्यामुळे शेतकऱ्यांचा कांदा अर्ध्याहून अधिक सडला आहे 
अन् त्यात कांद्याला बाजारात २०० ते ६०० रुपये भाव मिळत 
असल्याने शेतकरी हतबल झाला आहे.

मी यावर्षी दोन एकरात कांद्याची लागवड केली होती. अवकाळी 
पाऊसामुळे कांदा सडल्याने खूप नुकसान झाले आहे. महागडी 
औषधे,त्यात वाढलेली मजुरी देऊन कांदा लागवड केली 
होती. बाजारात कांद्याला पाहिजे तसा भाव मिळत नसल्याने 
कांद्याला लावलेला खर्चही काढणे कठीण झाले आहे.त्यामुळे 
शेतात ट्रॅक्टर फिरवावा लागला. शासनाने सर्व्हे करून 
नुकसानभरपाई द्यावी.

रामेश्वर सखहरी दाभाडे, शेतकरी,सोनारी बु.

न्यायमूर्ती एम. आर. शाह : आयुष्याची नवी इनिंग सुरू करेन

कल खले में, हम हो ना हो, 
गर्दिश में तारे रहेंग ेसदा 

   

तामिळनाडूत विषारी 
दारूचे दहा बळी

आधुनिक केसरी न्यूज 

नवी दिल्ली : तामिळनाडूच्या विल्लुपरम आणि चेंगलपट्टू 
या दोन जिल्ह्यांत विषारी दारू प्यायल्याने १० जणांचा मृत्यू 
झाल्याची धक्कादायक माहिती समोर आली आहे. यामध्ये 
तीन महिलांचाही समावेश आहे. तर, ३३ हून अधिक लोकांवर 
उपचार सुरू असल्याचेही सांगण्यात आले आहे. या दोन 
जिल्ह्यांत एकाचवेळी १० जणांचा मृत्यू झाले असल्याने 
पोलीस अॅक्शन मोडवर आले आहेत. या दोन्ही जिल्ह्यांतील 
घटनेचा परस्पर संबंध शोधण्याचा प्रयत्न पोलीस करत असून 
याप्रकरणी बनावट दारू विकल्याप्रकरणी दोन आरोपींना 
अटक करण्यात आली आहे. एएनआय या वृत्तसंस्थेने 
यासंदर्भातील वृत्त दिले आहे. विल्लपुरम जिल्ह्यातील 
मरमक्कम येथील एकियारकुप्पम येथे सहा जणांचा मृत्यू 
झाला आहे. तर, उर्वरित चार मृत्यू चेंगलपट्टू येथील चिथामूर 
येथे मृत्यू झाले आहेत. इथेनॉल आणि मिथेलॉन मिश्रित 
बनावट मद्य प्राशन केल्याने हे मृत्यू झाले असल्याची प्राथमिक 
तपासणीतून समोर आले आहे. “विल्लपुरम जिल्ह्यातील 
सहा जणांना काल (१४ मे) उलट्या, डोळ्यांत जळजळ 
आणि चक्कर येत असल्याने त्यांना रुग्णालयात दाखल 
करण्यात आले होते. परंतु, उपचारांदरम्यान चौघांचा मृत्यू 
झाला. तर, दोघांना अतिदक्षता विभागात ठेवण्यात आले. 
परंतु, कालांतराने या दोघांचाही मृत्यू झाला”, अशी माहिती 
पोलिसांनी दिली. तसंच, ३३ लोकांवर उपचार सुरू असून 
त्यांची प्रकृती चांगली असल्याचेही सांगण्यात आले आहे. 
याप्रकरणात अमरान याला अटक करण्यात आली आहे. दुसरी 
घटना चेंगलपट्टू येथे घडली आहे. येथे एकूण चार जणांचा मृत्यू 
झाला असून दोघेजण एकाच घरातील आहेत. सुरुवातीला हे 
कौटुंबिक आत्महत्येचा प्रयत्न असल्याचा अंदाज बांधण्यात 
आला होता. परंतु, अधिक चौकशी केली असता बनावट 
दारूच्या प्राशनाने त्यांचा जीव गेल्याचे उघड झाले. 

चर्चेतली बातमी

आधुनिक केसरी न्यूज 

निलकंठ कराड
शेवगाव : शहरात झालेली दंगल पूर्वनियोजीत कट 
असल्याने गुप्तचर पोलिस विभागामार्फत चौकशी करण्याची 
मागणी करण्यात येत आहे. छत्रपती संभाजी महाराज 
जयंतीनिमित्त शेवगाव शहरातून काढण्यात आलेल्या 
मिरवणुकीवर दगडफेक करण्यात आल्याची घटना रविवार 
रात्री साडेआठ वाजण्याच्या सुमारास घडली. ही मिरवणूक 
छत्रपती शिवाजी महाराज चौकात आल्यानंतर अचानक 
दगडफेक सुरू झाल्याने एकच धावपळ उडाली. दोन गटात 
एकमेकांवर दगडफेक झाल्याने पोलिसासह अनेक जण 
जखमी झाले तर परिसरातील दुकानाच्या नावाफलक व काचा 

फोडण्यात आल्या. तसेच रस्त्याच्या कडेला उभे असलेल्या 
दुचाकी चारचाकी वाहनांचे मोठ्या प्रमाणात नुकसान 
करण्यात आले दगडफेकीनंतर शेवगाव शहरात त्यांना वाचे 
वातावरण निर्माण झाले. परिस्थिती नियंत्रणात आणण्यासाठी 

पोलिसांनी अतिरिक्त फौजफाटा बोलण्यात आला. याप्रकरणी  
एकशे बारा जणासह शंभर ते दीडशे जणांवर जीवे मारण्याचा 
प्रयत्न करणे सार्वजनिक मालमत्तेचे नुकसान करणे ,जमावाने 
दहशत निर्माण करून मारझोड, तोडफोड, दगडफेक करणे 
आदी गंभीर स्वरूपाचे गुन्हे दाखल करण्यात आले आहेत

  घटनेची माहिती समजतात तहसीलदार छगन वाघ 
प्रांताधिकारी प्रसाद मते, उपविभागीय पोलिस अधिकारी संदीप 
मिटके अतिरिक्त पोलीस अधीक्षक प्रशांत खैरे घटनास्थळी 
दाखल झाले तर जिल्हा पोलीस प्रमुख राकेश बोला यांनी रात्री 
शेवगाव शहराला भेट देऊन प्रत्यक्ष घटनेची पाहणी केली. 
शेवगावचे आमदार मोनिका राजळे यांनी सकाळी घटनाग्रस्त 
भागाची तसेच जखमींची भेट घेऊन जनतेला शांततेचे 
आवाहन केले.

शेवगाव शहरात मिरवणुकीत दगडफेक; ३१जण ताब्यात
११२ जणांसह इतर १०० ते १५० जणांविरुद्ध गुन्हे दाखल 

न्यायमूर्ती शाह यांनी या भाषणात आपण निवृत्त 
होणाऱ्यांमधले नसल्याचे नमूद केले आहे. मी निवृत्त 
होणाऱ्यांमधला नाही. मी माझ्या आयुष्याची नवी इनिंग 
सुरू करेन. मी अशी प्रार्थना करतो की मला या नव्या 
इनिंगसाठी ईश्वर शक्ती देवो, असे शाह म्हणाले.

दरम्यान, आपल्या शेवटच्या भाषणात 
बोलताना न्यायमूर्ती शाह भावुक झाल्याचे लाईव्ह 
लॉनं दिलेल्या बातमीत नमूद करण्यात आले आहे. 
यावेळी न्यायमूर्तींनी राज कपूर यांच्या चित्रपटातील 
जीना यहाँ, मरना यहाँ गाण्यातील काही ओळी नमूद 
केल्या. कल खेल में, हम हो ना हो, गर्दिश में तारे 
रहेंगे सदा, असे शाह म्हणाले. दरम्यान, न्यायमूर्ती 
शाह यांनी यावेळी बोलताना दिलगिरीही व्यक्त 

केली. “माझ्या कार्यकाळात जर मी 
कुणाच्या भावना दुखावल्या असतील, 
तर मी त्यासाठी बिनशर्त दिलगिरी व्यक्त 
करतो. माझ्याकडून ते जाणूनबुजून 
झालेले नाही. मी नेहमीच माझ्या कामाची पूजा केली 
आहे. तुम्हा सर्वांकडून मिळालेल्या प्रेमामुळे मला 
भरून आले आहे. मी बार आणि रजिस्ट्रीच्या सर्व 
सदस्यांचा आभारी आहे. माझ्या सपोर्ट स्टाफ आणि 
माझ्या निवासस्थानावरील कर्मचारी वर्गाचाही मी 
आभारी आहे, असेही न्यायमूर्ती शाह म्हणाले. गेल्या 
आठवड्यात सर्वोच्च न्यायालयाने महाराष्ट्रातील 
सत्तासंघर्षावर महत्त्वपूर्ण असा निकाल दिला. 
राज्यपालांनी बहुमत चाचणीसाठी ठाकरे सरकारला 

पाचारण करण्याचा निकाल न्यायालयाने वैध ठरवला. 
पण उद्धव ठाकरेंनी चाचणीआधीच राजीनामा दिल्याने 
त्यांना पुन्हा मुख्यमंत्री करता येणार नाही, असेही 
न्यायालयाने नमूद केले. महत्त्वाची बाब म्हणजे 
१६ आमदारांच्या अपात्रतेच्या मुद्द्यावर विधानसभा 
अध्यक्षांनी निर्णय घेण्याचे निर्देश न्यायालयाने दिले. 
या घटनापीठात समावेश असणारे न्यायमूर्ती शाह 
आज निवृत्त होत असून त्यानिमित्ताने आयोजित 
कार्यक्रमात बोलताना त्यांनी मोठी घोषणा केली आहे.

आधुनिक केसरी न्यूज 

नवी दिल्ली : मी माझ्या आयुष्याची नवी इनिगं सुरू करेन, असे म्हणत सर्वोच्च न्यायालयाचे न्यायमूर्ती 
एम. आर. शाह सोमवारी निवृत्त झाले आहते. शाह यांच्या निवृत्तीमुळेच महाराष्ट् रातील सत्तासंघर्ष १५ मेच्या 
आत लागणार अशी अटकळ बांधली जात होती. त्यानुसार हा निकाल ११ मे रोजी जाहीर करण्यात आला. 
ठरल्यानुसार सोमवारी न्यायमूर्ती शाह निवृत्त झाल्याने त्यांनी पढुील वाटचालीचे संकेत दिले आहते.  
निवृत्तीनिमित्त सर्वोच्च न्यायालयाच्या कामकाजादरम्यान केलेल्या भाषणात त्यांनी ही घोषणा केली.

हवाईदलाचा आणखी एक 
अधिकारी हनी ट्रॅपमध्ये

आधुनिक केसरी न्यूज 

पुणे : ‘डीआरडीओ’चे संचालक डाॅ. प्रदीप कुरुलकरांप्रमाणे हवाई दलातील 
एका उच्चपदस्थ अधिकाऱ्याला पाकिस्तानी गुप्तचर यंत्रणेने मोहजालात (हनी 
ट्रॅप) अडकविण्याचा प्रयत्न केल्याची धक्कादायक माहिती राज्य दहशतवाद 
विरोधी पथकाने सोमवारी विशेष न्यायालयात दिली. तांत्रिक तपासासाठी 
कुरुलकरांच्या एटीएस कोठडीत एक दिवस वाढ करण्याची विनंती एटीएसकडून 
न्यायालयात करण्यात आली. त्यानुसार विशेष न्यायाधीश पी. पी. जाधव यांनी 
कुरुलकर यांना मंगळवारपर्यंत (१६ मे) एटीएस कोठडीत ठेवण्याचे आदेश 
दिले. कुरुलकरांप्रमाणे हवाई दलातील वरिष्ठ अधिकारी निखिल शेंडे यांना 
पाकिस्तानी गुप्तचर यंत्रणेने मोहजालात (हनीट्रॅप) अडकवण्याचा प्रयत्न केला 
आहे. त्यांची हवाई दलातील अधिकाऱ्यांकडून चौकशी करण्यात येत आहे. राज्य 
दहशतवाद विरोधी पथकाकडूनही (एटीएस) त्यांची चौकशी करण्यात आली 
असून त्यांचा शिवाजीनगर न्यायालयातील प्रथम वर्ग न्यायदंडाधिकाऱ्यांसमोर 
जबाबही नोंदविण्यात आला आहे. 



सुप्रभात
मंगळवार, १६ मे २०२३ २

तुकाराम गाथा
आधुनिक केसरी 

दुर्जनाचे अंगीं अखंड विटाळ । वाणी रजस्वला स्रवे तैशी ॥२॥
दुर्जनाचें भय धरावें त्यापरी । पिसाळलेवरी धांवे श्वान ॥३॥

दुर्जनाचा भला नव्हे अंगसंग । बोलिलासे त्याग देशाचा त्या ॥४॥
तुका म्हणे किती सांगावें पृथक । अंग कुंभीपाक दुर्जनाचें ॥५॥

अतिवादी नव्हे शुद्ध या बीजाचा । ओळखा जातीचा अंत्यज तो ॥१॥
वेद श्रुति नाहीं ग्रंथ ज्या प्रमाण । श्रेष्ठाचें वचन न मानी जो ॥ध्रु.॥
तुका म्हणे मद्यपानाचें मिष्टान्न । तैसा तो दुर्जन शिवों नये ॥२॥

शब्दा नाहीं धीर । ज्याची बुद्धि नाहीं स्थिर ॥१॥
त्याचें न व्हावे दर्शन । खळा पंगती भोजन ॥ध्रु.॥
संतास जो निंदी । अधम लोभासाठीं वंदी ॥२॥
तुका म्हणे पोटीं । भाव अणीक जया होटीं ॥३॥

घराघरात स्वर्वेद, मनामनांत 
स्वर्वेद, जनमनांत स्वर्वेद !

कर्म काम निष्काम हो, 
जैसे कीजे कर्म ।  

 ब्रह्मविद्या की सन्धि बिन, बन्धन 
धोखा धर्म ।।३५।। (स्वर्वेद चतुर्थ 

मण्डल प्रथम अध्याय) ०४/०१/३५ 
मूळ भाष्याचा मराठी अनुवाद :

सकाम असो वा निष्काम कुठलेही कर्म 
असले,  तरी ती सर्व ब्रह्मविद्या- हीन 
असल्याने  धोका आहे,  बंधन आहेत.

स्वर्वेद रचनाकार 
अनन्त श्री सद्गुरू 
सदाफल देवजी 

महाराज 

संदर्भ : हा ग्रंथ तुम्हाला हवा असल्यास वाॅट्स‌ॲप करा 
८५५४८८३१६६.

संतांनी लिहिलेले ग्रंथ हे त्यांच्या मृत्युपत्रासारखे आहेत 
आधुनिक केसरी 

संतांना ग्रंथ लिहिण्याची मुळीच हौस 
नसते, नाइलाज म्हणून ते ग्रंथ लिहीत असतात. 
तुम्हाला असे वाटते का, की नाथांनी आणि 
समर्थांनी ज्ञानेश्वरीची पारायणे करून नंतर 
आपले ग्रंथ लिहिले ? त्यांचे ज्ञान स्वतंत्र 
असते, आणि ते साक्षात्‌ भगवंतापासून आलेले 
असते. त्यामध्ये अर्थात्‌ मागील ग्रंथकारांनी 
सांगितलेल्या काही गोष्टी येणारच. संतांनी 
लिहिलेले गंथ हे त्यांच्या मृत्युपत्रासारखे 
आहेत. आपले मुलगे चांगले वागतील अशी 
ज्या बापाला खात्री वाटते तो कशाला मृत्युपत्र 
लिहील ? तशी ज्याला खात्री नसते तो 
नाइलाजाने मृत्युपत्र लिहितो ! त्याचप्रमाणे, 
संतांनी हौसेने किंवा विद्वत्ता दाखविण्यासाठी 
ग्रंथ लिहिले नाहीत, तर आपल्यासारख्या 
जडजीवांचे कल्याण व्हावे ही तळमळ त्यांना 
होती म्हणून त्यांनी ग्रंथ लिहिले. पोथी, पुराणे, 
सत्पुरुषांचे ग्रंथ, यांचा आपल्या जीवनाशी 
निकट संबंध असतो. असल्या ग्रंथांमध्ये, 
ज्याचा व्यवहारामध्ये उपयोग करता येतो 
असा वेदान्त सांगितलेला असतो. आपल्याला 
सुचणार नाहीत इतक्या शंका समर्थांनी घेऊन 

त्यांची उत्तरे दासबोधात दिली आहेत. परमार्थ 
न ऐकणारा दोषी आहे, पण तो ऐकत नसताना 
त्याला सांगणारा त्याहूनही दोषी समजावा. हा 

दोष पत्करूनही संत जगाला परमार्थ सांगत 
असतात. ग्रंथ वाचीत असताना, ध्येय जर 
परमार्थप्राप्ती हे असेल तर त्यासाठी त्या ग्रंथात 

साधन कोणते सांगितले असेल इकडे लक्ष 
असावे. साधनाची योग्य निवड झाली की साध्य 
साधेलच. ज्या विषयात पारंगत व्हायचे तीच 
पुस्तके वाचणे जरून असते. आमचे उलट होते; 
गणित विषय घेतो आणि वाचतो कादंबर्‍या ! 
मग गणितात पास कसे होणार ? परमार्थ हेच 
जर ध्येय असेल तर संतांच्या ग्रंथांचाच अभ्यास 
करावा, त्यांचेच श्रवण-मनन करावे. 
आपण आपले मन भगवंताच्या चरणावर 
चिकटवून ठेवावे; आणि देह प्रारब्धाच्या 
प्रवाहामध्ये सोडून द्यावा. कधी तो सुखात 
राहील, तर कधी तो दुःखात राहील, कधी तो 
बरेच दिसव सरळ जाईल, तर कधी तो मधेच 
गचका खाऊन बुडायच्या बेताला येईल; पण 
त्याच्या कोणत्याही अवस्थेमध्ये आपला आनंद 
कायम टिकेल यात शंका नाही. आपल्या 
देहाकडे आपण वेगळेपणाने पहायला शिकले 
पाहिजे. मन द्यावे भगवंताला आणि देह द्यावा 
प्रारब्धाला, म्हणजे हे साधेल. देहाचे सुखदुःख 
वरवरचे असावे, ते आत शिरून मनावर 
परिणाम करता कामा नये. भगवंताच्या नामाने 
हे हमखास साधते. म्हणून अखेर नामाशिवाय 
गत्यंतर नाही. संताच्या  ग्रंथाचा  खरा  अर्थ  
कृतीनेच  कळेल 

आधुनिक केसरी 

आपल्या स्वप्नातल्या व्यक्तिमत्वाचे वेगळेपण अनुभवताना, त्यासाठी 
जीवनशैली निवडताना आपल्या आशा, 
अपेक्षा, इच्छा. ईर्षा, उन्नती, संपन्नता 
यांच्या परिपूर्णतेसाठी प्रत्येक बाबींचा 
विचार करणे आवश्यक असते. आपली,
आपल्या कुटुंबाची खरी ओळख 
आपापल्या व्यक्तिमत्वावरूनच होत 
असते. आपली सजगता, सतर्कता 
आणि सौंदर्यदृष्टी यांचा मिलाफ आपण 
आपल्या जीवनात घडवून आणू शकतो. 
मनात घर करून राहिलेल्या आपल्या
प्रतिमेला आपल्या मनाइतकेच सुंदर 

सजवायचे, खुलवायचे असते. प्रतिमा छोटी असली तरीही चालेल 
पण त्याला सजवणारे मन मात्र मोठे असावे लागते. आपल्या 
छोट्या प्रतीमेतूनच मोठ्या मनाने सौंदर्याचा साक्षात्कार घडवायचा 
असतो, त्यातच जीवनातले सार सामावलेले असते. आपल्याला 
दैनंदिन जीवनात निरनिराळे अनुभव येत असतात, ज्यामुळे आपली 
मानसिकता बदलत असते. या बदलत जाणाऱ्या मानसिकतेच्या 
अनुशंगाने सकारात्मक विचार करण्याची जरुरी असते. आपल्या 
मनाच्या स्वास्थ्यासाठी तसा अभ्यासपूर्वक विचार होणे आवश्यक 
असते. मनाला रमवण्यासाठी आणि नवे आजमावण्यासाठी आपल्याच 
अंतर्मनाचा मानसशास्त्रीय दृष्टीकोनातून अभ्यासपूर्वक विचार 
करावा लागतो. आपल्या अंतर्मनातील आनंद निर्माण करण्याची 
बाब ही जितकी महत्वाची असते तितकेच सौंदर्याला देखील महत्व 
असते. आपण आपल्या जीवनात सौंदर्याचा शोध घेत असतो तेव्हा 
ते अधिकाधिक कसे मिळवता येईल ह्यासाठीच प्रयत्नशील असतो. 
सुंदरता, ही आपल्या प्रत्येक गोष्टीकडे बघण्याच्या दृष्टीकोनावर 
अवलंबून असते. प्रत्येक गोष्टीकडे नेहमीच सकारात्मक 
दृष्टीने आपण बघितले की त्या गोष्टीमध्ये सौंदर्याचा साक्षात्कार 
व्हायलालागतो. आपल्या जीवनामधील सौंदर्याचे स्थान आणि महत्व 
हे तेव्हाच आपण अनुभवू शकतो. आनंद मिळवून जीवन जगण्यातच 
आपले मन:स्वास्थ्य टिकून राहू शकते.

आनंदी 
पहाट

विद्यावाचस्पती विद्यानंद 
संपर्क  क्र. 7709612655

सकारात्मकतेतून सौंदर्याचा 
साक्षात्कार घडतो

निवडक सुभाषिते
आधुनिक केसरी 

आलस्यं हि मनुष्याणां शरीरस्थो महारिपुः । नास्त्युद्यमसमो बन्धुः 
कुर्वाणो नावसीदति ॥ स्पष्टीकरण - शत्रू बाहेर असतात असे नाही. 
ते माणसाच्या शरीरात आणि मनातही असतात. आळस हा त्यातला 

मोठा शत्रू होय. 'मला कंटाळा आला आहे' हे आळसाचे मुख्य लक्षण. 
आळशी माणूस जाग्यावरून हालायलाच तयार नसतो. मग त्याची 
कामे कशी होणार ! आळसामुळे उत्साह नष्ट होतो. उत्साह गेला की 
उद्योगातली उभारीच जाते. त्यामुळे उत्कर्षाला खीळ बसते. यासाठी 

सगळयाच्या आधी आळस झाडून टाकला पाहिजे.
● पं. महादेवशास्त्री जोशी, पुणे

सुक्ष्म आशंकानिरूपण

सौ. उज्ज्वला धर्माधिकारी 
संपर्क  क्र.  7588235646

आधुनिक केसरी 

मित्रांनो आपण पाहिले की परमार्थ विश्वात दोन भाग आहेत एक 
ज्ञानाचा व दुसरा अज्ञानाचा या समासात 
असं विचारले गेले आहे की ब्रम्हज्ञानी 
पुरूषाला जळीस्थळी,काष्ठीपाषाणी सर्वत्र 
ब्रम्हस्वरूपा शिवाय दुसरं काहीच दिसत 
नाही. पण बरोबर याच्या उलट अज्ञानी 
पुरूषाला त्याच ब्रम्हस्वरूपामध्ये द्रुष्य 
जगाची अनुभूती येते.  
अजातवाद ज्या ब्रम्हाच्या आधारावर 
जगाची प्रचिती येते त्या जगाचे कोणतेही 
गुणधर्म ब्रम्हाच्या ठिकाणी नाहीत. आणि 
अशा विरध्द गुणधर्माचे जग ब्रम्हामध्ये 

कसे दिसते? असा जर विचार केला तर असे दिसते की, ज्ञानी पुरूषाचा 
अनुभव हा सर्वस्वी खरा आहे. आणी वेदातांच्या अभ्यासात यालच 
"अजातवाद"म्हणतात. याला एरी अजातवाद असे म्हणत असले तरी 
हा केवळ वाद नसून ब्रम्हज्ञानी पुरूषाचा परमश्रेष्ठ अनुभव आहे. या 
लोकांना जग मुळी निर्माण झालेच नाही.तत्वे अंगीं बाळगण-या लोकांनी 
हे मान्य करून देखील अज्ञानी पुरूषाचा जगाबद्दलचा अनुभवनाकारता 
येत नाही.  समासाचा जेवढा खोलवर विचार करू तेवढं निरूपण वाढत 
जाणार आहे.

 

विश्वास देशपांडे 
संपर्क  क्र. 9403749932

उगवतीचे रंगउगवतीचे रंग कोण कुणाकडे राहतंय ? कोण कुणाकडे राहतंय ? 
आधुनिक केसरी 

वाईट सवयी, व्यसने यापासून आपण 
आपोआपच लांब राहू. अशा वेळी आपले घर म्हणजे 
एक पवित्र असे मंदिर होईल. मंदिरात जाताना जसे 
आपण आपली पादत्राणे बाहेर काढून ठेवतो, तसेच 
या घररूपी मंदिरात जाताना वाईट गोष्टी, विचार 
या बाहेरच सोडून मग घरात येऊ.  एका व्यक्तीने 
एक नवीन चारचाकी गाडी घेतली. त्या गाडीत त्याने 
स्वामी समर्थांची प्रतिमा स्थानापन्न केली. पण ती 
प्रतिमा आपण नेहमी पाहतो तशी आपल्या दिशेने 
तोंड करून न बसवता समोरच्या रस्त्याकडे स्वामींचे 
मुख येईल अशी ती बसवली. त्याला ही प्रतिमा अशी 
उलट का बसवली असे विचारले तर तो म्हणाला, 
' अरे स्वामी किती वेळ आपल्याकडे पाहणार ना ? 
सतत आपल्याकडे पाहून त्यांना कंटाळा नाही का 

येणार ?  आपल्यासारखीच त्यांना थोडी रस्त्यावरील 
मौजमजा पण पाहू दे. ' या ठिकाणी एक गोष्ट लक्षात 
येते की त्या स्वामींच्या प्रतिमेला तो नुसतीच प्रतिमा 
मानायला तयार नव्हता. स्वामी हे सगुण आहेत. 
त्यांनाही आपल्यासारख्या भावभावना आहेत. 
त्यांना आवडेल ते आपण करावे असे त्याला वाटत 
होते. स्वामींशी तो किती एकरूप झाला होता ! 
माझ्या परिचित असलेल्या आणखी एका स्वामींच्या 
आश्रमात स्वामींच्या शिष्यांनी त्यांच्यासाठी गाडी 
घेतली होती. ड्रायव्हर शेजारी असलेल्या सीटवर 
स्वामी बसत. आता ते स्वामी नाहीत. पण ते शिष्य 
जेव्हा केव्हा ती गाडी काढतात तेव्हा त्या गुरूंच्या 

आसनावर कोणीही बसत नाही. ती जागा फक्त 
आणि फक्त गुरूंची अशी त्यांची श्रद्धा आहे. 
आणखीही एक याच्या पुढची पायरी आहे. आपले 
घर,आपली गाडी किंवा आपली अशी कोणतीही 
वस्तू जशी  आईवडिलांची, रामाची आहे असे आपण 
म्हणतो तसाच आपला देह हा सुद्धा आपला नाही 
अशा प्रकारची भावना करणे ही ती पुढील पायरी. 
ज्या देहाला आपण मी, माझा असे म्हणतो तो सुद्धा 
आपल्या आईवडिलांकडूनच आलेला असतो. 
आपल्या देहातच पंचमहाभूतांचा वास असतो. 
आत्म्याच्या रूपाने परमेश्वराचा अंश आपल्यातच 
असतो. 

 

आधुनिक केसरी 

अभंग स्वरूप | काळजात ||
सुखाचे माहेर | आहे पंढरपूर || 
आनंदाचे घर | आळंदीत ||१|| 

सोन्याचा पिंपळ | सळाळतो ठायी || 
विमानाची घाई | देहु मध्ये ||२|| 
तत्पर सदैव | देव भक्तांसाठी || 
तोच जगजेठी | भिमातीरी||३|| 

जेवी नाम्या हाती  | स्वामी त्रैलोक्याचा || 
राबता विठुचा | जनीसंगे||४|| 

पायवाट सांगे | पायाला कहाणी  
संतांची ह्या वाणी | धन्य धन्य ||

प्रा.ज्ञानेश्वर कुलकर्णी (वतनी) 
संपर्क  क्र. ९४०३०२९१७८

विश्वव्यापी मराठी दैनिक

   

मंगळवार, १६ मे २०२३

तापमान  वाढल्याने पक्ष्यांना शरीर थंड राहावे यासाठी पाण्याची गरज आहे, त्यामुळे घरातील 
खिडकी, बाल्कनी, टेरेस अथवा झाडांवर पानवठे तयार करावेत. जेणे करुन तहानलेले पक्षी 
या पानवठ्यांवर येऊन तहान भागवून जातील. एकदा का पाणवठ्याची सवय झाली की पक्षी 
हमखास तिथे येतो. त्यामुळे पोपट, साळुंखी कबुतर, ब्राह्मणी मैना, सुर्यपक्षी, चिमण्या, मुनिया,  
बुलबुल,कोकिळा, वेडा राघु,  आदी पक्ष्याची किलबिल बघायला मिळते.  हवेत उडताना अनेकदा 
शरीरातील पाणी कमी होवून त्यांना डीहायड्रेशनचा त्रास होतो. त्यामुळे उन्हाळ्याच्या काळात पक्षांना 
पिण्यासाठी केवळ पाणी न ठेवता धान्यहि ठेवावे. प्रा.संतोष गव्हाणे,(पक्षी मित्र)

पैठणच्या तहसील आवारातील 
पक्षाचे कृत्रिम पाणवठे कोरडेच 

आधुनिक केसरी न्यूज 

दादासाहेब घोडके
पैठण : वाढत्या उष्म्याचा त्रास माणसाबरोबर 
पशु पक्ष्यांना जाणवू लागला आहे. ठिकठिकाणी 
पडलेल्या अवकाळी पावसामुळे पैठण शहर तसेच 
ग्रामीण भागातही  ऊन अधिक जाणवत असल्याचे 
दिसून येत आहे. हे वाढते तापमान पक्ष्यांसाठी 
घातक ठाण्याची शक्यता आहे. उन्हाळ्यात 
पक्ष्याच्या पोटातील पाण्याचे प्रमाण कमी झाले की 
उडता उडता पक्षी मूर्च्छित होऊन, अचानक खाली 
कोसळतो. त्यामुळे पक्ष्यांना पिण्यासाठी पाणी 
उपलब्ध व्हावे म्हणून तात्कालिक तहसीलदार 
महेश सावंत यांनी पैठण तहसील कार्यालया 
समोरील उद्यानात सहा ठिकाणी पक्षासाठी 
कृत्रिम पानवठे तयार करून त्यांच्या दाना पाणी 
ठेवण्यात आला होता परंतु सध्या पैठण तहसील 
कार्यालयातील कर्मचारी व तहसीलदारानेही या 
कृत्रिम पानवठे कडे दुर्लक्ष केल्याने साहेबांचे पक्षी 
प्रेम दिसुन येते. सध्या उन्हाचा पारा अधिकच 
वाढत असल्याने बाल्कनी, गच्चीत तयार केलेले 
कृत्रिम पानवठे आधार ठरत आहे. तसेच इतरांनी 
असे पाणवठे तयार करण्याचे आवाहन  पक्षीप्रेमी 
प्रा.संतोष गव्हाणे, सुनिल पायघन यांनी  केले 
आहे.

आधुनिक केसरी न्यूज 

परतूर : तालुक्यातील कोकाटे हादगाव तांडा येथे आष्टी पोलिसांनी दि १४ मे रोजी 
सायंकाळी सहा वाजता छापा मारून गावठी हातभट्टी दारूचा अड्डा उध्वस्त करून 
दारू नष्ट करून एका विरुध्द आष्टी पोलीस ठाण्यात गुन्हा दाखल केला आहे. आष्टी 
पोलिसांच्या या कारवाईने अवैध धंदे चालकाचे चांगलेच धाबे दणाणले आहेत.

कोकाटे हदगाव तांडा येथे  एक इसम त्याच्या घरासमोरील पत्राच्या कुडामध्ये गावठी 
हातभट्टी दारु तयार करून विक्री करीत असल्याची माहिती आष्टीचे सहाय्यक पोलीस 
निरीक्षक सोमनाथ नरके यांना  मिळाली तात्काळ पोलिसांचा फौजफाटा घेऊन कोकाटे 
हादगाव तांडा येथे खाजगी वाहनाने जावून गाड्या गावाच्या बाहेर उभ्या करुन लपतछपत 
मिळालेल्या माहितीच्या ठिकाणी हातभट्टीच्या अड्डावर छापा मारला असता याठिकाणी 
हातभट्टी दारु तयार करण्यासाठी लागणारे गुळाचे रसायण सडवा बाळगुन, गावठी हातभट्टी 
दारु तयार करून तिची विना परवाना चोरटी विक्री करतांना भिमराव देवू राठोड, वय 47 
वर्ष, रा. कोकाटे हादगाव याला ताब्यात घेऊन त्यांच्याकडून

अडीच हजार रुपये किमतीची दोन प्लास्टीक कॅनमध्ये अंदाजे पन्नास लीटर उग्र 
आबंट हातभट्टी दारु, तसेच पाचशे रुपयांचा दोन प्लास्टीक कॅन, दहा हजार रुपयांच्या 
एका प्लास्टीक ड्रममध्ये अंदाजे दोनशे लीटर हातभट्टी दारु तयार करण्यासाठी बनवीलेले 
सडलेले गुळाचे रसायण सडवा, आणि पाचशे रुपयांचा एक ड्रम असा एकूण तेरा हजार 
पाचशे रुपयांचा मुद्देमाल पोलिसांनी जप्त करून भिमराव देवू राठोड यांच्या विरुध्द 
आष्टी पोलीस ठाण्यात गुन्हा दाखल करण्यात आला आहे. ही कारवाई उपविभागीय 
पोलीस अधिकारी आर.डी. मोरे  यांच्या मार्गदर्शनाखाली सपोनि सोमनाथ नरके, 
*सपोउपनिरीक्षक डी.एस जाधव,* पोकॉ राणोजी पांढरे,  पोहेकॉ  राठोड, पोकाँ. सज्जन 
काकडे यांनी केली आहे. या कारवाईने अवैध धंदे चालकांचे धाबे दणाणले आहेत. माग 
आष्टी शहरात पोलिस स्टेशन च्या हाकेच्या अंतरावरच अवैधरित्या मुंबई कल्याण नावाचा 
मटका राजरोसपणे सुरू आहे त्यावर सपोनि नरके कारवाई करतील का ? असा प्रश्न जण 
सामान्यातुम उपस्थित होत आहे. 

कोकाटे हादगाव तांडा येथे 
हातभट्टी दारुचा अड्डा उद्ध्वस्त 

आधुनिक केसरी न्यूज 

सोयगाव : तालुक्यातील सावळदबारा येथे दि.१४/५/२३ 
रोजी ग्रामपंचायत कार्यालयात व गावात विविध ठिकाणी 
छत्रपती संभाजी महाराज यांची ३६६ वी जयंती साजरी 
करण्यात आली.छत्रपती संभाजी राजे एकदाही पराभव न 
स्विकारणारे.... एकदाही माघार न घेणारे..... एकदाही 
तह न करणारे.... १२० लढाया लढणारे व सर्वच्या 
सर्व जिंकणारे जगातील पहिले बाल साहित्यीक ज्यांनी 
बुधभूषण, नखशिख, नायिकाभेद, सातसतक इत्यादी 
ग्रंथांचे लेखन करणारे, जंजीरा जिंकण्यासाठी समुद्र 
बुजविणारे, जगातील पहिले बुलेटप्रुफ जॅकेट तयार 
करणारे....डोंगर पोखरून शेतीला पाणी पुरवणारे, आठ 
भाषांवर प्रभुत्व असणारे वीर पराक्रमी योध्दा, बुध्दीमान, 
साहित्यिक, शाक्तपंथीय, वडीलधाऱ्यांचा मान ठेवणारे...

छत्रपती संभाजी महाराजांना मानाचा मुजरा..! करुन 
त्यांच्या प्रतिमेला सरपंच सौ.शिवगंगा शिवाआप्प चोपडे, 
उपसरपंच,मो.आरिफ मो.लुकमान व ग्रा.सदस्य मोहन 
सुरडकर, शांताराम खराटे, संदीप कोलते,पिऊष कोते, 
समाधान कोते,पो.पा.विलास कुल्ले यांनी पुष्पहार अर्पण 
करून अभिवादन केले तद्नंतर उपस्थित मान्यवरांनी 
पुष्पहार अर्पण करून अभिवादन केले व सायंकाळी पाच 
वाजता ढोल ताशाच्या गजरात छत्रपती संभाजी महाराज 
यांची प्रतिमा टक्टर मधे ठेवून जल्लोषात मिरवणूक 
काढण्यात आली.चौका चौकात छत्रपती संभाजी राजे 
यांच्या प्रतिमेचे महिलांनी पूजन केले.छत्रपती संभाजी राजे 
यांच्या जयघोषाने सावळदबारा नगरी दुमदुमून गेली होती.
यावेळी फर्दापूर पोलिस ठाण्याचे सपोनि भरत मोरे यांच्या 
मार्गदर्शनाखाली सावळदबारा बिट जमादार मिरखाॉ तडवी, 
शिवदास गोपाळ चोख बंदोबस्त ठेवण्यात आला होता.

छत्रपती संभाजी राजेंना अभिवादन

आधुनिक केसरी न्यूज 

छत्रपती संभाजीनगर :  
बन्सीलालनगर परिसरातील 
एसबीआयटीचे एटीएम फोडण्याचा 
प्रयत्न करणाऱ्यांना रेकॉर्डवरच्या 
गुन्हेगारांना   वेदांत नगर पोलिसांनी 
रेल्वेस्टेशन परिसरातून एक तासात 
अटक केली. 
कामेश आडे (२७) रा. मांडावी 
ता. किनवट जी. नांदेड व आकाश 
रामभाऊ शिंदे (२६)रा. कुंभार 

पिंपळगाव  घनसावनगी जी, 
जालना अशी अटक  आहेत त्यापैकी 
कामेश आडे हा रेकॉर्डवरचा 
गुन्हेगार आहे.  शनिवारी मध्यरात्री 
नंतर बन्सीलालनगरात एटीएम 
फोडल्याची माहिती नियंत्रण 
कक्षाकडून वेदांतनगर पोलिसांना 
मिळाली त्यानंतर घटनास्थळी  
वेदांतनगर पोलिस ठाण्याचेपोलीस 
निरीक्षक ब्रम्हा गिरी ,जनरल 
चेकिंग चे पोलीस निरीक्षक विठल 
ससे,सचिन इंगोले यांनी घटनास्थळी 

भेट दिली घटनास्थळा वरील 
सी. सी. टीव्हीही फुटेजवरून 
चोरट्यांचा माग काढण्यात आला 
व रेल्वेस्टेशन परिसरात त्यांना 
पकडले त्याच्या कडून एटीएम 
फोडण्यासाठी वापरण्यात आलेले 
हत्यार जप्त करण्यात आले वरील 
कारवाई एपीआय अनिल कंकाळ 
, पीएसआय सुधाकर सौदागर , 
पोलीस कर्मचारी राजू सोनावणे, 
कुऱ्हे,गौर, जारवाल  यांनी पार 
पाडली.

एसबीआय बँकेचे एटीएम फोडणारे एक तासात जेरबंद 

संपादकीय
मंगळवार, १६ मे २०२३ ४

राजनाथ सिंहांची गर्जना
आधुनिक केसरी 

देशाचे संरक्षणमंत्री राजनाथ सिहं यांनी संभाजीनगर 
येथे आयोजित महाराणा प्रताप यांच्या सन्मानार्थ 
आयोजित एका कार्यक्रमात केलेल्या भाषणादरम्यान 
मोदी सरकार आणि भारतीय सैन्याचे कौतुक केले. 
यावेळी राजनाथ सिहं म्हणाले, हलदी घाटमध्ये 
महाराणा प्रताप होते, आता गलवान घाटात भारतीय 
सैन्य आहे. युद्ध कोणतेही असो भारत कधीच झुकला 
नाही आणि झुकणारही नाही. संरक्षण मंत्री राजनाथ 
सिहं म्हणाले की, युद्धग्रस्त युक्रेन मधून भारतीय 
विद्यार्थ्यांना सुरक्षित बाहेर काढण्यात पंतप्रधान 
नरेंद्र मोदी यांनी महत्त्वाची भूमिका बजावली होती. 
राजनाथ सिहं म्हणाले, पंतप्रधान नरेंद्र मोदी यांनी 
रशियाचे अध्यक्ष व्लादिमीर पुतिन आणि युक्रेन चे 
अध्यक्ष वोलोदिमीर झेलेन्स्की यांच्याशी बातचित 
केली. जेव्हा जेव्हा आवश्यकता होती तेव्हा त्यांनी 
अमेरिकेचे अध्यक्ष जो बायडेन यांच्याशीही चर्चा 
केली. युक्रेन मध्ये अडकलेले २२,००० हून अधिक 
भारतीय विद्यार्थी मायदेशी परतावेत म्हणून युद्ध 
काही काळासाठी थांबवण्यात आले होते. या 
विद्यार्थ्यांचे पालक त्यांच्या मुलांना तिथून बाहेर 
काढावे यासाठी पंतप्रधान नरेंद्र मोदी (पीएम नरेंद्र 
मोदी) यांना विनंती करत होते. छत्रपती संभाजीनगर 
येथे आयोजित वीर शिरोमणी महाराणा प्रताप 
महासंमेलनाला संबोधित करताना संरक्षणंत्री 
राजनाथ सिहं म्हणाले, मला अभिमान आहे की, 
पंतप्रधान नरेंद्र मोदी यांनी युक्रेन मध्ये अडकलेल्या 
भारतीय विद्यार्थ्यांना सुरक्षित बाहेर काढले. यावेळी 
महाराणा प्रताप यांचा उल्लेख करत सिहं म्हणाले 
महाराणा प्रताप यांनी गवताच्या भाकऱ्या खाल्ल्या, 
परंतु स्वाभिमानाशी कधीही तडजोड केली नाही.  
राजनाथ सिहं म्हणाले, तुम्हाला जर महाराणा प्रताप 
यांचे समर्पण समजले, त्यांचा पराक्रम समजला तर 
तुम्ही त्या काळाला मुघलांचा काळ नव्हे तर महाराणा 
प्रताप यांचा काळ असे संबोधित कराल. महाराणा 
प्रताप अकबरासमोर कधीच झुकले नाहीत. त्यांनी 
मेवाडला कायम अजेय ठेवले. हलदी घाट असो वा 
गलवान खोरे, भारताचे शीर नेहमीच ताठ राहिले आहे, 
भविष्यातही तसंच राहील.

आधुनिक केसरी 

सध्या सरकारने लोकांना धार्मिक बनवून मर्यादित लोकांच्याद्वारे देशांमध्ये अराजकता, विषमता व द्वेष पसरवण्याचे काम सुरू 
केले आह.े निवडणुकीच्या अगोदर देशामध्ये विपरीत घडणे ह ेकाही नवीन नाही. राजकीय पोळी भाजून घेण्यासाठी अनेक प्रकारचे 

मानवतचे्या विरुद्ध, विषमतवेर आधारित माणसा माणसांमध्ये भेद व द्वेष निर्माण होईल, या पद्धतीचे कृत्य घटना घडत असतात. हा 
योगायोग नव्हे तर राजकीय सत्ता मिळवण्यासाठी लोकांचा जीव घेऊन त्यावर मत ेमागण्याचा हा राजकीय डाव आह.े निवडणुकीच्या 

अगोदर लोकांना भावनिक बनवून त्याचे रूपांतर भेटीत करणे, असे गलिच्छ राजकारण आज देशांमध्ये होत आह.े 

द केरळ स्टोरी विरुद्ध गजुरात स्टोरी

     

सूर्यनारायण कोपला... काळजी घ्या...             
आधुनिक केसरी 

      राज्यात हवामान बदलाचा टप्पा सुरू झाला आह.े अवकाळी पाऊस ओसरला असून सुर्यनारायणाने आपला प्रकोप दाखवायला सुरवात केली आह.े राज्यात सर्वत्र उकाडा जाणवत असून पणु्यासह 
अनेक शहरांचे तापमान ४० अंशाचर पोहचले आह.े मागील आठवड्यापासून संपूर्ण राज्यात प्रचंड उकाडा जाणवत आह.े विदर्भ मराठवाड्यासह संपूर्ण राज्य उकाड्याने हरैाण झाले आह.े दरम्यान हवामान 

खात्याने मुंबईसह अकरा जिल्ह्यांना उष्णतचेा अलर्ट जारी केला आह.े विदर्भ मराठवाड्यातील तापमान ४५ अंशाच्या पढु ेजाऊ शकत ेअसा अंदाज हवामान खात्याने वर्तवला आह.े हवामान खात्याने 
दिलेल्या माहितीनुसार राज्यात पढुील चार दिवस उष्णतचेी लाट कायम राहणार आह.े

लोकांना एवढे धार्मिक व भक्त बनवले 
आहे की, आज अनेक भक्तांना केवळ धर्म 
हाच मुद्दा महत्त्वाचा वाटत आहे. बहुसंख्य 
असलेली लोकसंख्या शासन प्रशासनात 
असलेले बहुसंख्या अधिकारी, कर्मचारी, प्रसार 
माध्यमे, पक्ष संघटना ह्या धर्माच्या असल्या 
तरीही लोकसंख्येने कमी, शासन प्रशासनात, 
अधिकारी कर्मचारी कमी, प्रसारमाध्यमात 
संख्या कमी, असणाऱ्या लोकांकडून संख्येने 
मोठे असलेल्या लोकांना व हातात सत्ता 
असतानाही नेमका धोका कोणाचा आहे? 
हेच कळत नाही. आणि असे सत्य बोलले 
तर त्याला धर्मविरोधी म्हणून शिक्कामार्फत 
केले जाते. असे नीच व मलिन राजकारण 
करून मतपेटी भरून घेतली जाते, व सत्तेचा 
गैरवापर करून लोकांच्या समस्या वाढवल्या 
जातात. सकाळी उठल्यापासून तर झोपेपर्यंत 
टीव्हीच्या माध्यमातून व इतर धार्मिक 
कार्यक्रमाच्या माध्यमातून फक्त आणि फक्त 
धर्म सांगून त्यांना भावनिक बनवले जात आहे. 
रोजगार, महागाई, शिक्षण आरोग्य, सुविधा 
शेतकऱ्यांच्या समस्या महिलांच्या समस्या 
यावर चर्चा होत नाही. म्हणून लोकांना या 
समस्या आहेत याची जाणीव नाही. आता 
आपण त्या स्टोरीचा जर विचार केला तर 
केरळ स्टोरी  हा चित्रपट आहे. हा चित्रपट 
व्यावसायिक दृष्टिकोन समोर ठेवून बनवलेला 
आहे. मुळात व्यवसायाचा संबंध धर्माशी 
जोडणी म्हणजे मेंदूचा वापर न करणे. दुसरी 
सगळ्यात महत्त्वाची गोष्ट जेव्हा या निर्मात्याने 
हा चित्रपट निर्माण केला, चित्रपट सुरू 
होण्यापूर्वीच जे डिसक्लेमर असते, ते त्यामध्ये 
त्यांनी स्पष्ट लिहिलेले आहे, चित्रपटातील 
कथा व पात्र काल्पनिक आहेत. याचा मृत व 
जीवित व्यक्तीशी काहीही संबंध नाही,  जर 
कुठेही आढवल्यास तो केवळ योगायोग 
समजावा. असे स्पष्ट लिहून दिलेले असतानाही 
स्वतःला सुशिक्षित समजणाऱ्या लोकांना जर 
ते लिहिलेलं काय ते समजत नसेल, तर हेच 
गुलामीचे लक्षण आहे. तिसरी गोष्ट त्यांनी 
प्रसार माध्यमांना देता दिलेल्या मुलाखतीमध्ये 
स्पष्ट केलेले आहे की आकडा महत्त्वाचा नाही 
कृत्य बघा, तीन केस स्टडी वरून तो पिक्चर 
बनवण्यात आलेला आहे. असे असतानाही 
राजकारणी लोकांनी व भक्तांनी त्याचा संबंध 
सरळ धर्माशी जोडून ते सत्यच आहे. व धर्म 
धोक्यात आहे असा प्रचार करायला सुरुवात 

केली. सदर चित्रपटातून सामाजिक वाद 
निर्माण होऊ शकतात, म्हणून बंदी आणण्याचे 
देखील आवाहन करण्यात आले. परंतु 
धर्मांध लोक हा चित्रपट दाखवल्यास गेला 
पाहिजेत यावरती ठाम राहिले. त्या चित्रपटाला 
एक मनोरंजन बघितले तर काही अडचण 
नाही.  परंतु त्याला सत्य समजून यामध्ये द्वेष 
निर्माण करणे हे मात्र चुकीचेच. केरळ स्टोरी 
चित्रपट बघायचे आवाहन करणे किंवा त्यावर 
सरकारने विश्लेषण करून एकाच धर्माची बाजू 
मांडणे हे चुकीचे आहे. म्हणून त्या पिक्चरला 
समर्थन करणे हे चुकीचे आहे कारण वर 
सांगितल्याप्रमाणे ते तर एक काल्पनिक आहे 
तीन मुलींची केस स्टडी वरून बनवलेला आहे. 

आणि दुसरी गोष्ट म्हणजे तो व्यवसायिक आहे. 
फक्त पैसा कमवण्याची उद्देशाने बनवलेला 
आहे. त्याचा सत्य घटनेची काही संबंध नाही. 
तरीही केरळ स्टोरी हा मूवी दाखवायला पाहिजे 
असे काही लोकांचे मत आहे. जर केरळ स्टोरी 
सर्वांसमोर जायला पाहिजेत हे जर बरोबर 
असेल, तर मग गुजरात दंगलीवर बनवलेली 
डॉक्युमेंटरी बंद का केली?  गुजरात डॉक्युमेंटरी 
सत्य व पुराव्यावर आधारित होती. त्यामध्ये 
कोणतेही काल्पनिक पात्र व कथा नव्हती. सत्य 
लोकांच्या समोर आणण्याचा बीबीसी ने तो 
प्रयत्न केला होता.  गुजरात दंगलीमध्ये हजारो 
लोकांचे घर जाणण्यात आली, हजारो लोकांचे 
नरसंहार करण्यात आले, गर्भवती महिला 
यांच्यावर बलात्कार करून त्यांना मारण्यात 
आले. अनेक महिलांवर अन्याय अत्याचार 
करून लैंगिक शोषण करून त्यांचे अमानुष 
हत्या करण्यात आली. ही दंगल पूर्वनियोजित 

असल्याचे अनेक पुरावे त्यावेळेस समोर 
आले. बाबू बजरंगी यांचे स्टिंग ऑपरेशन केले, 
त्यानुसार दंग्याची व किती माणसे मारलीत 
याची सर्व माहिती गृहमंत्री व सरकारला होती. 
याचा अर्थ दंगल सरकारनिर्मित होती,  असे 
असतानाही बीबीसी ने सत्य माहिती लोकांपर्यंत 
पोहोचावी व आजही त्या दंगलीतील नरसंहार 
करणाऱ्या लोकांना योग्य ती शिक्षा झाली 
नाही.  त्यांना शिक्षा व्हावी व सामाजिक न्याय 
मिळावा यासाठी तयार करण्यात आलेली 
डॉक्युमेंटरी सरकारने व भक्तांनी कोणत्या 
आधारावर बँन केली असेल? याचे उत्तर 
सरकारी देऊ शकेल का? थोडक्यात काय तर 
सत्य गोष्ट जी हिंदू धर्मावर, सरकार यांच्या 

विरोधात असेल तर त्यावरही बंदी यायला 
पाहिजे, अशा गोष्टी दाखवल्या गेल्या पाहिजे. 
ज्यामुळे सरकारचा फायदा होईल व लोक 
धार्मिक बनतील, लोकांना जागृत करणारे 
एकही गोष्ट त्या ठिकाणी प्रसारित होणार 
नाही,  किंवा लोकांच्या समोर येणार नाही, 
याचे सर्व नियोजन केले जाते.  म्हणूनच पैसा 
कमावण्यासाठी निर्माण केलेल्या चित्रपटाला 
सरकारकडूनच पाठबळ दिल्या जाते, आणि 
महिलांवर अत्याचार करून गर्भवती महिलांवर 
बलात्कार करून त्यांची हत्या करून, हजारो 
लोकांचा नरस आहार करणाऱ्या लोकांना 
वाचवण्यासाठी गुजरात डॉक्युमेंट रिवर बंदी 
आणली जाते. हाच सरकारचा न्याय का? 
यावरती का बोलले जात नाही? गुजरात 
डाक्युमेंटरी वर बंदी आणि केरळ स्टोरीला 
मान्यता हे नेमके कोणत्या तत्त्वात बसणारे 
आहे? तेच कळत नाही. म्हणून सर्वसामान्य 

लोकांनी सरकारचा व भक्तांचा धार्मिक तेढ 
निर्माण करण्याचा प्रयत्न हाणून पाडून आपण 
माणुसकी जगवली पाहिजे. आणि सत्य 
गोष्टीचा स्वीकार करून सत्यच समाजामध्ये 
पेरले पाहिजे. तरच माणूस व माणुसकी जिवंत 
राहील. आणि माणूस व माणुसकी वरच धर्म 
टिकलेला असतो. केरळ स्टोरी ला मान्यता 
देऊन गुजरात डॉक्युमेंटरी बंद करणे यातूनच 
सरकार हेच लोकांवर अन्याय अत्याचार करते, 
हेच सिद्ध होते. मग हा प्रश्न आहे की सरकारने 
कोणत्याही अन्याय अत्याचाराची समर्थन 
करू नये, किंवा कोणत्याही गुन्हेगाराची पाठ 
राखण करू नये. जाती-धर्माच्या नावावरती 
जर न्याय मिळत असेल, जाती धर्माच्या 
नावावरती जर अन्याय होत असेल, तर ते 
सरकार कुचकामी व निरर्थक आहे हेच सिद्ध 
होते. आणि हा लेख लिहिण्यामागचा सगळ्यात 
महत्त्वाचा मुद्दा हा आहे की, केरळ स्टोरी असो 
किंवा गुजरात महत्त्वाचा मुद्दा आहे. जर केरळ 
स्टोरी असं गृहीत धरू किती खरी आहे, तर मग 
एवढे अन्याय हिंदू महिलांवर होत असताना 
सरकार झोपेत होते का? सरकारने योग्य वेळी 
का थांबवले नाही? याचा अर्थ सरकार देश 
चालवण्याच्या लायक नाही. गुजरात दंगली 
बाबतीतही जर दंगल सरकार पुरस्कृत नसेल 
तर, दंगल करणाऱ्या नरसंहार करणाऱ्या 
आरोपींना कठोऱ्यातली कठोर शिक्षा का झाली 
नाही?  या दोन्ही बाबीचा जर विचार केला तर 
सरकार हे अन्याय अत्याचार थांबवून शातंता 
व सुव्यवस्था कायम ठेवण्यासाठी नाकाम 
ठरलेले आहे. सरकार हे जनतेचे पालक वर्ग 
असतात, त्यांची देखभाल करणे हे सरकारचे 
काम असते, जर केरळ स्टोरी आणि गुजरात 
स्टोरी मध्ये जर सरकार न्याय देऊ शकत नाही, 
किंवा सरकार असतानाही सरकारच्या नाका 
खालून अशा गोष्टी होतात तर सरकार नेमके 
काय काम करते? हा महत्त्वाचा प्रश्न उपस्थित 
होतो. सरकारला अन्याय अत्याच्यावर नियंत्रण 
आणता येत नसेल तर, खुशाल राजीनामा देऊन 
लायक लोकांच्या हाती सत्ता सोपवून द्यावी. 
म्हणजे देशातील अन्य अत्याचार दूर होऊन 
रोजगार, नोकरी, शिक्षण व आरोग्य लोकांना 
मिळेल. लोकांचे जनकल्याण होईल, सरकार 
आणि राजकीय नेते आपल्याला केळ स्टोरी 
बघायला लावत असतील तर आपण त्यांना 
गुजरात स्टोरीची मागणी करावी तेव्हाच हे 
सरकार वठणीवर येईल.

  दिवसेंदिवस उष्णतेची तीव्रता वाढणार असून 
नागरिकांना उकाड्याचा सामना करावा लागणार 
आहे. या महिन्या अखेर राज्यातील तापमान 
उच्चांकी पातळीवर पोहचेल असाही अंदाज हवामान 
खात्याने वर्तवला आहे. यावर्षी उन्हाळा अतिशय 
कडक असेल असा अंदाज हवामान खात्याने 
वर्तवला होता तो खरा ठरताना दिसत आहे. मे 
महिना तर जिकरीचा ठरत आहे. उन्हाने उच्चांक 
गाठला आहे. उन्हाने उच्चांक गाठला असल्याने 
उष्माघाताचा त्रास होऊन काही नागरिकांना आपला 
जीव गमवावा लागला आहे. खारघर मधील दुर्दैवी 
घटना तर ताजीच आहे. राज्यातील तापमान वाढला 
असल्याने घराबाहेर न पडण्याचा सल्ला तज्ज्ञ देत 
आहेत असे असले तरी आवश्यक कामासाठी, 
लग्न, देवधर्म कार्यासाठी लोकांना घराबाहेर पडावेच 
लागते. ग्रामीण भागात कुलदैवतांच्या यात्रा सुरू 

झाल्या आहेत. कंदुरीचे कार्यक्रम ठिकठिकाणी 
सुरू आहेत. महाराष्ट्रात यात्रा महत्वाचा भाग आहे. 
शाळांना सुट्ट्या लागल्या आहेत. सण समारंभ साजरा 
करण्यासाठी, ग्राम देवतांचे दर्शन घेण्यासाठी, लग्न 
कार्यासाठी, नातेवाईकांची भेट घेण्यासाठी लोकांची 
धावपळ सुरू आहे. त्यामुळे उन्हाळ्यापासून बचाव 
करण्याची कसरत नागरिकांना करावी लागत आहे. 
उन्हाळा सुरू झाला की नागरिकांना आरोग्याच्या 
तक्रारी जाणवू लागतात. उन्हाळ्याच्या झळा 
वाढल्या की थकवा येणे, चक्कर येणे, हातापायाला 
गोळे येणे, उष्माघात आणि मृत्यू असे परिणाम 
माणसांमध्ये  दिसून येतात. काहींना डोळ्यांचे तर 
काहींना त्वचेचे विकार जडतात. उन्हाळ्यात विविध 
प्रकारचे श्वसन विषयक, मेंदूचे आणि हृदयाचे 
आजार होतात. रक्तदाब, मधुमेह सारख्या व्याधी 
असलेल्या व्यक्तींनी उन्हाळ्यात विशेष खबरदारी 

घ्यावी. उन्हाळ्यात उष्माघाताने प्रमाण खूप वाढते. 
उष्माघातामुळे शरीराचे तापमान उच्च पातळीवर 

पोहचते. योग्य आणि 
वेळेवर उपचार 
न मिळाल्यास 
संबंधित व्यक्ती 
दगावण्याची देखील 
शक्यता असते. 
उष्माघातापासून 
बचाव करण्यासाठी 
लोकांनी घराबाहेर 
पडणे टाळावेच. 
दुपारी १२ ते ४ 
यावेळेत घराबाहेर 
पडूच नये. काही 
महत्वाचे काम 

असेल तरच घराबाहेर पडावे. घराबाहेर पडताना 
टोपी, गॉगल, चपला, बूट यांचा वापर करावा. 

हलकी,  पातळ व सच्छिद्र सुती कपडे वापरावेत. 
तापमान वाढले की शरीरातील पाण्याचे प्रमाण कमी 
होते त्यामुळे डिहायड्रेशन होते. डिहायड्रेशन झाले 
की शरीरातील पाणी झपाट्याने कमी होते त्यामुळे 
चक्कर येते. त्यामुळे शरीरातील पाण्याची पातळी 
कमी होऊ नये यासाठी सतत पाणी पीत राहावे. 
शरीरात दररोज किमान दोन लिटर पाणी जाणे 
गरजेचे असते उन्हाळ्यात हेच प्रमाण चार ते पाच 
लिटर इतके असते त्यामुळे घराच्या बाहेर पडताना 
पाण्याची बाटली सोबत न्यायला विसरू नका. साध्या 
पाण्याबरोबरच नारळाचे पाणी, फळांचे व भाज्यांचे 
रस दररोज प्यायले तरी हरकत नाही. उन्हाळ्यात 
आरोग्याच्या अनेक समस्या निर्माण होतात त्यामुळेच 
उन्हाळ्यात प्रत्येकाने आपले आरोग्य सांभाळणे 
गरजेचे आहे. योग्य ती खबरदारी घेऊन आपण 
उन्हाच्या तिव्रतेपासून बचाव करू शकतो.    

श्याम बसप्पा ठाणेदार  
संपर्क  क्र. :  ९९२२५४६२९५



9665544629

Indian, Continental,  
Italian, Chinese, Chat, 

Pavbhaji, Shakes, Desserts

AURANGABAD

GHAI TOWER, BESIDE RAJ 
CLOTH, CANNAUGHT GARDEN, 

CHHATRAPATI SAMBHAJINAGAR

MULTI-CUISINE FAMILY RESTRO

खळबळजनक खळबळजनक 
कॉम्प्युटर, लॅपब्टॉप, 
प्रिंटर, सीसीटीव्ही 

Sales & Services

9420405928

Business Katta Business Katta महाराष्ट्रमहाराष्ट्र

नवीन कॉम्प्युटर

दोन कॅमेरा सेटअप चार कॅमेरा सेटअप

जुने कॉम्प्युटर जुने लॅपटॉप9900/-

7900/- 9900/-

5900/- 6900/-

Generator, Lighting, Mandap, 
Open Mandap, DJ Sound, Stage, 

Chairs & Garden Decorate

DARZI BAZAR, CANTONMENT, 
CHHATRAPATI SAMBHAJINAGAR

Baiju Anna

Abhijeet Shukla
86239043128623904312

97658262529765826252  

मंडप डेकोरेटर्स
ितरुपती 

वर्तमान
मंगळवार, १६ मे २०२३ ५

बनावट देशी दारुचा कारखाना उद्ध्वस्तबनावट देशी दारुचा कारखाना उद्ध्वस्त
 स्थानिक गुन्हे शाखेची कारवाई दीड लाखांचा मुद्देमाल जप्त 

आधुनिक केसरी न्यूज  

धुळे : जुने धुळे येथे सुभाष नगर भागात पोल्ट्री फार्म च्या जागेवर 
चक्क देशी दारूचा कारखाना सुरू होता व त्या ठिकाणी स्थानिक 
गुन्हे शाखेची मोठी कारवाई करण्यात आली मुद्देमाल सहित 
आरोपी ताब्यात  पोलीस निरीक्षक श्री हेमंत पाटील , स्थागुशा 
धुळे यांना गुप्तबातमीदारा मार्फत बातमी मिळाली की , सुभाष 
नगर जुने धुळे येथे बर्फ कारखान्याजवळील ताडीच्या शेताच्या 
बाजुच्या शेतातील पोलट्री फॉर्मच्या शेडमध्ये अवैधरित्या बनावट 
दारु बनविण्याचा कारखाना असल्याबाबत खात्रीशीर माहिती 
मिळाल्याने पो.निरी.श्री हेमंत पाटील , स्थागुशा यांनी लगेच 
स्थागुशा धुळे येथील पथक त्या ठिकाणी जावुन पुढील कारवाई 

करण्यासाठी  आदेशीत केले . 
 त्या अनुषंगाने सदर पथकाने नमुद बातमीप्रमाणे जावुन छापा 
टाकला असता तीन इसम प्रिन्स नावाचे देशी दारु बनवुन ती 
काचेच्या बाटलीत भरतांना मिळून आल्याने त्यांना ताब्यात घेवून 
त्यांची नाव विचारता त्यांनी त्यांची नावे १ ) विनोद रामचंद्र 
गावडा रा . मिशन कम्पाऊंड , साक्री रोड मोगलाई धुळे २ ) 
ललित भिकन माळी रा . देविदास कॉलनी , जुने धुळे व ३ ) 
दर्शन संजय चौधरी रा . सुपडू आप्या कॉलनी , जुने धुळे असे 
सांगितले . दर्शन संजय चौधरी यास विचारपुस करता सदर जागा 
धिरज कैलास माळी याने ५००० / - रुपये महीना भाडयाने दिली 
असल्याचे सांगितले . शेत मालक ४ ) धिरज कैलास माळी रा . 
प्लॉट नं . ३५ सुपडू आप्पा कॉलनी , जुने धुळे याचा शोध घेता तो 

मिळुन आल्याने त्यास ताब्यात घेण्यात आले आहे .  इसमांच्या 
ताब्यात  देशी दारु बनिवण्याचे साहीत्य व देशी दारू मिळुन 
आली .एकुण १,५९ ,८९६ / - रु . किंमतीचा बनावट देशी दारु 
व ते बनविण्यासाठी लागणारे साहित्य  इसमांचे ताब्यात मिळुन 
आल्याने त्यांचे विरुध्द आझाद नगर पोलीस ठाण्यात गुन्हा नोंद 
करण्यात आला आहे . सदरची कारवाई श्री . संजय बारकुंड सो 
, पोलीस अधीक्षक , धुळे , श्री . किशोर काळे , अपर पोलीस 
अधीक्षक धुळे यांचे मार्गदर्शनाखाली पोलीस निरीक्षक हेमंत 
पाटील स्थागुशा धुळे ,  योगेश राऊत , संजय पाटील , श्रीकांत 
पाटील , प्रभाकर बैसाणे , संदीप सरग , प्रकाश सोनार , योगेश 
चव्हाण , कमलेश सुर्यवंशी ,  तुषार पारधी , विनोद पाठक , 
योगेश ठाकुर अशांनी सदरची कारवाई केलेली आहे .

आधुनिक केसरी न्यूज  

करकंब :  आज न्यू इंग्लिश स्कूल करकंब 
येथे एस एस सी बॅच 1996-97 आयोजित गेट 
टुगेदर पंचवीस वर्षांनंतर पुन्हा एकदा विद्यार्थीची 
भरली शाळा आज न्यू इंग्लिश स्कूल करकंब 
96- 97करकंब स्नेह मेळावा हा बालमित्र परिवार 
या नावाने शाळेत आयोजित करण्यात आला.
मेळाव्याची सुरूवात सर्व माजी विद्यार्थी चे औक्षण 
करून व गुलाब पुष्प प्रशालेतर्फे मुख्याध्यापिका 
शिक्षक व शिक्षिका यांनी स्वागत केले इयत्ता 
नववीच्या विद्यार्थ्यांनी माजी विद्यार्थी वर स्वागत 
पर पुष्प वृष्टी केली  सदर स्नेह मेळावा गेट-टुगेदर 
चे अध्यक्ष श्रीमती देशमाने मॅडम उपस्थित होत्या.  
या वेळी प्रमुख पाहुणे म्हणून श्संजीव कुमार 
म्हेत्रे अविनाश देवकते व श्रीमती बुगड मॅडम 
मुख्याध्यापिका प्रमुख उपस्थिती भारत खंडागळे 

सर म्हेत्रे सर  लक्ष्मण कोष्टी सर  लक्ष्मी शिंदे मॅडम 
दादासाहेब पिसाळ मोहन बोधे  बापू शिंदे सुनील 
मेहकर नागनाथ जाधव हे उपस्थित होते  सर्व 
विद्यार्थी व विद्यार्थिनी उपस्थित होते त्यांच्या हस्ते 
दीप प्रज्वलन करण्यात आले त्यानंतर अध्यक्ष व 
सर्व प्रमुख पाहुण्यांच्या हस्ते दीप प्रज्वलन करण्यात 
आले सदर कार्यक्रम साठी जवळ पास चाळीस 
विद्यार्थी हजर होते.एक दिवसाची शाळा होवूनिया 
गोळा सर्वजण मिळूनिया साजरा करू स्नेह मेळावा 
*भेट पंचवीस वर्षांनंतरची उरलेल्या उरलेल्या 
उरलेल्या गोड आठवणीची एकत्र बसून खाल्लेले 
डबे निकालाच्या दिवसाची भीती बोर्डाची परीक्षा 
हातावर खाल्लेला डबा छड्या मैदानावर खेळलेले 
क्रिकेट खो खो कबड्डीचे डाव मन पिळवटून 
टाकणारा तो शेवटचा दिवस आणि काळाच्या 
ओघात उरलेल्या त्या समधूर आठवणी प्रत्येक 
विद्यार्थ्यांनी आपले मनोगत व आपला परिचय 

करून दिला या मनोगतामध्ये विद्यार्थ्यांनी आपल्या 
शिक्षकांची व त्या काळातील शाळेबद्दलच्या 
अजमर आठवणी काढल्या आपण शाळेत कसे 
वाढलो कसे मोठे झालो आणि शाळेतील संस्कार 
हे शेवटपर्यंत कसे उपयोग आले हे सांगितले 
तसेच आजची शाळेची प्रगती पाहून त्यांनी खूप 
खूप आनंद व समाधान व्यक्त केले. विद्यार्थ्यांनी 
आपल्या मुलांना चांगले संस्कार व मोबाईल टीव्ही 
न पाहता व्यायाम लक्ष द्या त्यांची गुणवत्ता वाढवा 
असे मत पर्यवेक्षक लक्ष्मण कोष्टी सर यांनी व्यक्त 
केले.  या सर्व माजी विद्यार्थ्यांनी आपली आठवण 
शाळेला शाळेला आर्थिक मदत करू अशी सचिन 
शिंदे यांनी सांगितले दुपारनंतर जेवण झाल्यानंतर 
सर्व विद्यार्थ्यांनी आपला आतापर्यंतचा जीवन प्रवास 
या शीर्षाखाली सर्वांनी सगळ्यांच्या सुखदुःखाची 
जाणीव करून घेतली. कार्यक्रमाचे प्रास्ताविक 
सचिन शिंदे यांनी केले.

पंचवीस वर्षांनी पुन्हा विद्यार्थ्यांची  भरली शाळा

आधुनिक केसरी न्यूज  

 सोयगाव : तालुक्यात व सावळदबारा परिसरात यंदा 
वर्षीचा दुष्काळ आणि यावर्षी परतीच्या पावसामुळे 
झालेले नुकसान लक्षात घेऊन माजी सभापती धरमसिंग 
चव्हाण यांनी कृषीमंत्री अब्दुल सत्तार यांच्या कडे समकक्ष 
भेटून शेतकऱ्यांना बदल लेखी निवेदन दिले. कृषीमंत्री 
अब्दुल सत्तार यांनी तातडीने दखल घेऊन शेतकऱ्यांचे 
नुकसान लक्षात घेऊन सोयगाव तालुक्यातील सर्व बँक 
शाखाधिकाऱ्यांनी शेतकऱ्यांवर कर्ज वसुलीसाठी सक्ती 
करू नये, तसेच त्यांना शासनाकडून मिळणारे अनुदान 
कर्ज खात्यात जमा न करता त्वरित वितरण करावे, बँकेत 
आलेल्या शेतकऱ्यांना त्यांच्या मातृभाषेत सन्मानाने उत्तरे 
द्यावीत,' अशा सूचना सोयगाव,सिल्लोड तहसीलदार 
रमेश जसवंत यांनी बँक शाखाधिकाऱ्यांना दिल्या. आमदार 
अब्दुल सत्तार यांनी दोन दिवसांपूर्वी उपविभागीय अधिकारी 
कार्यालयात नुकसान भरपाई व पीक पंचनामा आढावा 
बैठक घेतली होती. यावेळी, बँकेत गेलेल्या शेतकऱ्यांसोबत 
हिंदीत बोलले जाते व असन्मानपूर्वक वागणूक दिली जाते. 
बँकांनी शेतकऱ्यांकडे कर्ज वसुलीसाठी तगादा लावला 
आहे. शासनाकडून मिळणारे नुकसान भरपाई अनुदान बँक 
शाखाधिकारी कर्ज खात्यात कपात करून घेतात, आदी 
सूचना त्यांनी अधिकाऱ्यांना दिल्या होत्या. त्या अनुषंगाने 
तहसीलदार रमेश जसवंत यांनी तहसील कार्यालयात 
सोयगाव,सूचना -बँक शाखाधिकारी व कर्मचाऱ्यांनी 
शेतकरी व ग्राहकांना मराठीत माहिती द्यावी. -शेतकऱ्यांचे 
मनोबल खचेल अशी कोणतीही कृती बँकेकडून होता 
कामा नये. -शेतकरी व ग्राहकांना सन्मानाची वागणूक 
द्या. -संकटात सापडलेल्या शेतकऱ्यांना कर्ज वसुलीची 
सक्ती करू नका. शासनाकडून मिळणारे अनुदान सरळ 
शेतकऱ्यांना द्यावे.

अनुदानाची रक्कम कर्ज 
खात्यात जमा करु नका;  

धरमसिंग चव्हाण

आधुनिक केसरी न्यूज  

छत्रपती संभाजीनगर : पोलीस आयुक्त मनोज 
लोहिया यांच्या संकल्पनेतून शहरात पाच वेगवेगळ्या 
पद्धतीने पोलिसांची गस्त शनिवार पासून सुरु झाली 
आहे. महापुरुषांचे पुतळे,धार्मिक स्थळे, गर्दीची 
ठिकाणे, निर्जन स्थळे, प्राणभूत केंद्रे  या ठिकाणी 
भेटी,अपघात, खून, जबरी चोरी, दरोडा आग, 
अश्या प्रकारच्या घटना घडल्यास आवश्यक मनुष्य 
बळासह घटनास्थळी पोहोचणे,अश्या जबाबदाऱ्या 
निष्णातपणे पार पाडण्यासाठी पाचस्तरीय  पेट्रोलिंगची 
सुरुवात झाली आहे.  जनरल चेकिंग, झोनल चेकींग, 
मुख्यालय पेट्रोलिंग, गुड मॉर्निंग पेट्रोलिंग, दिवसपाळी 
पेट्रोलिंग असे गस्तीचे  प्रकार आहेत

जनरल चेकिंग या प्रकारात सहाय्य्यक पोलीस 
आयुक्त ते पोलीस उपआयुक्त दर्जाचे अधिकारी 
नियुक्त केले आहेत. पोलीस ठाण्यांना सरप्राइज 
व्हिजिट देत तेथील अधिकारी  योग्य रीतीने जबाबदारी 
पार  पाडत आहेत की, नाही हे तपासतील, झोनल 
चेकींग  या प्रकारात पोलीस निरीक्षक दर्जाचे अधिकारी 
नेमलेले आहेत पोलीस ठाण्याचे रात्र गस्तीचे 

अधिकारी , पीटर मोबाईल, टू  मोबाईल यांच्या कडून 
सतर्कतेने पेट्रोलिंग करून घेतील. मुख्यालय चेकिंग 
या प्रकारात सहाय्य्यक पोलीस निरीक्षक ते पोलीस 
निरीक्षक या प्रकारातील अधिकारी नेमले आहेत ते 
कुठे काही घटना घडल्यास तात्काळ घटनास्थळी 
पोहोचतील  व पोलीस ठाण्याचे डी . ओ . यांना 
कायदेशीर कारवाई बाबत सूचना देतील. गुडमॉर्निग 
पेट्रोलिंग  या प्रकारात सपोनि दर्जाचे अधिकारी नियुक्त 
केले आहेत ते पहाटे ४,३० वा गस्त सुरु करून 
शहरातील संवेदनशील भागांना भेटी देऊन पोलीस 
ठाण्याच्या गुडमॉर्निग स्कॉडला चेक करतील. 

दिवसपाळी पेट्रोलिंग या प्रकारात  सपोनि दर्जाचे 
अधिकारी परिमंडळ १ व २ मध्ये दिवसा पेट्रोलिंग 
करून टू मोबाईल, ११२, बीटमार्शल, आरसीसी 
पथक, मुख्यालयातून लागलेले महत्वाचे गार्ड 
यांना चेक करतात. या व्यतिरिक्त शहरातील १७ 
पोलीस ठाण्यातले पेट्रोलिंग करता पोलीस ठाण्यातले 
अधिकारी कर्मचाऱ्यांची नेमणूक करण्यात आली 
आहे. पोलिसांकडून  नागरिकांना आवाहन करण्यात 
आले की, समक्ष घडत असलेल्या गुन्ह्याबाबत 
तात्काळ पोलिसांना ११२ क्रमांकावर  संपर्क करावा.

पोलीस आयुक्तांच्या संकल्पनेतून 
शहरात पोलिसांची दक्षता मोहीम
अविश्रांत निगराणी, दक्ष नागरिक सुरक्षित परिसर, आपला 

शेजारी खरा पहारेकरी या संकल्पनाचा वापर 



साहित्य-कला-संस्कृ ती
मंगळवार, १६ मे २०२३ ६

आधुनिक केसरी 

एकीकडे भारताने अलीकडेच चीनला माग ेटाकून  लोकसंख्येच्या बाबतीत प्रथम क्रमांक मिळवला आह,े तर दसुरीकडे सिक्कीम  ह ेभारतीय राज्य लोकसंख्या वाढवण्यासाठी अनेक प्रयत्न करत 
आह.े.. चीनला माग ेटाकून  भारत नुकताच सर्वाधिक लोकसंख्येचा देश बनला आह.े तथापि, जगाच्या अनेक भागांमध्ये, नेमकी उलट समस्या त्रासदायक आह.े घटत्या लोकसंख्येमुळे अनेक देश 
त्रस्त आहते. आधी छातीसगढ सरकारने तर आता सिक्कीम सरकारचे लोकसंख्या वाढीला प्राधान्य देवून एक अनोखा निर्णय घेतलेला आह.े  

लोकसंख्या वाढीसाठी सिक्कीम सरकारचे अनोखे धोरण

हम दो, हमारे दो' कुटुंब नियोजनाचा हा नारा देशभर लोकप्रिय 
आहे. देशाची लोकसंख्या नियंत्रित राहावी आणि सर्वसामान्यांचे 
जीवनमान उंचावेल यासाठी हे सर्वसामान्यांपर्यंत पोहोचवण्यात 
आले होते, आता मात्र लोकसंख्या वाढीवर भर देण्यासाठी 
राज्य सरकारे प्रयत्न करत आहे. भारतातही ही समस्या काही 
राज्यांतील सरकारांसाठी डोकेदुखी बनली आहे. यावर उपाय 
म्हणून सिक्कीम राज्य सरकारने अनोखी मोहीम सुरू केली 
आहे. ईशान्य भारतातील सिक्कीम राज्याची, जिथे राज्य 
सरकार लोकसंख्या आणि जन्मदर वाढवण्यासाठी सतत प्रयत्न 
करत आहे. आदिवासी राज्यात आदिवासींची लोकसंख्या 
सातत्याने कमी होत असून त्यांचा जन्मदरही घसरत आहे. 
राज्य सरकारला याची काळजी आहे आणि सिक्कीमच्या 
मूळ रहिवाशांनी अधिकाधिक मुले निर्माण करावीत अशी 
त्यांची इच्छा आहे. त्यासाठी राज्यात प्रोत्साहनपर योजना 
सुरू आहेत. आता सरकारने प्रोत्साहन आणखी वाढवले ​​

आहे. ताजी घोषणा सिक्कीमच्या सरकारी कर्मचाऱ्यांसाठी 
आहे. राज्यातील आदिवासींना प्रोत्साहन देण्याच्या उद्देशाने 
यावर्षी १ जानेवारीपासून नवीन योजना लागू करण्यात 
आली आहे. या योजनेंतर्गत दोन किंवा तीन मुले असलेल्या 
कर्मचाऱ्यांना आगाऊ आणि अतिरिक्त वेतनवाढ देण्याचा 
निर्णय राज्य सरकारने घेतला आहे. या संदर्भात राज्य सरकारने 
या आठवड्यात अधिसूचना जारी केली. कार्मिक विभागाचे 
सचिव रिंजिंग चेवांग भुतिया यांनी १०मे रोजी जारी केलेल्या 
अधिसूचनेत सांगितले की, सिक्कीम विषयाचे प्रमाणपत्र/
ओळख प्रमाणपत्र धारण करणार्‍या राज्य सरकारी कर्मचार्‍यांना 
ज्यांना दोन मुले आहेत त्यांना आगाऊ वेतनवाढ दिली जाईल. 
ज्या कर्मचाऱ्यांना तीन मुले आहेत त्यांना वाढीव वेतनवाढ 
मिळणार असल्याचे त्यांनी सांगितले. ते म्हणाले की पती-
पत्नीपैकी कोणीही परस्पर सामंजस्याखाली आगाऊ वाढीसाठी 
दावा करू शकतो. अशा कर्मचाऱ्यांनाही लाभ मिळणार आहेत 

भुतिया म्हणाले की ही योजना १ जानेवारी २०२३ पासूनच लागू 
होईल. म्हणजेच ज्या कर्मचाऱ्यांचे दुसरे किंवा तिसरे अपत्य १ 

जानेवारी २०२३ नंतर जन्माला आले आहे, तेही या योजनेचा 
लाभ घेण्यास पात्र असतील. कार्मिक विभागाच्या सचिवांनी 
सांगितले की, दत्तक घेतलेल्या मुलाच्या बाबतीत म्हणजे 
दत्तक घेतल्याच्या बाबतीत या योजनेचा लाभ लागू होणार 
नाही. राज्य सरकारी कर्मचार्‍यांना आर्थिक प्रोत्साहन देणारी ही 
योजना सिक्कीमचे मुख्यमंत्री प्रेमसिंग तमांग यांनी राज्यातील 
स्थानिक वंशाच्या लोकांमध्ये कमी प्रजनन दराशी निगडीत 
योजनांचे आश्वासन दिल्यानंतर जवळपास चार महिन्यांनी 
समोर आली आहे. हिमालयाच्या कुशीत वसलेल्या या छोट्याशा 
राज्याची लोकसंख्या सुमारे सात लाख आहे. अशा प्रकारे 
सिक्कीम हे भारतातील सर्वात कमी लोकसंख्या असलेले राज्य 
आहे. राज्य सरकार सामान्य लोकांना दुसरे किंवा तिसरे मूल 
जन्माला घालण्यासाठी प्रोत्साहन देत आहे. अशा परिस्थितीत 
सरकारकडून आर्थिक मदतीसह अनेक सुविधा दिल्या जात 
आहेत.

आधुनिक केसरी 

कुठलही यशस्वी नेततृ्व मग त ेराजकीय असो प्रशासकीय असो त ेविकसित होत ंत्याच्यामाग ेअनेक कारणे असतात. संस्कार असतात. शालेय आणि कौटुबंिक संस्कार असतात. आई-
वडिलांचे संस्कार असतात. त ेतर अतिशय महत्त्वाचे आहते. त ेसंस्कार म्हणजे त्या व्यक्तीची ताकद असत ेआणि ही ताकद त्या व्यक्तीची जी निष्ठा असत ेती कधीही कमी होऊ देत नाही. 
असंच एक कुशल यशस्वी नेततृ्व जामनेर तालुक्यात उदयास आले त ेम्हणजे नामदार गिरीशभाऊ महाजन. माध्यमिक शिक्षक  कै.दत्तात्रय भिका महाजन यांचे घरात त्यांचा जन्म झाला. सरांचे 
सर्वसामान्य परिस्थितीतील, मध्यमवर्गीय कुटुबं. पत्नी,  दोन मुली, एक मुलगा. 

संस्कारांची शिदोरी... जनतेचे प्रेम 

भाऊंचे वडील शिक्षक ,म्हणजेच शिक्षणाशी जवळचा संबंध 
आणि शिक्षण झाले ते न्यू इंग्लिश स्कूल जामनेर आणि याच ठिकाणी 
त्यांचे वडील दत्तात्रय भिका महाजन पर्यवेक्षक होते. आम्ही त्यांना 
डी.बी. महाजन सर असे म्हणत होतो.बी.एस.सी.( अँग्री ).शेती हा 
मुख्य विषय. डी.बी. महाजन सरांची शिस्त खूप .शाळेमध्ये मुलांनी 
म्हणजेच विद्यार्थ्यांनी वेळेवर यावे आणि अभ्यासात मन रमवावे 
यावर ज्यांचा कटाक्ष होता.ते स्वतः शाळेच्या गेटवर थांबत. त्यामुळे 
विद्यार्थ्यांनाही एक प्रकारचा आदरयुक्त धाक होता. विद्यार्थी त्यामुळे 
वेळेवर येत असत. वर्ग सुरू असतानाही मुलै वर्गाच्या बाहेर फिरलेले 
त्यांना आवडत नव्हते. मुख्याध्यापकांपेक्षाही यांचा शिस्तीकडे 
कल होता. अर्थात तो विद्यार्थ्यांना हिताचा होता अशा शिस्तप्रिय 
शिक्षकांचा मुलगा म्हणजे आपले गिरीशभाऊ महाजन. अशा शिस्तीत 
वाढल्यानंतर घरी आईचे प्रेम आणि वडिलांची शिस्त अशा संस्कारात 
त्यांचे बालपण शिक्षणाचा काळ गेला. घरी कुठलाही राजकीय वारसा 
नव्हता. राजकीय हितसंबंध नव्हते व तसे वातावरण नव्हते. तसेच 
सरांचाही राजकारणाशी आणि राजकारण्यांशी संबंध नव्हता.

 गिरीशभाऊं मध्ये शाळा आणि महाविद्यालय जीवनापासूनच 
धाडस आणि नेतृत्व हे गुण होते. त्याला जोड मिळाली ती राष्ट्रीय 
स्वयंसेवक संघ आणि अखिल भारतीय विद्यार्थी परिषद. निमित्ताने 
विद्यार्थ्यांचे प्रश्न सोडवणे संघ शाखेवर जाणे प्रार्थना म्हणणे , 
त्याचबरोबर राष्ट्रप्रेम वाढीस लागू लागले संघाचे शिस्तीचे वातावरण 
त्याला कारणीभूत ठरले आणि एकूणच हळूहळू संघटन कार्याकडे 
ओढ वाटू लागली त्यातूनच पुढे महाविद्यालयीन प्रतिनिधी,सरपंच, 
आमदार, मंत्री, असा यशस्वी राजकीय प्रवास सुरू आहे हे केवळ 
संघटन कौशल्य असल्यामुळे आणि जवळ असलेल्या संस्काराच्या 
शिदोरीवर. 1992 मध्ये त्यांची जामनेर ग्रामपंचायत सरपंच पदी 

निवड झाली. पुढे पक्षाच्या संघटन कार्यात तालुका,जिल्हा, भाजपा 
अध्यक्ष, राज्य पातळी पक्ष संघटनाची,मंत्री पदाची जबाबदारी अशा 
अनेक जबाबदाऱ्या त्यांनी पार पाडल्या आणि अजूनही त्या पार पाडत 
आहेत.   तालुक्यातील मातब्बर आणि धनाढ्य व्यक्तीशी टक्कर 
देऊन 1995 झाली ऐन तारुण्यात आमदार पदी निवडून आलेत. 
हे आयुष्यातील फार मोठे यश संपादन केले होते आणि ते केवळ 
आणि केवळ आई-वडिलांचे आशीर्वाद संस्काराची शिदोरी आणि 
सर्वसामान्य जनतेचे प्रेम आशीर्वाद होते.  मग पुढे यशाची घोडदौड 
आज पर्यंत अशीच सुरू आहे. गिरीश भाऊंनी आपल्या आयुष्यात 
माणसं कमावलीत.केवळ पैसाच सर्वकाही नाही, जर जनतेचे प्रेमही 
हवे. आता भाऊंची ही सहावी टर्म आमदारकीची सुरू आहे. या 
काळात दोनदा मंत्रिपद , जळगाव, नासिक, नंदुरबार, धुळे, लातूर, 
नांदेड, अशा जिल्ह्याचा पालक मंत्रीपद मिळाले. पण त्या जिल्ह्याचे 
पालकमंत्री असूनही आपल्या तालुक्याकडे आपल्या जिल्ह्याकडे 
त्यांचे दुर्लक्ष झाले नाही. आणि आपल्याकडे जे मंत्रीपद आहे ते संपूर्ण 
राज्याचे आहे याचा विचार करून प्रत्येक वेळेला राज्यासाठी काय 
महत्त्वाचे आहे हा विचार सतत केला आणि करत आहे. आपल्या 
कारकीर्दीत  व्यक्तिगत विकास  फायद्याला महत्त्व न देता सामुहिक 
दृष्ट्या फायद्याचे असेल त्याचा विचार ते अधिक करतात.ग्रामविकास 
जलसिंचनाच्या योजना तसेच शेतकऱ्यांसाठी युवक वर्गासाठी आणि 
विद्यार्थ्यांसाठी ज्या काही सुविधा मिळवता येतील तो मिळवण्याचा 
प्रयत्न ते सतत करीत असतात. आरोग्य सेवेच्या बाबतीत तर त्यांचा 
"आरोग्यदूत" म्हणूनच उल्लेख होतो, निरनिराळ्यावेळी निरनिराळ्या  
ठिकाणी त्यांनी आरोग्य शिबिरे भरवली आणि सर्वसामान्य जनतेला 
त्याचा लाभ खूप मोठ्या प्रमाणावर मिळवून दिला. आवश्यकतेप्रमाणे 
मुंबई पुणे या ठिकाणच्या मोठ्या हॉस्पिटलमध्ये रुग्णांची सोय 

केली.  सामाजिक संबंध यालाही ते खूप महत्त्व देतात. तालुका, 
जिल्ह्याच्या, ठिकाणी सुखदुःखाचे प्रसंगी त्यांचा सहभाग असतो. 
सुखदुःखाचे प्रसंगी ते आवर्जून अशा ठिकाणी भेटी देत असतात. 
त्यांच्या अनुपस्थितीत सौ.साधना वहिनी ती जबाबदारी पार पाडतात.  
अपघाताचे  ठिकाणी पोहोचून जी काही तातडीची मदत करता 
येईल तिथे करत आले आहेत, तसेच शासनाकडून मदत मिळवून 
देण्यासाठी ते तत्पर असतात.

सामाजिक कार्यात त्यांचा सहभाग असतो रामनवमी, गुढीपाडवा, 
दसरा, या वेळी होणाऱ्या कार्यक्रमात ते सहभागी असतात. धार्मिक 
कार्यक्रमातही सहभाग असतो. तसेच राष्ट्रीय स्वयंसेवक संघाच्या 
निघणाऱ्या संचालनातही ते अग्रभागी असतात. निरनिराळ्या 
समाजाच्या कार्यक्रमात सहभागी होऊन ते जातीय सलोखा राखतात. 
कार्यकर्त्यात उत्साह निर्माण करतात. मिरवणुकामध्ये आपण त्यांना 
लेझीम खेळताना बघितले असेल.  

युवा अवस्थेपासूनच त्यांना व्यायामाची आवड, कुस्तीची आवड 

त्यामुळे सोबत रोजचा व्यायाम, त्यामुळे कधीही आळस म्हणून नाही, 
सकाळी कार्यकर्त्यांच्या भेटीला किंवा नियोजित ठिकाणी जाण्यासाठी 
तयार असतात.  संस्काराने निर्व्यसनी आणि  शुद्ध शाकाहारी आहेत.

आपल्या कार्यामुळे , कुशलतेने व धाडसामुळे ते अधिक 
लोकप्रिय झाले आहेत. कुठल्याही अडचणीच्या प्रसंगी धावून जातात 
त्यामुळे त्यांना संकट मोचक म्हणतात जसे राज्यात ते लोकप्रिय आहेत 
तसेच माननीय पंतप्रधान नरेंद्रजी मोदी तसेच गृहमंत्री अमितजी 
शहा,यांना ही प्रिय आहेत. उपमुख्यमंत्री.देवेंद्रजी फडणवीस यांचे 
मित्रत्वाचे संबंध आहे. तसे तर त्यांचे संपूर्ण मंत्रिमंडळाशी  मित्रत्वाचे 
संबंध आहेत. मैत्रीच्या ठिकाणी मैत्री आणि राजकारणाच्या ठिकाणी 
राजकारण असे त्यांचे तत्व आहे आपल्या तत्त्वाला मात्र ते कधी 
सोडत नाही.मुलींच्या लग्नाला सर्वपक्षीय नेते, कार्यकर्ते हजर होते.  
अनेक वर्ष पक्षात राहून फायदा घेऊन आपल्या मनाप्रमाणे पक्षात 
स्थान मिळत नाही म्हणून पक्ष सोडणारे मंडळी आपण बघितले 
आहे किंवा बघत आहोत. परंतु शेवटी जी संस्कारांची शिदोरी असते 
ती नेहमीच बरोबर असल्यामुळे गिरीशभाऊ मात्र त्यांच्यापेक्षा खूप 
वेगळे आहेत हे जाणवते आणि हे आपण सर्वजण मान्य कराल. 
बालपणापासून शाळा कॉलेज सरपंच आमदार मंत्री असा प्रवास 
करताना आजही ते लहानपणी ज्या घरात राहत होते त्याच घरात राहत 
आहेत. गिरीशभाऊंना भेटायला जायचे म्हणजे फार दिव्य पार पाडावे 
लागत नाही. सर्व सामान्यांचे आमदार, नेते, मंत्री, म्हणूनच ते प्रसिद्ध 
आहेत. आणि अगदी सर्वसामान्य कार्यकर्त्याला ते सहज उपलब्ध 
होतात आणि त्याच्या अडचणी दूर करण्यास मदत करतात हा  त्यांचा 
महत्त्वाचा गुण आहे. प्रत्येकाला ते आपलेच वाटतात. काही वेळेस 
तर पानटपरी वरील आमदार म्हणून हिणवले, पानटपरी वरचा हा 
आमदार. मंत्री सर्वसामान्यांचे गळ्यातील ताईत बनलाय.

दिलीप देशपांडे  
मो.नं. ८९९९५६६९१७

आधुनिक केसरी 

जीवनातील कठिण तपस्या असणारी नैतिकता ही चारित्र्याशी परस्पर परुक असत.े चारित्र्यातनुच नितीचा जन्म होतो. नितिमान होण्यासाठी चरीत्र संभाळावा लागत.ं पण या सगळ्याचा 
काडीमात्र संबंध नसणारी माणसं आपणच कसे सर्व श्रेष्ठ नितिमान आहते व आपण सोडता इतरांना ती  कळत नाही सुद्धा ह ेसिद्ध करण्यासाठी जोरदार प्रयत्न करतान दिसत आहते. पण 
हचे प्रयत्न  हस्यसपद असुन देखील ह ेसत्य कोणीही सहजासहजी मान्य करणार नाही. आपली सोई हिच नैतिकता या नव्या नितिचा बोलबाला साध्य सर्वच क्षेत्रात रूढ होतोय. आपल हित 
आपला लाभ आपल्या सोईची परिस्थिती त्याला नैतिकतचेा मुलामा देऊन आपला वारू दामटायचा हा नवा ट्रे ण्ड सुरू झाला असुन याचा अनियंत्रित वापर देखील सुरू आह.े 

सोयीच्या नैतिकतेचा महापूर डोळे दीपवणारा

गणेश खाडे 
संपर्क  क्र. 9011634301

मुळात निती काय असते हेच माहित नसणारी माणसं सध्या 
नैतिकतेचा पाठ इतरांना शिकवत आहेत. हेच खुप मोठं आश्चर्य 
आहे म्हणजेच असत्याच्या  साम्राज्यातच नैतिकतेचा पाऊस पडतोय 
असंच कहिस चित्र निर्माण झालं आहे.व्यक्तिगत स्वार्था पलिकडे 
जाऊन  धन ,द्रव्य ,संपदा,पद , सत्ता हे निती समोर पाल्या 
पाचोळया सारखे म्हणजे ञण समान असतात याचं वास्तवदर्शन  
आपल्याला आचरणातून जगासमोर आदर्शत्वाची परिभाषा निर्माण 
करणारी  याच मातीतील माणसं इतिहासात अमर झाली .पण सध्या 
प्रत्येक क्षेत्रात अल्पावधीतच पुढे जाण्याचा जो नवा ट्रेण्ड आला आहे 
तो फार लोकप्रिय झाल्यामुळे सध्या व्यक्तिगत स्वार्थ एवढा प्रचंड 
वाढला आहे कि तो साधण्यासाठी तत्त्व ,निष्ठा,पायदाळी तुडवणारी 
माणसं नैतिकतेला आपल्या सोयीनुसार आपल्या भोवती फिरवत 
आहे.मुळात हिच संकल्पना रूढ होत आहे कि नैतिकता हि फक्त 
बोलण्यात शब्दात असली पाहिजे कृतीशील असण्याची आवश्यकता 

नाही असाच असच काहीसं विद्यमान स्थितीत लोकांचा गैरसमज 
झाला आहे म्हणून अचारण शुन्य नैतिकता बाजारात आपलं मुल्य 
निर्माण झालं असुन नैतिकतेचा पाठ एकमेकांना शिकवणारी माणसं 
म्हणजे बोलाचा भात आणि बोलाची कढी असंच काहीसं चित्र आहे.
त्याचा प्रत्यय सध्या सगळ्याच क्षेत्राला येतोय आपणच कसे आणि 
किती जास्त नैतिक हे दाखविण्यासाठी जीवाचा आटापिटा केला जात 
आहे . पण सत्य वास्तवाचा विचार करायला कोणीही तयार नाही 
.खरया नैतिकतेशी आपली ओळख तरी आहे का मग अथवा ती 
काय असते याची साधी कल्पन तरी आपल्याला आहे का? मुळात 
नैतिकता हि बोलण्यासाठी नसुन .ती आपल्या कृतीतून प्रकट झाली 
पाहिजे.पण  आज सगळ्याच क्षेत्रात नैतिकता हि फक्त बोलण्या 
पुरती असते .ती आचरणात आणायची नसते ती आपल्या सोयीनुसार 
सोईसाठी वापरायची असते असाच काहीसा गैरसमज झाल्याने हे 
सगळं चित्र पाहुण खरया नैतिकतेला अश्रू अनावर होत असतील 

.याचा विचार करायला कोणाकडे हि वेळ नाही मुळात नैतिकता 
काय हे जरी समजलं तरी खुप झालं ती आचरणात आणायला 
पाहिजे कि नाही हा पुढीचा विषय आहे. नैतिकता हा जीवन मुल्यांचा 
महत्वाचा भाग आहे. सध्या सगळीकडे नैतिकतेचा प्रचंड बोलबाला 
आहे .पण वास्तव पाहिलं तर असं जाणवतं अनैतिकता हिच आपण 
किती नैतिक आहोत हे दाखविण्यासाठी  जो काही अचाट व अफाट 
प्रयत्न चालू केला आहे तो प्रयत्न पाहुण विषाला अमृत समजण्याचा 
अथवा दाखविण्याचा जो काही अटोकाट प्रयत्न चालू आहे तो प्रयत्न 
गजब आहे .कारण आज इथं स्वतःच आचरण कृत्य अनैतिक आहे 
असं समजयाला मान्य करायला कोणीही तयार नाही.तितका मनाचा 
मोठेपणा आज अस्तित्वात नाही.महणुन प्रत्येक जण नैतिकतेला 
आप आपल्या सोयीनुसार वापरातो आहे .याचा यथार्थ हाच आहे कि 
अनैतिकतताच स्वतःला नैतिकता सिद्ध करण्यासाठी प्रचंड धडपड 
करत आहे हे कटु सत्य आहे.मुळात  सत्य स्वीकारणं स्वीकारता 

येण हि जीवनातील सगळ्यात महत्वाची बाब असते.पण आज सत्य 
कोणीही सहजासहजी स्वीकारायला तयार नसुन उलटपक्षी इथं 
प्रत्येक जण मीच कसा सगळ्यात श्रेष्ठ नितीमान आहे. हे जगाला 
दाखवायची जी काही स्पर्धा बोकाळली आहे.ते पाहुण असं वाटतं कि 
सध्या नैतिकतेचा जो काही एवढा प्रचंड महापुर आलेला आहे . त्या 
मध्ये आत्मा मानवता सत्य हे सगळं वाहुन गेल. प्रत्येक जण आपण 
केलेली कृती हिच नैतिकता आहे हे सिद्ध करण्यासाठी प्रयत्नशील 
असल्याने हे सगळं चित्र पाहून स्वतः नैतिकता हिच कदचित 
चिंताग्रस्त झाली असेल अथवा अनैतिकता हि लज्जास्पद होत असेल 
. नैतिकता नितिमता पायदळी तुडवून आपण किती नितिवान आहोत 
हे दाखवण्यासाठी निर्माण झालेली प्रचंड स्पर्धा पाहुण अनैतिक 
क्षरम्सार होण हे दुर्भाग्य पुर्ण असुन अर्थाने मानवतेला कळीमा 
फासणारी बाबा आहे मानवता काय असते मानवतेचा पायाच निती 
असते ज्याला आपण अंतरात्म्याचा आवाज पण संबोधतो.



साहित्य-कला-संस्कृ ती
मंगळवार, १६ मे २०२३ ७

आधुनिक केसरी 

     भारताला स्वाततं्र्य मिळण्यासाठी 'ब्रिटिश' सरकारबरोबर दीर्घकाळ 'लढा' झाला आणि त्यांच्या बरोबर वाटाघाटींचे सत्रही सुरू राहीले. त्याच्याच एका टप्प्यावर 'ब्रिटिश सरकारने' 
पाठविलेल्या 'कॅबिनेट मिशनने' भारतात 'घटनात्मक राज्यपद्धती' आणण्यासाठी 'संविधानसभा' निवडण्याचा निर्णय घेतला. संविधान सभा:- आतापर्यंतच्या ब्रिटिशांनी भारतासंदर्भात पास 
केलेले विविध 'कायदे' आणि त्यांच्या अंमलबजावणीमुळे भारतामध्ये 'लोकशाहीची मुल्ये' अधिक चांगल्या प्रकारे रुजली होती. असे म्हटले जात ेकी, भारतामध्ये 'आधुनिकता' ही ब्रिटिश 
घेऊन आले आणि कालांतराने त्याचा परिणाम म्हणजे भारतात निर्माण झालेले 'आधुनिक संविधान'. 

संविधानाचे प्रास्ताविक

     आपण संविधानाच्या प्रास्ताविकेचा भावार्थ बघत आहोत.... 
     २) आपला भारत देश कसा बनवणार? :- आम्ही भारताचे लोक, 
आपल्या देशाला कसे बनवू इच्छितो, हे दर्शविण्यासाठी दिशादर्शक 
ठरणाऱ्या महत्त्वाच्या 'पाच शब्दांचा' वापर आपल्या संविधानाच्या 
प्रास्ताविकेत करण्यात आलेला आहे. 
     मूळ प्रास्ताविकेत 'सार्वभौम', 'लोकशाही' व 'गणराज्य' हे तीनच 
शब्द होते. नंतर १९७६ मध्ये ४२ व्या घटनादुरुस्तीने प्रास्ताविकेत 
'समाजवादी' व 'धर्मनिरपेक्ष' हे दोन शब्द जोडण्यात आले. 
थोडक्यात ह्या पाचही संकल्पना समजून घेऊया... 
    1) सार्वभौम (Sovereignty):- आपण प्रास्ताविकेत आपल्या 
भारत देशाला एक 'सार्वभौम राष्ट्र' बनविण्याचा संकल्प केलेला 
आहे. 'सार्वभौम' म्हणजे कोणत्याही बाह्य शक्तीच्या प्रभावाखाली 
नसणे. 'सार्वभौम भारत' म्हणजे, आता आपण पूर्णपणे स्वतंत्र असून 
आपल्यावर कोणत्याही परकीय शक्तींचे नियंत्रण नाही. त्यामुळे 
देशांतर्गत तसेच आंतरराष्ट्रीय स्तरावर देखील आपण आपले निर्णय 
घेण्यास मुक्त व सक्षम आहोत. 'राष्ट्रकुल', 'संयुक्त राष्ट्र' यांसारख्या 
आंतरराष्ट्रीय संघटनांचे सदस्यत्व स्वीकारल्याने आपल्या 
सार्वभौमत्वाचा लोप होतो, असे नाही. 
    2) लोकशाही (Democracy):- आपण 'लोकशाही 
राज्य' घडविण्याचा संकल्प प्रास्ताविकेत केलेला आहे. 

"लोकांनी, लोकांच्या कल्याणासाठी, 
लोकांमार्फत चालवलेले राज्य", ही 
लोकशाहीची 'अब्राहम लिंकन' यांनी 
केलेली व्याख्या अतिशय लोकप्रिय व 
सुप्रसिद्ध आहे. लोकशाही राज्य म्हणजे, 
प्रौढ मताधिकाराच्या आधारे, खुल्या व 
नि:पक्षपाती निवडणुकांद्वारे लोकांनी 
निवडून दिलेल्या प्रतिनिधींनीद्वारे चालणारे 
राज्य होय. लोकशाही हा 'डिमॉक्रसी' 
'(Democracy)' या इंग्रजी संज्ञेचा 
मराठी प्रतिशब्द. 'Demos' म्हणजे 
'सामान्य जनता' आणि 'Cracy' म्हणजे 'सत्ता'. थोडक्यात 
लोकशाही म्हणजे देशातील सर्वसामान्य जनतेच्या मतांचा आदर 
करत लोकांद्वारे निवडलेली सत्ता.  
    3) गणराज्य (Republic):- गण म्हणजे समूह. गणराज्य 
म्हणजे प्रजासत्ताक राज्य. साधारणपणे राजाशिवाय चालविल्या 
जाणाऱ्या किंवा सर्वसाधारणपणे लोकनियंत्रणाखाली असणाऱ्या 
शासन पद्धतीला 'गणराज्य' म्हटले जाते. गणराज्यात सत्ताधारी हे 
अनुवांशिक नसून प्रजेद्वारे निवडलेले असतात. उदा. ब्रिटनमध्ये 
'ब्रिटीश क्राऊन' हा वंशपरंपरेने निवडला जातो. परंतु, आपल्याकडे 

त्याच धर्तीवर असलेले राष्ट्रपती मात्र 
निवडणुकीच्या माध्यमातून निवडले 
जातात. ते वंशपरंपरागत नसतात. 
आपण प्रतिनिधी स्वरूपातले 'गणराज्य' 
स्वीकारलेले आहे. म्हणजेच दर पंचवार्षिक 
निवडणुकीत आपण मतांद्वारे आपला 
प्रतिनिधी ठरवतो.     4) समाजवादी 
(Socialist):- समाजवादी विचारसरणी 
म्हणजे, थोडक्यात 'समता' व 'न्याय' 
यावर आधारित समाजव्यवस्थेचा पुरस्कार 
करणे. संपत्तीचे उत्पादन समाजाच्या 

मालकीचे ठेवून सर्वांना समान मानणारी व संपत्तीचे न्याय्य वितरण 
करून सर्वांना एकाच समान पातळीवर आणणारी विचार प्रणाली 
म्हणजे समाजवाद होय. उत्पादन, विभाजन आणि विनिमय यांची 
साधने जनतेच्या म्हणजेच समाजाच्या मालकीची व्हावीत, प्रत्येक 
व्यक्तीला आपल्या गुणांची जोपासना करण्याची समान संधी दिली 
जावी व त्यातून समाजाच्या उत्पादन शक्तीचा विकास व्हावा; ही 
तत्वे समाजवादात अंतर्भूत आहेत. दारिद्र्य व शोषण संपुष्टात 
आणून, न्याय पातळीवर समाजाची पुनर्रचना करणे व मानवी जीवन 
सुखी आणि समृद्ध करण्याचे आवाहन समाजवादाच्या संकल्पनेत 

अभिप्रेत आहे.     5) धर्मनिरपेक्ष (Secularism):- धर्मनिरपेक्ष 
राज्याचा अर्थ, राज्याचा कोणताही अधिकृत धर्म नाही; परंतु 
राज्य (शासनव्यवस्था) मात्र सर्व धर्मांच्या प्रसार-प्रचार आणि 
विकासासंदर्भात समान तत्त्वावर काम करेल. कोणत्याही एखाद्या 
विशिष्ट धर्माला प्राधान्य दिले जाणार नाही. 
     'धर्मनिरपेक्षता (secularism)' हा शब्द अमेरिकन 
राज्यघटनेतून घेण्यात आल्याचे सांगण्यात येते. परंतु अमेरिकेतील 
धर्मनिरपेक्षता आणि भारतातील धर्मनिरपेक्षतेमध्ये खूप फरक आहे. 
अमेरिकेची धर्मनिरपेक्षता नकारात्मक बाजूची असून भारतातली 
धर्मनिरपेक्षता मात्र सकारात्मक बाजुची आहे, असे म्हटले जाते. 
असे का? तर अमेरिकेत सरकारने स्वत:ला धर्मापासून पूर्णतः 
अलिप्त करून घेतलेले आहे. तेथील सरकार धार्मिक बाबतीत 
कोणत्याही प्रकारचा हस्तक्षेप करत नाही. परंतु भारतात मात्र तसे 
नाही. भारतात धर्माच्या अनुषंगाने कायदे देखिल शासन बनवू 
शकतात, हे अनुच्छेद-२५ चा अभ्यास करताना आपल्या लक्षात 
येईलच. म्हणजेच भारतात सरकार तटस्थ आणि निरपेक्ष पद्धतीने 
सर्व धर्मांच्या बाबतीत काम करू शकते. 
     अशाप्रकारचा उद्याचा भारत सार्वभौम, समाजवादी, धर्मनिरपेक्ष, 
लोकशाही, गणराज्य म्हणून घडविण्याचा संकल्प आम्हा भारतीयांनी 
आपल्या प्रास्ताविकेच्या माध्यमातून केलेला आहे.           

 ️नुरखाँ पठाण, रायगड         
संपर्क  क्र. :  7276526268

भाग -८

ll चंदन अत्तर कस्तुरीचा सन्मान असो, सत्कार असो ll

प्राचार्य बालासाहेब ठोंबरे म्हणजे साधा, 
सोपा, सरळ, निर्मळ माणुस : कष्टानं कमावलेला 
नावलौकिक  
अतिशय साधं, सोपं, नितळ, निर्मळ, आनंदी 
आयुष्य जगलेल्या बालासाहेब ठोंबरे सरांनी आपल्या 
आभ्यासू  आणि मनमिळावू स्वभावाने प्रसन्न आयुष्य 
जगलं. उंदरी, ता. केज, जि.बीड सारख्या छोट्याशा 
खेड्यातुन शिक्षणाची सुरुवात करून परभणी कृषी 
विद्यापीठात विद्यार्थीप्रिय प्राचार्य आणि विषय विद्वत्तेचे 
मानासन्मानाचे पदं भुषवले आहेेत. हा नावलौकीक 
त्यांनी मोठ्या कष्टानं आयुष्यभर विनयशील वागून 
कमावला आहेे.ना कधी कुणाचं मन दुखावलं 
ना कधी कुणाचे ऊनेदुणे  काढले.आपलं काम 
हाच आपला इश्वर ही भावना त्यांना माझ्या लेखी 
वंदनीयच्या शिखरावर विराजमान करते. प्राणीमात्रांवर 
आणि वनराईवर त्यांचं तेवढंच उत्कट प्रेम होतं.
अंत:करणात कमालीची करूणा घेवून वावरणारा 
हा सज्जन सद्गृहस्थ होता.कुटुंबवत्सल, गाव आणि 
गावाकडलं गणगोत यांना शेतीचा नवा चेहरा त्यांनीच 
दाखवला. विद्यार्थी, गाव आणि शेती हीच त्यांची. उंदरी 
परीसरातील डाळिंबाच्या बागा, शेततळे आदी ठोंबरे 
सर आणि त्यांचे धाकडे बंधुंच्या मार्गदर्शनाचा परीपाक 
आहेे. 
संवेदनशील मनाचा हळवा माणुस :
प्रचंड संवेदनशील मनाचा हळवा माणुसर्व म्हणून 
मला ठोंबरे सर सुपरीचीत आहेेत.शैक्षणिक 
जिव्हाळ्यातून त्यांची गाठ पडली. ते लातुरच्या कृषी 
महाविद्यालयाच्या एन. एस. एस. अर्थात राष्ट्रीय 
सेवा यौजनेचे कार्यक्रमाधिकारी होते आणि नंतर 
प्राचार्यही झाले. ते उत्तम कवितेचे जानकार रशिक 
असल्या कारणाने आणि सन्मित्र कविवर्य राजेसाहेब 
कदमांचे स्नेही असल्याने दरवर्षी कवितांची महफिल 
रंगत गेली. गावं बदलली. कांही कवी बदलले. परंतू 
आमची कविता आणि सरांचा जिव्हाळा बदलला नाही. 
गावक-यांना आणि कॅंपच्या लेकरांना माझ्या कौटुंबिक 
जिव्हाळ्याच्या कविता ऐकवण्याचा आग्रह मला ते 

गेल्यानंतरही आजवर मोडता आला नाही. गावाच्या 
सर्वांगीन विकासासाठी तुम्ही ऐकवत राहणं गरजेचं 
आहेे हो म्हणंत आम्हाला.त्यांचे छोटे बंधू म्हणजे हल्ली 
प्राचार्य असलेल्या बाबासाहेबांनी गावाच्या वैचारीक 
आणि भावनीक भरणपोषणाची फार काळजी घेतली.
कृषीच्या माध्यमातून या राम-लक्षमनाच्या जोडीने 
आपले जगणे वाहून घेतले आहेे याचा नम्र परीचय 
मला अनेकदा झालेला आहेे. हा हळव्या अंत:करणाचा 
सत्शिल मनुष्य माझ्या कवितेच्या संवेदनशील 
भावजीवनाचा आदरणीय भाग आहेे. 
खिशाची पर्वा न करणारा  
परोपकारी संत तुकोबाचा वसा... 
कृषीमध्ये एम एस्सी पीएच. डी असलेले बाळासाहेब 
कोरडे प्राध्यापक नव्हते.मानवतावादी गावसंस्कृती 
अजून घट्ट व्हावी आणि गावं कृषीच्या माध्यमातून 
स्वावलंबी व्हावीत यासाठी त्यांनी खिशाची पर्वा 
केल्याचे माझ्या ऐकण्यात नाही.तुकोबाचा वसा आणि 
वारसा लाभलेली वृक्षलागवड ते अधिक तळमळीनं 
पोंचवत राहिले. त्यांचे कोमल अंत:करण आणि साधं 
सुंदर जगणं मला भावून गेलं. परीश्रम आणि जिद्दीच्या 
बळावर त्यांनी आणि बाबासाहेबांनी नवं तंत्रज्ञान 
अंगीकृत केलं होतं.आपल्या कृषीविषयक ज्ञानाचा 
वापर तळागाळापर्यंत पोंचला पाहिजे हा अट्टहास मला 
भारी आवडला. 
बौद्धिक अधिष्ठानाला प्रात्यक्षिकाची जोड...
आपलं बौद्धीक अधिष्ठानाला त्यांनी प्रात्यक्षिकाची 
जोड देणारे सशोधन मार्गदर्शक म्हणूनही मौलिक 
कामगीरी उचलली आहेे. इतरांच्या मताचा आदर 
बाळगणारी त्यांची कनवाळू मानसिकता मला प्रचंड 
भावली.त्यांच्या विवेकी नम्रतेने अनेक सज्जन जोडले 
गेले. उंदरीच्या जि. परीषद शाळेचा हा विद्यार्थी 
परभणीच्या कृषी विद्यापिठाचा अधिष्ठाता प्राचार्यही 
झाला. कष्टकरी, शेतकरी आणि विद्यार्थी असा त्रिवेनी 
संगम त्यांनी आयुष्यभर आणि नंतरही प्रभावित केलेला 
आहेे. सशोधणाचा वापर आपले प्रश्न सोडवण्यासाठी 
व्हावा ही त्यांची धारणा आनंददायी आहेे. त्यांनी देश 

आणि विदेश पातळीवर कृषी संशोधन करून महिला 
सबलीकरण, पशुधन,बचत गटं, पतसंस्था आणि कृषी 
शाळा -महाविद्यालयांची गुणवत्ता वाढवली आहेे. 
स्वर्गवासी प्रा.डॉ. बालासाहेब ठोंबरे सुवर्णपदक 
:  
विद्यार्थ्यांची आगळी वेगळी श्रद्धांजली...
ठोंबरे सरांचं हार्ट अटॅकनं जाणं सगळ्याचसाठी भरुन 
न निघणारी हानी आहेे. विद्यार्थी प्रिय प्राध्यापक, 
कुटुंबवत्सल थोरला, कृषीतद्न्य मार्गदर्शक, 
आणि परोपकारी जिव्हाळा अशा  कितीतरी अंगानं 
महोदयांचं जाणं चटका लावून जाणारं होतं.त्यांच्या 
कष्टानं प्रभावित झालेल्या लेकरांनी तब्बल चार लाख 
रुपये कृषी निधीसकलन करून विद्यापिठात जमा 
करून ठोंबरे सरांच्या नावे सुवर्णपदक सुरु केले.ही 
कृतद्न्यता शब्दात मावणारी नाही.हा गुरुंच्या कष्टाला 
विद्यार्थ्यांचा सलाम आहेे.आपल्या तमाम विद्यार्थ्यांची 
नावे तोंडपाठ असलेले हे अफलातून व्यक्तिमत्व होतं. 
कै.बाबुरावजी आडसकर साहेबांबद्दल प्रचंड 
आदर असलेलं घर...
सार्वजनीक कार्यात त्यांनी कधी भेदभाव वा दंडनीती 
अवलंबली नाही.प्रसंगी दामावा वाटा नेहमीच आनंदानं 
उचलला. आपले आजोबा आणि  कै. बाबुरावजी 
आडसकरांचा दिलखुलास स्वभाव त्यांना प्रचंड 

भावला होता. दीन, बहिष्कृत अपंगांबद्दल ते कायम 
कनवाळू राहिले आहेेत.सर्वांच्या सुखाचा विचार 
करणारा हा संस्कारी,सद्गुणी मनुष्य आपल्यातून जाणे 
हे जसे कृषी जगताला वेदनादायी आहेे अगदी तसंच 
गणगोताला,कुटुंबियांच्याही जिवाला चटका लावणारे 
आहेे. 
बालासाहेब आणि बाबासाहेब :  
एकाच श्वासाची दोन नावं !
नेहमी गाव पातळीवर चांगल्या दोन भावांची जोडी 
सांगताना 'राम- लक्ष्मणा'चा आदर्श सांगितला जातो. 
बाळासाहेबांना जावून आता चार वर्षे हेाताहेत. 
दरम्यानच्या काळात वर्षातुन निदान दोनदा आम्ही 
नक्की भेटलोत... एक म्हणजे कॉलेजचा क्यांप आणि 
बाळासाहेबांचा स्मती समारोहातील कविसंमेलन.
मोठ्या भावाचं जगणं तंतोतंत गाव पातळीवर जतण 
व्हावं यासाठी 'कृषी संमेलन'च म्हणुयात इतका छान 
स्मृती समारोह होतो मागील चार वर्षांनी. शेतीमातीत 
मुरलेले रमलेले 'कारभारी' आणि 
'कारभारीन' पुरस्कार दिले 
जातात  ठोंबरे सरांच्या नावानं. 
शेती तद्न्याचा सन्मान आणि 
एका साहित्यिकाचाही या 
वर्षीपासून गौरव केला जातो आहेे  
बाळासाहेब ठोंबरे स्मृती सन्मान 
देवून. कृषी मेळावा आयोजित केला 
जातो. नवं कृषी संशोधन गावापुढं 
मांडलं जातं. हा मोठा कृतद्न्यता 
सोहळा आहेे. या वर्षी पहिल्यांदाच 
साहित्याचा पुरस्कार कवितेला 
दिला जातो आहे याचा मोठा आनंद 
आहेे. बाळासाहेब ठाेंबरे सर हे असे 
त्यांच्या सद्गुणांनी अजून परीसरातल्या 
धडपडणा-या गुणीजनात आहेेत. 
थोरल्या भावाचं जगणं हे असं जतन 
करणारा धाकटा भाऊ आजच्या काळात 
सापडणं दुर्मिळच. लक्ष्मन रामाची सावली 
होवुन राहिल्याचं सांगतं रामायन आणि 
भरतानं रामाच्या पादुका शिंहासनी आरुढ 
करुन रामाचा राजकारभार चालवला. 

हा संदर्भ इतक्यासाठीच की ही बंधुप्रेमाचा वसा 
या काळात आमचे सन्मित्र आणि लातुरच्या कृषी 
महाविद्यालयाचे सहयोगी अधिष्ठाता आणि प्राचार्य 
डॉ. बाबासाहेबांच्या अंगी लक्ष्मण आणि भरत अशा 
दोनही व्यक्तित्वाची गोळाबेरीच वसली आहेे. आपल्या 
भावाच्या स्मृती एखादा संवेदनशील सुसंस्कृत 
अधिकारी मनुष्य कसा जतन करतो तर हा समारोह 
त्याचं उत्तम  उदाहरण आहेे. ही उत्तम दर्जाची संस्कार 
शिस्तही अनेकांनी अंगीकारण्याजोगी आहेे. मला 
प्राचार्य बाबासाहेब ठोंबरे सरांचं आदरणीय कौतुकच 
वाटतं. 
या प्रसंगी प्राचार्य बालासाहेब ठोंबरे सरांच्या स्मृती 
दिनानिमित्त माझ्या गजलेच्या शेरातूनच  भावपुर्ण 
आदरांजली अर्पण करतो. 
"चंदन अत्तर कस्तुरीचा सन्मान असो सत्कार असो ! 
त्यांच्या चरणी ओंजळ भरुनी हे गजलेचे 
श्वास नवे."

संयमाचासंयमाचा

परीघपरीघ

प्रा. डाॅ.मुुकंुद राजपखं े
संपर्क  क्र. 9881294226

भाग : २६

चित्र : बाबूराव पाटील, भोकर

आधुनिक केसरी 

(उंदरी, ता. केज येथे दि १७ व १८ रोजी कर्मयोगी प्राचार्य कै. बालासाहेब ठोंबरे प्रतिष्ठानचा दोन दिसशीय स्मृती समारोह 
संपन्न होत आहे. हे समारोहाचं आठवं वर्ष.प्राचार्य बाबासाहेब ठोंबरे जे कै. बालासाहेब ठोंबरे यांचे लहान भाऊ आहेत आणि 
कर्तव्यदक्ष प्राचार्य आहेत, ते आपल्या वंदनीय भावाच्या अनुकरणीय आयुष्याचा जागर करत आहेत. कै बालासाहेब ठोंबरे  

सर म्हणजे मातृहृदयी मनुष्य. कार्यरत असलेलं शैक्षणिक क्षेत्र त्यांनी आपली पंढरी मानली.कार्यालय देईल त्या कामात 
प्राण ओतणे येवढंच आपलं नैतिक कर्तव्य समजून सद्गृहस्थ राबला.ना कधी अधिकाराचा गैरवापर ना पदाचा कसला 

अहंकार त्यामुळं संपर्कात आलेली व्यक्ती आपली कधी होऊन जाते हे न कळलेलं सुंदर वर्तन .संवेदनशील आयुष्य जगलेला 
हळवा माणुस म्हण ून स्व. प्राचार्य डॉ बालासाहेब ठोंबरे सरांना त्यांचा सहकारीवर्ग, गणगोत आणि कार्यक्षेत्रातील नागरीक 
ओळखतात.अशा त्यागी तपस्वी भावाच्या पावलावर पाऊल टाकत शेवा बजावत असलेल्या प्राचार्य डॉ बाबासाहेब ठोंबरे 

सरांंनी आपल्या स्व. बालासाहेब ठोंबरे या जेष्ठ बंधुची स्मृती मोठ्या कल्पकतेने जपली आहे.उंदरी या आपल्या गावी ते 
दि.१८व १९मे अशा दोन दिवशी दरवर्षी 'कै. प्राचार्य कर्मयोगी बालासाहेब ठोंबरे स्मृती समारोह' घेऊन कृषी, साहित्य, संस्कृती 

संवर्धनाचा जागर घालतात. आजच्या 'सयमाचा परीघ' या सदरात आपण शैक्षणिक आणि कृषी जीवनात संवेदनशील 
कर्मयोगी आयुष्य जगलेल्या स्व. बालासाहेब ठोंबरे यांच्या जीवनकार्याचा परीचय करुन घेऊयात.)



मागील भागात आपण  अस्थिधातूची माहिती बघितली आता अस्थिधातूपासून  उत्पन्न होणाऱ्या संधी त्यांची कार्यपद्धती 
त्यामध्ये उत्पन्न होणारे व्याधी यांची माहिती पाहूयात,  जेव्हा दोन अस्थी एकत्र येतात तेव्हा त्याला संधी असे म्हणतात. 
शरीरातील प्रत्येक हालचाली या संधींवरच अवलंबून असतात, आपल्या शरीरात सुमारे 200 पेक्षा अधिक सांधे आहे, 
काही सांध्यांमध्ये हालचाल होत नाही, स्थिर संधी उदाहरणार्थ कवटीच्या हाडांचे सांधे, पण बहुतेक संधीमध्ये काही 
हालचाली होतात असे संधी मणक्यांमध्ये, बरगड्यांमध्ये आणि हातापायात असतात, हालचाल होणे हेच संधीचे 
महत्त्वाचे काम आहे, नुसतेच हाडांवर हाड ठेवले तर हालचाल होऊ शकणार नाही त्यासाठी दोन हाडांना 
जोडणारे एक वेस्टन म्हणजेच कॅप्सूल असते, कॅप्सूलला बळकटी देण्यासाठी बंधने म्हणजेच लिगामेंट 
असतात त्यामुळे सांधे सैल होत नाही, सांध्यांची हालचाल स्नायूंमुळे होते संधीमधील दोन्ही अस्थीवर 
चिवट आणि कणखर अशा कुर्च्या कार्टिलेज असतात, कॅप्सूलच्या आत विशिष्ट प्रकारच्या पेशी 
synovium असतात, त्यातून वंगणाप्रमाणे काम करणारा संधी द्रव स्त्रावतो हा संधी द्रव कुर्च्यांमध्ये 
स्पंज सारखा शोषला जातो, त्यामुळे हाडावर हाड घासत नाही, कुर्चेला संवेदना नसते त्यामुळे संधी 
मधील दुखणे हे बहुदा सायनोवियम कॅप्सूल, लिगामेंट्स यांपासून निर्माण झालेले असतात, संधींच्या 
कार्यप्रणाली वरून त्यांचे वेगवेगळे प्रकार दिसतात, खांद्यांपासून हाताच्या बोटापर्यंत संधीमध्ये 
हालचालींची विविधता दिसून येते, संधीच्या ठिकाणी दुखले की आपण त्याला संधिवात म्हणतो, 
यातच मानेचे, पाठीचे आणि कमरेचे दुखणे ही येते, शरीरात वेगवेगळे प्रकारच्या हालचाली घडवून 
आणणे हे वाताचे प्रमुख कार्य आहे सांधेदुखी मुळे हालचाली नीट होत नाहीत म्हणजेच वाताचे 
कार्य बिघडते, मला संधिवात झाला आहे असे सांगत अनेकदा रुग्ण रुग्णालयात येतात, संधीचे 
दुखणे संधींच्या आतील आजारामुळे आहे की संधी बाहेरचा स्नायू लिगामेंट इत्यादींमुळे आहे हे 
आधी समजले पाहिजे यामध्ये टेनिस एल्बो, फ्रोजन शोल्डर इत्यादी अनेक आजार येतात त्यांना 
सॉफ्ट टिशू traumatism म्हणतात. या संधी बाहेरच्या दुखण्याचे महत्त्वाचे लक्षण म्हणजे काम 
करताना आपण सांधा हलवला तर तो दुखतो कधी कधी एकाच रुग्णांमध्ये दोन तीन वेगवेगळ्या 
संधीच्या ठिकाणी अशी वेगवेगळी संधी बाह्य वेदना असतात. काही पेशंटचे संधी दुखण्याला कोणतेही 
शारीरिक कारण नसते शेवटी प्रत्येक वेदनेच्या मागे मन आहेच अशा मानसिक वेदनांचे रोगी उगाचच 
एका डॉक्टरांकडून दुसऱ्या डॉक्टरांकडे जात राहतात गुण मात्र कशानेच येत नाही,  खरे तर व्यायाम , 
योगासन, मनावर नियंत्रण,  वजन कमी करणे जीवनशैलीतील बदल हेच या दुखण्यात उपयोगी पडतात. 
अस्थिच्या विरळपणाविषयी हल्ली जागरूकता वाढली आहे अनेक शहरवासीयांना सूर्यप्रकाशाचा स्पर्शही होत 
नाही त्यामुळे ड जीवनसत्त्वाची होणारी कमतरता आहारातील कॅल्शियमचा अपुरेपणा, आणि व्यायामाचा अभाव 
ही हाडांच्या कमकुवतपणाचे मुख्य कारणे आहे, स्त्रियांमध्ये मेनूपोज नंतर किंवा गर्भपिशवी काढल्यानंतर हाडांची ती 

सुविधा अधिक झपाट्याने वाढते या आजारात अस्थींच्या दुखण्यासोबतच संधीच्या ठिकाणचे 
वेदना, पाठ दुखी, कंबर दुखी, मांड्यांच्या अशक्तपणामुळे दुखत असताना त्रास वेढेवाकडे 
चाळणी अशी वेगवेगळी संधी लक्षण दिसतात त्यासाठी सांध्यांची योग्य प्रकारे काळजी घेणे आवश्यक 
आहे. त्यासाठी व्यायाम कॅल्शियम ड जीवनसत्व त्याच सोबत अस्थि व संधीच्या ठिकाणी स्थिरता 
लवचिकपणा टिकवण्यासाठी वेगवेगळ्या औषधी सिद्ध तेलाने मसाज करणे योग् बस्ती, कटी बस्ती, मन्या बस्ती, 
जानू बस्ती तसेच तीक्तक्षीरबस्ती यांचा योग्य वैद्यांच्या सल्ल्याने वापर केल्यास संधी या सदैव निरोगी राहण्यास मदत 
होते. ● डॉ. अभिजीत भा. सावळे, एम डी (आयुर्वेद), संपर्क : ७५८८८१८५०५

आयुर्वेद संस्कृ ती
८

मंगळवार, 
१६ मे २०२३

आयुर्वेदिक 
गर्भसंस्कारामध्ये दशविध 

परीक्षणानंतर पुढचा टप्पा येतो तो 
चिकित्सेचा, स्त्री आणि पुरुष या दोघांचेही 

उत्तमरित्या परीक्षण केल्यानंतर नेमके कारण 
शोधल्या जाते. ज्या कारणाद्वारे आपल्याला निश्चिती 

करता येते की त्या स्त्रीला गर्भधारणा किती दिवसात राहू 
शकते नैसर्गिक रित्या उपचारादरम्यानही गर्भधारणा राहू शकते, 

आयुर्वेदिक 
उपचार नंतर 

साधारणता पाच ते 
सहा महिने वेट अँड 

वॉच पिरेड दिल्या जातो. 
यामध्ये कोणत्याही मेडिसिन 

शिवाय केवळ जीवन पद्धती वर 
अवलंबून चिकित्सा करण्यात येते. 
 मातृदिनाच्या निमित्ताने आपण 
चिकित्सा व्यतिरिक्त आज एक भावनिक गोष्ट आपण जाणून घेणार आहोत. आई 
होण्यासाठी जेव्हा कुठलीही स्त्री कुठलीही चिकित्सा आयुर्वेदिक असो किंवा ऍलोपॅथी 
असो घेत असते तेव्हा तिच्या आजूबाजूचे वातावरण आनंदी असणे गरजेचे असते, कारण 
आजूबाजूचा परिसर जर आनंदी असेल तर रिझल्टही लवकर येतात. यामध्ये प्रामुख्याने 
विचार करण्यासारख्या गोष्टी असतात त्या म्हणजे सतत त्यांना प्रश्न करणारे खोचक 
वृत्तीचे लोक... ही वृत्ती कुठेतरी बदलली पाहिजे आपल्याला लोकांना बदलायचं 
नाहीये परंतु ह्या वृत्तीचा नाश करायचा आहे. कारण जेव्हा हा प्रश्न विचारला जातो 
तुम्हाला मुलं किती..? ट्रीटमेंट कुठे सुरू आहे..? फरक कसा पडला नाही..? आणि 

वेगवेगळी नकारार्थी उदाहरण दिले जातात त्याचा परिणाम त्या जोडप्यावर होतो. 
बरेचदा सुरू असलेली ट्रीटमेंट थांबवल्या जाते. बरेचदा विचारांनी, भावनांनी 

त्रस्त होऊन ते जोडपे डिप्रेशनमध्ये सुद्धा जाते. याचा सर्वात जास्त तडाखा 
पडतो तो त्या स्त्रीमनाला. कारण आजूबाजूच्या व्यक्ती पाहुणे परिस्थिती 

या सर्वांना तिला फार जवळून तोंड द्यावे लागते. आणि असं कुठेच 
नाहीये की जर तुम्हाला आई व्हायचंय तर तुमच्या उदरातच गर्भ 

वाढला पाहिजे, तुमच्या स्वभावामध्ये मातृत्व असणं गरजेच 
आहे. काही काही गोष्टी प्रारब्ध, नशीब, नियती याच्या 

पलीकडच्या असतात. बऱ्याच केसेस मध्ये तर 
आई न होण्याचे कारण देखील कळत 

नाही, सर्व रिपोर्ट्स नॉर्मल 
असतात. आणि 

आपल्या 
समाजाची वृत्ती अशी आहे की 

त्या व्यक्तीला आई होण्यासाठी नको त्या ठिकाणी जायला भाग 
पाडतील, अंधश्रद्धा आणि कर्मकांड यावर विश्वास ठेवायला  मजबूर करतील. 
अशा जोडप्याचे आर्थिक, मानसिक, शारीरिक नुकसान तर होतेच, परंतु ती व्यक्ती 
एखाद्या आजाराला देखील बळी पडू शकते. े कुठेतरी थांबलं पाहिजे. अशा जोडप्यांना 
आधार देऊन सकारात्मकतेकडे नेता आलं पाहिजे. त्यांना मानाचे स्थान  देता आलं 
पाहिजे. आई होण्याची सुप्त इच्छा ही प्रत्येक स्त्रीच्या मनात असावी परंतु तिला नकारार्थी 
प्रश्नांचा भडीमार केल्यास ते त्रासदायक होते. आयुर्वेदीय गर्भसंस्काराचा आमचा मुख्य 

हेतू हाच आहे. काही जटिल, गुंतागुंतीच्या, विश्वास 
न बसणाऱ्या  परिस्थितीमध्ये देखील नैसर्गिकरित्या गर्भधारणा राहते. आणि काही सहज, 
सोप्या काहीही अडचण नसणाऱ्या जोडप्यालाही कधीकधी संतती प्राप्त होऊ शकत 
नाही, अशावेळी सकारात्मक  विचारांमध्ये  राहून, निसर्गावरती अवलंबून राहावे लागते. 
शेवटी निसर्ग हेच वरदानदायी ठरुन तुमच्या प्रश्नांची उत्तर देते. आज या लेखांमधून 
माझी तुमच्या सर्व जणांना हीच विनंती आहे, आपल्या आजूबाजूला जी बाळ होण्यासाठी 
चिकित्सा घेणारी जोडपी असतात त्यांना सकारात्मकतेने वागणूक द्या, नको त्या प्रश्नांचा 
भडीमार त्यांच्यावर करू नका, त्यांना त्यांचे जीवन जगू द्या. कारण आई होण्यापलीकडेही 
ती एक स्त्री आहे किंवा तो एक पुरुष आहे  त्यांना समाजात आनंदाने जगण्याचा अधिकार 
आहे. माझ्याकडे आई होण्यासाठी ट्रीटमेंट घेणाऱ्या महिलांना अगोदर स्वतःवर प्रेम 
करण्यास शिकविल्या जाते, त्यांना जगण्याची उमेद दिल्या जाते, तुमचं ही आयुष्य आहे 
ते सुंदरतेने जगण्याचा तुमचा अधिकार आहे, आणि ते तुम्ही जगलच पाहिजे  हे पटवून 

दिल्या जातात.  नाकर्तेपणाचा नसावा कसलाही 
न्यूनगंड मग स्त्रीच्या उदरात फुलते निरोगी बिजांड...● 
डॉ. मंगल सुरेश ताठे, एम.डी. आयुर्वेद  मो. 
9168101060 संचालक - शारदा क्लिनिक 
संचलित शाश्वत आयुर्वेद व गर्भसंस्कार 
चिकित्सालय, पिसादेवी, छत्रपती संभाजीनगर 
फाउंडर - स्त्री वैद्या संचलित आयुपंख 
संघटना

आई होणं काय?...
मातृदिन !!!

शरीरातील संधीचे महत्त्व    

आधुनिक केसरी 

अफाट मोगली सैन्याशी धैर्याने आणि असामान्य शौर्याने लढा देणारे छत्रपती शंभूराजे ह ेउत्तम साहित्यिक आणि संस्कृ त भाषेचे उत्तम जाणकारही होत.े त्यांनी वयाच्या चौदाव्या वर्षी 
बुधभूषण- राजनीती हा संस्कृ त ग्रंथ लिहिला. त्या ग्रंथात अतिशय सुंदर आणि अलंकारिक भाषेत त्यांनी आपले वडील छ.शिवाजीराजे यांचा उल्लेख केला आह-े    "कलिकालभुजंगमावलीढ ं
निखिलं धर्मवेक्ष्य विक्लवं यः।    जगत: पतिरंशतोवतापो: तीर्ण:स शिवछत्रपति जयत्यजेयः॥" अर्थ- कलिकालरूपी भुजंग घालितो विळखा, करितो धर्माचा ऱ्हास! तारण्या वसुधा अवतरला 
जगत्पाल, त्या शिवप्रभूंची विजयदुंदभुी गर्जू दे खास॥ याचबरोबर संभाजी महाराजांनी नायिकाभेद, नखशिखा, सातशतक या तीन ग्रंथांचे लिखाण केले.

संभाजी महाराजांना साधुसंतांबद्दल आदरभाव होता. ज्येष्ठ 
मांत्रिक कुडाळ ग्रामनिवासी नामदेवभट्टपुत्र बाकरेशास्त्री यांना 
करून दिलेल्या संस्कृतमधील दानपत्रावरून त्यांचा आदरभाव 
कळतो. छत्रपती संभाजी महाराजांना राजपद महत्प्रयासाने प्राप्त 
झाले होते. त्यांनी राजपद प्राप्तीसाठी नवस केला होता आणि त्यांना 
राज्याधिकार मिळाल्यानंतर तो नवस फेडण्याच्या इच्छेने त्यांनी 
नामदेवभट्टपुत्र बाकरेशास्त्री- ज्यांना संभाजी महाराज स्वामी म्हणत 
त्यांना दरसाल दहा हजार पादशाही होनांचे संस्कृत दानपत्र करून 
दिले. हे दानपत्र संभाजी महाराजांच्या मंचाका रोहणानंतर एका 
महिन्याने म्हणजे दि.२४ ऑगस्ट १६८०- भाद्रपद शुद्ध १० सोमवार 
शके १६०२ रोजी केले आहे. दानपत्र तीनशे सेमी लांब आणि २३.५ 
सेमी रुंद आहे. या दानपत्राच्या सर्वात वर मधोमध संभाजीराजांची 
सोळा बुरुजी मुद्रा आहे व खाली सुवाच्य अक्षरात संस्कृतमध्ये दोन 
ओळी लिहिल्या, त्या दस्तूरखुद्द शंभूराजांच्या हस्ताक्षरातील आहेत-

    "||मतं मे श्री शिवराजपुत्रस्य श्रीशंभूराज||
     छत्रपते: यद्त्रोपरिलेखितं||छं||श्री||"
यात ते तत्कालीन दानपत्र लेखन पद्धतीप्रमाणे आपल्या 

पूर्वजांच्या व स्वतःच्या पराक्रमाचे व सद्गुणांचे वर्णन अतिशय 
सार्थ अशा शब्दांमध्ये करतात. आपले पणजोबा मालोजीराजे यांना 
शूरश्रेष्ठ व देवब्राम्हण प्रतिपालक असे संबोधतात. तर आपले 
आजोबा महाराज शाहजीराजांस निशायुद्धप्रवीण तसेच 'हैन्दवधर्म 
जीर्णोद्धाकरणघृतमति' म्हणजे स्वतःचा जीव धोक्यात घालून हिंदवी 
धर्माचा जीर्णोद्धार करणारा, असे संबोधतात. आपले वडील श्री 
छत्रपती शिवाजी महाराजांचा उल्लेख 'म्लेंव्छक्षयदीक्षित' म्हणजे 
आपल्या तारुण्यातच ज्यांनीहह म्लेंछ क्षयाची दीक्षा घेतली व 
अनेक ताम्रांना पराभूत केले, असा करतात. यावरून छ.शंभूराजांना 
आपल्या पराक्रमी पूर्वजांविषयी वाटणाऱ्या भावनेचे यथार्थ दर्शन 
होते.     छत्रपती संभाजीराजे शिवाजीराजे भोसले हे छ.शिवाजी 
महाराज आणि सईबाई यांचे थोरले चिरंजीव आणि मराठा 
साम्राज्याचे दुसरे छत्रपती होते. महाराष्ट्राच्या आराध्य दैवताचे  
चिरंजीव, ज्यांना शिवरायांचा छावा म्हणून देखील संबोधल जाते. 
असे युगधुरंधर महाराज म्हणजेच छत्रपती संभाजी राजे भोसले 
होय. त्यांचा जन्म दि.१४ मे १६५७ रोजी किल्ले पुरंदर येथे झाला. ते 
राजपुत्र असल्यामुळे रणांगणावरील मोहिमा आणि राजकारणातील 
डावपेच यांचे बाळकडू त्यांना बालपणापासूनच मिळाले. त्यांच्या 
आई महाराणी सईबाईंचे निधन ते लहान असतानाच झाले. 
त्यानंतर पुण्याजवळील कापूरहोळ गावची धाराऊ पाटील गाडे ही 
कुणब्याची स्त्री त्यांची दूधआई बनली. त्यांचा सांभाळ त्यांची आजी 
राजमाता जिजाऊ यांनी केला. त्यांच्या सावत्र आई पुतळाबाई यांनी 
देखील त्यांच्यावर खुप माया केली. अनेक ऐतिहासिक नोंदींप्रमाणे 
संभाजीराजे अत्यंत देखणे आणि शूर होते. तसेच ते अनेक भाषांत 

विद्याविशारद व अत्यंत धुरंधर राजकारणी होते. राजकारणातील 
बारकावे त्यांनी भराभर आत्मसात केले होते. मुघल दरबारातील 
घडामोडी आणि राजकारण त्यांना लहान वयातच कळले तर त्याचा 
त्यांना भविष्यात उपयोग होईल या विचाराने शिवाजी महाराजांनी 
त्यांना आग्रा भेटीच्या वेळी बरोबर नेले. त्यावेळी संभाजीराजे ९ वर्षाचे 
होते. शिवाजी महाराज कैदेतून निसटल्यानंतर स्वराज्यापर्यंतची 
धावपळ बाल शंभूंनी सोसू नये, म्हणून त्यांना काही काळ सुरक्षित 
ठिकाणी ठेवणे गरजेचे होते. त्यामुळे शिवरायांनी त्यांना मोरोपंत 
पेशव्यांच्या मेहुण्याच्या घरी मथुरेला ठेवले. मुघली सैनिकांचा 
शंभूराजेंच्या मागचा ससेमिरा थांबवण्याच्या उद्देशाने शिवाजी 
महाराजांनी संभाजी राजांचे निधन झाल्याची अफवा पसरवून दिली. 
ते महाराष्ट्रात पोहोचल्यानंतर काही काळाने संभाजी महाराज 
सुखरूपपणे स्वराज्यात येऊन पोहोचले. छत्रपतींची राजमुद्रा व 
दानपत्र असे होते-

    "श्री शंभो: शिवजातस्य मुद्राद्यौरिव राजते| 
     यदं कसेविनी लेखा वतर्ते कस्यनोपरि||"
अर्थ: छत्रपती शिवरायांचे पुत्र छत्रपती संभाजी महाराज यांची 

ही राजमुद्रा जणू काही स्वर्गीय तेजाने तळपत आहे, आकाशाप्रमाणे 
अमर्याद आहे. या राजमुद्रेच्या आश्रयात प्रत्येक माणूस, प्रत्येक 
प्राणिमात्र महाराजांच्या छत्रछायेखाली असेल. छत्रपतींच्या या 
राजमुद्रेपेक्षा कोणीही श्रेष्ठ नाही.

   दि.६ जानेवारी १६८१ रोजी छत्रपती संभाजीराजेंनी गोपाळभट 
अग्निहोत्री महाबलेश्वरकर यांच्या पुत्रास लिहिलेल्या पत्रात एक 
अतिशय समर्पक असे वाक्य आले आहे- "राजश्री आबासाहेबांचे 
जे संकल्पित आहे, ते चालवावे; हे आम्हास अगत्य..." युवराज 
शंभूराजे छत्रपती झाल्यानंतर त्यांच्या अलौकिक आणि अद्भुत 
अशा कार्याचा जर कुणी आढावा घेतला, तर त्याला पदोपदी या 
वाक्याची प्रचीती येते. त्यांचे राजकीय धोरण, आर्थिक धोरण, 
प्रजाहितदक्षता या सर्व बाबींमध्ये त्यांनी आपल्या अद्वितीय अशा 
वडिलांचा आदर्श डोळ्यासमोर ठेवलेला दिसतो. या प्रमाणेच 
त्यांच्या धार्मिक धोरणावरही त्यांचाच ठसा उमटलेला आढळतो. 
त्यांनी संतजनांस राजाश्रयही असा दिला- १. संतश्रेष्ठ जगद्गुरू 
तुकाराम महाराज यांचे पुत्र महादोबा गोसावी यांस छत्रपती संभाजी 
महाराजांनी वर्षासनाची नेमणूक करून दिली. २. शिवकालातील 
प्रसिद्ध पाटगावचे मौनीबाबा यांच्या पालखीस भोई व वाजंत्रीची 
कायमची व्यवस्था लावून दिली. त्यासाठी वार्षिक १२५ होनांचे 
आज्ञापत्र करून दिले. ३. समर्थ रामदास स्वामींनी अंगापूरच्या 
डोहात मिळालेल्या राममूर्तीची चाफळ येथे स्थापना करून मंदिर 
उभारले. तेथील पूजेअर्चेसाठी व नैवेद्यासाठी छत्रपती शिवाजी 
महाराजांनी चैत्र शु.१ शके १५९७ रोजी सनद करून दिली. तीच पुढे 
छत्रपती संभाजी महाराजांनी चालू ठेवली. तसेच चाफळच्या यात्रेस 

जमणाऱ्या भाविकांना लष्करातील लोकांचा अथवा मुसलमानी 
सैन्याचा त्रास होऊ नये व यात्रा यथासांग पार पडावी म्हणून 
वासुदेव बाळकृष्ण या आपल्या अधिकाऱ्यास आज्ञापत्र लिहिले. 
४. चिंचवडचे श्री मोरया गोसावी यांच्या 'माणसांस, शेतापोतांस 
तसेच गुरांढोरांस काडीचाही तसविज देऊ नये' यासाठी आपल्या 
लष्करी अधिकाऱ्यास ताकीदपत्र लिहिले. ५. प्रचंडगडाच्या 
पायथ्याशी गडाच्या संरक्षणासाठी आलेल्या लोकांच्या गाई व 
म्हशी यांची चराई- वणी छ.शिवरायांप्रमाणेच त्यांनी पण माफ 
केली. ६. श्री समर्थांनी अवतारकार्य पूर्ण केल्यावर त्यांच्या मागे 
सज्जनगड व चाफळ येथील धर्मादाय ऐवज, उत्सव, देवस्थानांची 
व्यवस्था, यात्रा, समर्थांच्या निर्वाणस्थळी हनुमानाचे देवालय 
उभारणे इत्यादी गोष्टींकडे जातीने लक्ष पुरविले. त्या संबंधी 
आपल्या अधिकाऱ्यांना वेळोवेळी सूचना, आज्ञा, प्रसंगी ताकीद व 
कडक शब्दात कानउघाडणी देखील केली आहे. या संबधी एका 
पत्रात संभाजी महाराजांनी कऱ्हाड प्रांताचा सुभेदार रंगो विश्वनाथ 
यांस श्रीचे कार्यास हैगै कराया तुम्हास काय गरज?... अशा स्पष्ट 
शब्दात खडसावले आहे. ७. चिंचवडच्या देवस्थानास आपल्या 
लष्कराकडून उपद्रव होतो अशी तक्रार आल्यावर छत्रपती संभाजी 
महाराजांनी पुणे प्रांताच्या सुभेदार व जुमलेदारांना.. जो धामधूम 
करील त्याला स्वामी जीवेच मारतील... अशी अत्यंत परखड 
शब्दात समज दिली आहे. ८. वाई प्रांताचा सुभेदार येसाजी मल्हार 
यास निंब येथील सदानंद गोसावींच्या मठास दरसाल नेमून दिलेला 

ऐवज पोचता न केल्याचे कळताच संभाजी महाराजांनी धर्मकार्यात 
खलेल न करणे. अशा शब्दांत ताकीद दिली व तेथील आनंदगिरी 
गोसावी यांना पत्र लिहून धर्माच्या कार्यास अंतर पडणार नाही... असे 
अभिवचन दिले आहे. शंभू महाराजांनी आपल्या वडिलांप्रमाणेच 
सक्तीने धर्मांतर करणाऱ्या इंग्रज, पोर्तुगीज व मुसलमान 
सत्ताधीशांना कडाडून विरोध केला होता.  

   छत्रपती संभाजी महाराजांच्या कारकिर्दीत मराठी राज्याचा 
अंमल गोमंतक परिसरात सुरू झाला. तेव्हापासून व्यापारी 
माणसांकडून घेण्यात येणारे अंगभाडे कर त्यांच्या आज्ञेने माफ 
करण्यात आले. या संबंधी फोंड्याजवळ अंत्रुज येथील हडकोळण 
या गावी एक शिलालेख आहे. या शिलालेखात त्यांनी मुख्याधिकारी 
मामले फोंडा धर्माजी नागनाथ यास कर माफीसंबंधी आज्ञा करताना 
मराठी अंमलाला उद्देशून कोरले-

  "आता हे हिंदुराज्य जाहलेपासोन... 
   पुढे या प्रमाणे सकळाहि चालवावे, 
   सहसा धर्मकृत्यास नाश करू नये. 
   करतील त्यांसी महापातक आहे..."
    इ.स.१६८९च्या सुरुवातीला संभाजी महाराजांनी त्यांच्या 

महत्त्वाच्या सरदारांना बैठकीसाठी कोकणात संगमेश्वर येथे 
बोलावले. दि.१ फेब्रुवारी १६८९ रोजी बैठक संपवून ते रायगडाकडे 
रवाना होत असतानाच औरंगजेबाचा सरदार मुकर्रबखान याने 
नागोजी माने यांच्या साथीने संगमेश्वरावर हल्ला केला. या 
कारवाईसाठी गुप्तता बाळगली आणि सर्व कारवाईची आखणी खूपच 
काळजीपूर्वक केली. मराठ्यांत आणि शत्रूच्या सैन्यात चकमक 
झाली. मराठ्यांचे संख्याबळ कमी होते. प्रयत्‍नांची शर्थ करूनही 
ते शत्रूचा हल्ला परतवून लावू शकले नाहीत. शत्रूने संभूराजेंना व 
त्यांच्यासोबत असलेल्या कविराज  कलश यांनाही जिवंत पकडले.

     त्यानंतर छत्रपती संभाजी महाराज आणि त्यांचे सल्लागार 
कवी कलश यांना औरंगजेबापुढे बहादुरगड आताचे धर्मवीरगड 
येथे आणण्यात आले. औरंगजेबाने संभाजी महाराजांना सर्व 
किल्ले त्याच्या स्वाधीन केल्यास जीवदान देण्याचे मान्य केले. 
पण महाराजांनी त्याला स्पष्टपणे नकार दिला. औरंगजेबाने 
छत्रपती आणि कवी कलश यांची विदूषकाचे कपडे घालून अत्यंत 
मानहानीकारक अशी धिंड काढली. तरीही राजेंनी शरणागती 
पत्करण्यास नकार दिला. तेव्हा औरंगजेबाने त्यांना क्रूरपणे अत्यंत 
हालहाल करून ठार मारायचा आदेश दिला. त्याप्रमाणे डोळे 
फोडले, कानात तप्त शिसे ओतले, हातपाय तोडले, जीभ ओढून 
कापली, तरीसुद्धा संभाजी महाराजांनी हार मानली नाही. असा 
अनन्वित छळ करून शेवटी त्यांचा दि.११ मार्च १६८९ रोजी 
शिरच्छेद करण्यात आला. तुळापूर येथे त्यांनी एका मराठमोळ्या 
मुलूखासाठी हौतात्म्य पत्करले.

अनेक भाषांचे विद्याविशारद : संभाजी महाराज!

खुलताबादेत कर्नाटकातील काँग्रेसच्या विजयाचा जल्लोष खुलताबादेत कर्नाटकातील काँग्रेसच्या विजयाचा जल्लोष 
आधुनिक केसरी न्यूज  

खुलताबाद : डॉ. बाबासाहेब आंबेडकर, हाफिज 
खलील चौकात काँग्रेस, राष्ट्रवादी काँग्रेस व 

शिवसेनेच्या वतीने कर्नाटकात काँग्रेस पक्षाने 
बहुमताने विजयी मिळविल्याबद्दल पेढे वाटप 
करुन व फटाके फोडून आनंद साजरा करण्यात 
आला आहे. यावेळी काँग्रेस तालुकाध्यक्ष अनिल 

पाटील श्रीखंडे, शहराध्यक्ष अब्दुल समद टेलर, 
माजी नगराध्यक्ष सलीम कुरैशी, माजी नगराध्यक्ष 
हाजी अकबर बेग, शहर उपाध्यक्ष ईकरामोद्दीन 
अमीरोद्दीन, माजी राष्ट्रवादी काँग्रेस शहर अध्यक्ष 

निसार पठाण, वि. वि. का. सोसायटी चेअरमन 
आबा चौहान, सुलतानपुर उप सरपंच शेख 
आसीफ, कागजीपुरा सरपंच शेख अहेमद, शेख 
अनिसोददिन, राष्ट्रवादी युवक अध्यक्ष रवींद्र तंबारे, 

खलील पटेल, शेख मुबशिरोद्दिन, शेख अबरार, 
जुनेद कुरैशी व ईतर पद अधिकारी व कार्यकर्ते 
मोठय़ा संख्येने उपस्थित होते. यावेळी नागरिकांची 
गर्दी झाली होती.

आधुनिक केसरी न्यूज  

पिंपळनेर : कर्म.आ.मा.पाटील 
कला, वाणिज्य व विज्ञान वरिष्ठ 
महाविद्यालयातील मराठी विभागप्रमुख 
प्रा.डॉ. सतीश मस्के यांना साहित्य 
क्षेत्रात उल्लेखनीय कार्य केल्याबद्दल  
'राज्यस्तरीय महाकवी वामनदादा कर्डक 
साहित्यभूषण पुरस्काराने' नुकतेच  
भारतरत्न डॉ. बाबासाहेब आंबेडकर 
सामाजिक न्याय भवन,नगर रोड, बीड येथे 
आयोजित केलेल्या दुसरे मराठी साहित्य 
संमेलनात जेष्ठ साहित्यिक, विचारवंत व 
दुसरे मराठी साहित्य संमेलनाचे उद्घाटक 
ज.वि.पवार(मुंबई), संमेलनाध्यक्ष 

डॉ. बाबासाहेब आंबेडकर मराठवाडा 
विद्यापीठातील वाणिज्य विभागातील 
प्रोफेसर डॉ.वाल्मिक सरवदे यांच्या 
हस्ते प्रदान करण्यात आला.यावेळी 
विचारमंचावर मुंबई विद्यापीठातील 
नाट्यशास्त्र विभागाचे प्रा. डॉ.मंगेश 
बनसोड, दैनिक दिव्य मराठीचे डॉ.शेखर 
मगर(औरंगाबाद) प्राचार्य डॉ.कमलाकर 
कांबळे(बीड) डॉ.रेखा मेश्राम, डॉ.दैवत 
सावंत  (औरंगाबाद) प्रा.विष्णू जाधव, 
डॉ.मसलगेकर (बीड) अमरदीप वानखेडे 
आदी  मान्यवर उपस्थित होते. 
 प्रा.डॉ.सतीश मस्के यांनी साहित्य,समीक्षा, 
वैचारिक,कथा,कविता अशा विविध 
क्षेत्रात आपले स्वतःचे अस्तित्व निर्माण 

केले आहे.त्याचे 'दाटून आलेल्या कळा' 
(कवितासंग्रह), 'हंबरडा' (कथासंग्रह), 
'आंबेडकरी योद्धा'(संपादित), 
'खानदेशातील आंबेडकरी चळवळ खंड 
१(संपादित) इ.ग्रंथ प्रकाशित आहेत. 
विविध वृत्तपत्रातून, मासिकातून त्यांचे 
लेख व शोधनिबंध प्रकाशित झालेले 
आहेत. यापूर्वीही त्यांना विविध राज्यस्तरीय 
सात पुरस्कार मिळालेले आहेत. त्यांच्या 
या यशाबद्दल पिंपळनेर एज्युकेशन 
सोसायटीचे अध्यक्ष बाळासाहेब आर.एन. 
शिंदे, उपाध्यक्ष सुरेंद्र मराठे, कॉलेज 
कमिटी चेअरमन धनराज जैन प्राचार्य प्रा.
के.डी.कदम व मित्रपरिवाराने अभिनंदन 
केले आहे.

आधुनिक केसरी न्यूज  

वैजापूर : प्रखर राष्ट्रनिष्ठता ऊराशी 
बाळगून मातृभूमी प्रती प्रेम ,व जुलुमशाही 
विरुध्द तळणारी तलवार उचलणारे 
छत्रपती संभाजीराजे यांच्या  जयंतीनिमित 
रविवार (ता.१४) रोजी हिंदवी स्वराज्य 
प्रतीष्ठान शहर व तालुका मार्फत आयोजित 
कार्यक्रमात सकाळी  साडे नऊ वाजता 
संभाजी राजे चौक  याठिकाणी प्रतिमा पूजन 

व अभिवादन करण्यात आले. आ.रमेश 
पा. बोरनारे, उपनगराध्यक्ष साबेरखान, 
माजी नगराध्यक्ष बाळासाहेब संचेती, 
माजी सभापती बाबासाहेब जगताप, 
प्रशांत पा,सदाफळ,शिवसेना तालुका 
प्रमूख राजेन्द्र  पा.साळुंके, सचिन वाणी, 
शहर अध्यक्ष पारस घाटे, भाजपा शहर 
अध्यक्ष दिनेश राजपूत, बाजार समिती 
संचालक प्रशांत त्रिभुवन, गणेश इंगळे, 
मर्चट बँक चेअरमन विशाल संचेती,गणेश 

इंगळे  माजी शिक्षणाधिकारी धोंडीराम 
सिंह राजपूत, नगरसेवक दशरथ बनकर, 
स्वप्निल जेजूरकर, शैलेश चव्हाण, पंकज 
ठोंबरे, उल्हास ठोंबरे, अमोल बोरनारे, 
प्रवीण कोतकर, डॉ. बी.बी. शिंदे, बंटी 
मगर, गुळस्कर, डॉ.गंगवाल, बनकर, 
श्रीराम गायकवाड, वसंतराव  ठोंबरे, 
कल्याण पा.जगताप व संस्थेचे पदाधिकारी 
उपस्थित  होते. सूत्र संचलन  धोंडीरामसिंह  
राजपूत, आभार पारस  घाटे  यांनी मानले.

प्रा.डॉ. सतीश मस्के यांना 
'राज्यस्तरीय महाकवी वामनदादा 

कर्डक साहित्यभूषण' पुरस्कार' प्रदान

छत्रपती संभाजीराजे यांना अभिवादन

आधुनिक केसरी न्यूज  

परतूर : शहरात सकाळी नऊ वाजेच्या सुमारास गल्लीतलहान 
मुले खेळत असतांना पिसाळलेल्या वानरानी दहा वर्षांच्या मुलांवर 
हल्ला करून चावा घेतल्याची घटना घडली आहे. घटनेची माहिती 
वनीकरण विभागाला देताच वेगाने हालचाली करीत पिसाळलेल्या 
वानराला पिंजरा लावून जेरबंद केले आहे. शहरातील मोंढा भागात 
लढा कॉलनीत राहणारे पत्रकार भारत सवने यांचा मुलगा स्वराज 
सवने वय 10 वर्ष सकाळी घरासमोर खेळत असतांना अचानक 
पिसाळलेले वानर आले हल्ला करून उजव्या पायाचा पिंढरी 
पाठीमागून लचका तोडला. जखमी झालेला मुलाला तात्काळ 
खाजगी रुग्णालयात भरती करून पुढील उपचारासाठी जालना 
येथे सरकारी रुग्णालयात हलविण्यात आले. सध्या जखमीची 

प्रकृती स्थिर आहे. या घटनेची माहिती वनपरिक्षेत्र अधिकारी अभय 
अटकळ, उपविभागीय अधिकारी भाऊसाहेब जाधव, संभाजी 
ब्रिगेड तालुकाध्यक्ष प्रा.डॉ. पांडुरंगनवल यांना दिली असता त्यांनी 
तात्काळ सूत्र हलवून पिसाळलेले वानराला पकडण्यासाठी परतूर 
शहरात शोध मोहीम राबवून वन्यप्राणी मित्र समाधान गिरी, संदीप 
गिरी, वनमजूर आत्माराम राठोड, यांनी सायंकाळी पाच वाजता 
वानराला पकडून जेरबंद केले आहे. सदरील घटनेचा पंचनामा 
वनीकरण विभागाकडून करण्यात आला आहे.  पिसाळलेल्या 
वानराला गवताळा अरण्यात सोडण्यात येणार असल्याची माहिती 
वन्यप्राणी मित्र समाधान गिरी यांनी दिली आहे. परतूर शहरात 
दि 15 मे रोजी पिसाळलेल्या वानरानी अनेकांना चावा घेतला 
असल्याची चर्चा शहरात ऐकायला मिळाली. सायंकाळी वन्य प्राणी 
मित्रांनी पिसाळलेल्या वानराला जेरबंद केले.

पिसाळलेल्या वानराच्या हल्ल्यात 
दहा वर्षीय मुलगा जखमी 

आधुनिक केसरी न्यूज  

छत्रपती संभाजीनगर : महावितरणच्या छत्रपती संभाजीनगर 
परिमंडलात गेल्या वर्षभरात वीजचोरीची 4085 प्रकरणे 
उघडकीस आली आहेत. यात ग्राहकांनी 6 कोटी 84 लाख 
रुपयांची वीजचोरी केल्याचे आढळून आले आहे. या  सर्वांवर 
दंडात्मक कारवाई करण्यात आली आहे. 175 प्रकरणांत 
वीजचोरी करणाऱ्यांवर पोलिसांत गुन्हे दाखल करण्यात आले 
आहेत. महावितरणतर्फे छत्रपती संभाजीनगर व जालना जिल्ह्यात 
सातत्याने वीजचोरीविरोधात मोहीम राबवण्यात येत आहे. यात 
आकडा टाकून वीजचोरी करणाऱ्यांसह मीटरमध्ये छेडछाड 
करून वीज चोरणाऱ्यांवर धडक कारवाई करण्यात येत आहे. 
छत्रपती संभाजीनगर परिमंडलात एप्रिल -2022 ते मार्च-2023 

या आर्थिक वर्षात मोठ्या संख्येने वीजचोरीची प्रकरणे उघडकीस 
आली. यात छत्रपती संभाजीनगर शहर मंडलात 1417, छत्रपती 
संभाजीनगर ग्रामीण मंडलात 1868 तर जालना मंडलात 
वीजचोरीची 800 प्रकरणे उघडकीस आली. एकूण 4085 
प्रकरणांत ग्राहकांना 6 कोटी 84 लाख रुपयांच्या वीजचोरीची 
बिले देण्यात आली. यातील 595 ग्राहकांकडून वीजचोरीच्या 
बिलांची 1 कोटी 22 लाख रुपयांची रक्कम महावितरणने 
वसूल केली आहे. ज्या ग्राहकांनी वीजचोरीची बिले भरलेली 
नाहीत, त्यांच्यावर पोलिसांत गुन्हे दाखल करण्याची प्रक्रिया 
महावितरणतर्फे सुरू करण्यात आली आहे. आतापर्यंत छत्रपती 
संभाजीनगर शहर मंडलात 3, छत्रपती संभाजीनगर ग्रामीण 
मंडलात 44 तर जालना मंडलात 128 प्रकरणांत वीजचोरांवर 
पोलिस ठाण्यांत गुन्हे नोंदवण्यात आले आहेत. 

आधुनिक केसरी न्यूज  

सोयगाव : तालुक्यातील व सावळदबारा परिसरातील शेतकऱ्यांनी 
सोयाबीनची शेती कशी करायची 
सोयगाव कृषी विभागाच्या 
वतीने कृषी सहाय्यक मानसिंग 
भोळे यांनी माहिती दिली.तुम्ही 
पेरणीसाठी माती तयार करत 
असताना भूस्त्र सुपर २ पॅकेट 
(४ किलो) + ग्रो मॅजिक १ 
पॅकेट (१०० ग्रॅम) लावा, 
यामुळे पांढरे खरपूस, दीमक, 

क्रिकेट, कटवार्म्स यांसारख्या मातीतून पसरणारे कीटक टाळण्यास 
मदत होते आणि यामुळे कीटकांची संख्या खरोखरच कमी होते. 
मातीमध्ये 50%.ग्रो मॅजिक बियाणे उगवण, पांढऱ्या मुळांचा 
विकास, रोपांची प्रारंभिक वाढ घट्ट करेल बियाणे उगवल्यानंतर 
३० ते ४५ दिवसांच्या वयात मी वीर २ मिली + एमआय सिट्रा 
२ मिली + ग्रो मॅजिक १ ग्रॅम + एमआय स्प्रे अधिक ०.५ मिली 

प्रति लिटर पाण्यात मिसळून प्रत्येक १५ ते २० दिवसांच्या 
अंतराने फवारणी करत रहा. 3 वेळा किंवा पीक संपेपर्यंत. हे पॉड 
बोअरर, आर्मीवॉर्म, स्पोडोप्टेरा अळी आणि अशा अनेक अळी 
यांसारख्या कीटकांची संख्या कमी करेल आणि तुमचे सोयाबीन 
पिकाच्या संपूर्ण आयुष्यात अनेक अळ्यांच्या हल्ल्यापासून मुक्त 
ठेवेल.त्याचप्रमाणे तुम्ही लागवडीचा खर्च कमी करू शकता 
आणि तुमच्या पीक कीडमुक्त ठेवू शकता जसे कधीही नाही.
शेतकराऱ्यानी आत्मविश्वासाने कापणी करा आणि बंपर उत्पादन 
घ्या, अशी माहिती कृषी सहाय्यक मानसिंग भोळे यांनी बोलताना 
दिली.

वर्षभरात वीजचोरीची 4085 प्रकरणे उघडकीस

सोयाबीन शेती मातीची तयारी कशी करायची; 
कृषी साहाय्यक मानसिंग भोळे याचे मार्गदर्शन 



अवती-भवती
मंगळवार, १६ मे २०२३ १०

बियाणे, मिश्र खतांच्या दकुानावर शेतकऱ्यांची होणारी लूट थांबवावी 

आधुनिक केसरी न्यूज  

फुलंब्री  : आता खरीप हंगामास सुरुवात झाली 
आहे.यावर्षी शेतकरी अतिवृष्टी मुळे कमालीचा 
हतबल झाला आहे, अशावेळी त्याला प्रशासनाच्या 
दिलाशाची नितांत गरज आहे. या कडे संबधितांनी 
बि बियाणे व मिश्र खतांच्या दुकानावर लक्ष ठेवून 
शेतकऱ्यांची होणारी लूट थांबवावी, अशी मागणी  
संपादक संजय मोरे यांनी जिल्हाधिकारी औरंगाबाद 
यांच्याकडे केली आहे . 
फुलंब्री तालुक्यात एकुण ९२ गावात कृषी सेवा केंद्र 
अस्तित्वात आहे यात किरकोळ व होलसेल विक्रते 
यांचा समावेश आहे. या सर्व बियाणे दुकानावर 
बारीक लक्ष ठेवण्याची जबाबदारी कृषी कार्यालयाची 
आहे मात्र सदर अधिकारी व कर्मचारी हे बियाणे 

दुकानदारांचे जास्त व शासनाचे काम कमी करुन 
आपली तुंबडी भरत आहे परिणामी शेतकऱ्यांना 
पाहिजे ते बियाणे व खते मिळत नाही.आतापासूनच 
कृषी सेवा केंद्र मालकांची अरेरावी सुरु झाली आहे. 
शासनाच्या नियमानुसार कृषी सेवा दुकानदारांनी 
आपल्या दुकानात कोणत्या जातीचे बियाणे उपलब्ध 
आहे तसेच कोणते रासायनिक खते उपलब्ध आहे 
त्याचा दर किती याचा फलक दुकानात दर्शनी भागात 
लावणे बंधनकारक आहे तसेच या दुकानदारांचे 
माल साठवून ठेवण्यासाठी असलेल्या गोडावूनची 
माहिती कृषी कार्यालयास देणे गरजेचे आहे. कारण 
शेतकऱ्यांना गरज असली त्यावेळी खत उपलब्ध 
होत नाही परिणामी शेतकरी हतबल होत असतो.  
अधिकारी व दुकानदारांची कमालीची मिलीभगत 
असल्याने शासनाचे नियम केवळ कागदावर राहत 

आहे व त्यामुळे गरीब शेतकरी नागवला जात आहे. 
प्रत्येक वर्षी प्रशासन खरीप पुर्व हंगामाची बैठक 
पालकमंत्री, जिल्हाधिकारी व कृषी आयुक्त यांच्या 
उपस्थितीत घेउन अधिकारी व कर्मचारी यांना 
शेतकरी हिताच्या सुचेना देत असतात मात्र आता हा 

सोपस्काराचा भाग झाला आहे त्यामुळे दुकानदारावर 
त्याचा कसलाही परिणाम होत नाही.तालुक्यात कृषी 
कार्यालयांच्या माध्यमातून भरारी पथकांची नियुक्ती 
करण्यात आली आहे.मात्र भरारी पथक कधी येणार 
याची कल्पना दुकानदारांना आधीच कळत असते 
त्यामुळे शासनाच्या नियमांचा मुडदा हे अधिकारी 
व कृषी दुकानदार संगनमताने पाडत आहेत. आता 
खरिप हंगाम सुरू होण्यास केवळ १५ दिवस शिल्लक 
आहे या काळात कृषी दुकानदार मोठ्या प्रमाणात बि 
बियाणे व खतांचा साठा करून ठेवत आहे शासनाने 
आॅनलाईन व्यवस्था सुरु केली असली तरी त्याचा 
फायदा परस्पर शेतकरी दाखवून केला जातो. अनेक  
शेतकऱ्यांचे आधार कार्ड दुकानदारांकडेच उपलब्ध 
असल्याने दुकानदारास काळाबाजार करण्यास मोठा 
वाव मिळत असतो. तरी मा.जिल्हाधिकारी साहेबांना 

विनंती की खरीप हंगामात शेतकऱ्यांची अडचण 
होऊ नये, अशी आपली प्रामाणिक इच्छा असेल तर 
आता पासून कृषी दुकानात उपलब्ध बियाणे, खते 
व त्याची किंमत दर्शनी भागावर बोर्ड लावुन माहिती 
द्यावी तसेच याच बोर्डावर दुकानदार यांचे गोडाऊन 
कुठे आहे याची माहिती द्यावी, भरारी  पथकाचे 
अधिकारी त्यांचे नाव व त्यांनी कधी भेट दिली यांची 
सविस्तर माहिती, शेतकऱ्यांनी मागणी केल्यास 
त्याला स्टाॅक रजिस्टर उपलब्ध करून देण्याबाबत 
दुकानदारांना सक्त ताकीद द्यावी ही विनंती सदर 
कार्यवाही २५ पर्यंत करावी, अन्यथा मला लोकशाही 
मार्गाने आंदोलन करावे लागेल याची नोंद घ्यावी, 
असे संजय मोरे  संपादक   फुलंब्री समाचार फुलंब्री 
यांनी जिल्हाधिकारी कार्यालय औरंगाबाद यांच्याकडे 
केली आहे.

संपादक संजय मोरे; ...तर लोकशाही मार्गाने आंदोलन करावे लागेल  

आधुनिक केसरी न्यूज  

फुलंब्री : पोलीसात महिलेच्या तक्रारीवरून गुन्हा 
दाखल.  फुलंब्री येथील एका विधवा महिलांच्या घरात 
रात्री  घुसुन हात धरून शरीर सुखाची मागणी करणाऱ्या 
एका युट्यूब चॅनलं चा संपादक म्हणवणाऱ्या वडोद 
बाजार येथील एका पत्रकाराच्या विरुद्ध फुलंब्रीच्या  
विधवा महिलांच्या फिर्यादीवरून फुलंब्री पोलीसांनी 
गुन्हा नोंदवला आहे. फुलंब्री तालुक्यातील वडोद बाजार 
येथील भगवा महाराष्ट्राचा  या युट्युब चॅनलचा संपादक 
म्हणवणारा वडोद बाजार येथील एका दैनिकाचा 
प्रतिनिधी व वारंवार चर्चात रहाणारा हेमंत उर्फ शंकर 
नारायण वाघ यांच्या विरुद्ध फुलंब्री येथील एका ३८ 
वर्षीय महिलेने दिलेल्या फिर्यादी म्हंटल आहे की मी 
फुलंब्री येथील राहणारी असुन मी घरकाम करते मला 

दोन मुल असुन ते माझ्यासोबत राहतात. माझे पती हे सन 
2020 मध्ये मरण पावले आहे. दि. २२/०३/२०२४रोजी 
रात्री ०९.३० वाजेच्या सुमारास मी व माझे दोन्ही मुले 
आमचे राहते घरी ढोकेवस्ती फुलंब्री येथे असताना असे 
आम्ही झोपलेलो असतांना तेथे हेमंत नारायण वाघ रा 
वडोदबाजार हा आला अचानक घरी आल्याने मी घाबरुन 
उठले त्यास म्हणाले की तु ऐवढ्या रात्री माझ्या घरी 
का आला असे विचारले तु असता त्याने मला सांगीतले 
की, माझे उधारीचे पैसे कधी देणार आहे त्यावरुन मी 
त्यास म्हणाले की, तुझे पैसे मी नंतर देते असे सांगीतले 
असता त्याने माझे हात धरून मला म्हणाला की, तु पैसे 
दे नाहीतर माझ्या सोबत शारिरीक संबंध ठेव असे सांगुन 
तो मला बळजबरी करण्याचे प्रयत्न करीत होता . त्यानंर 
मी त्यास माझे घरातुन हाकलुन दिले व मी घाबरुन 
घरातच झोपले. या पुर्वीही तो माझ्या सोबत असेच वागत 

होता. व मला म्हणाला की, तु कोणाला सांगितले तर 
तुला व तुझे दोन्ही मुलाला मारुन टाकीन अशी धमकी 
दिली होती. व तसेच शिवीगाळ ही केली होती. तेव्हा 
मी समाजात बदनामी होईल या कारणामुळे कोणाला 
काही एक सदर घटणे बाबत माहीती दिली नाही. अशी 
फिर्याद दिली आहे तरी त्याचे वर कायदेशीर कार्यवाही 
होणेस विनंती केली आहे . अशा फिर्यादी वरून फुलंब्री 
पोलीसात पो नि निकाळजे यांच्या मार्गदर्शनाखाली सदर 
महिलेच्या फिर्यादी वरून भा.दं.वि. ३५४ , ४५२ , ५०४ 
, ५०६ , कलमानव्ये फुलंब्री पोलीसात गुन्हा दाखल 
करण्यात आले आहे. पुढील तपास पो नाईक संतोष डोंगरे 
हे करत आहे. हेमंत वाघ हा नेहमी चर्चेत असतो. यावर 
अनेक गुन्हे दाखल आहे . काही वर्षापूर्वी त्याला हद्दपार 
करण्याची शिफारस करण्यात आली होती मात्र पुढे हे 
प्रकरण गुलदस्त्यात पडले .

युट्युब संपादकाने केला विधवेचा विनयभंग

बाबुराव गोणारकर 
धर्माबाद :  तालुक्यात निजामकालीन ३९ तलावांची  
नोंद कागदोपत्री असून वास्तवात यावर कोणी नांगर 
फिरवून शेती करतोय तर कोणी प्लाटींगं टाकून 
पोळी भाजून घेतोय. प्रशासन मात्र आपण त्या गावचे 
नाहीतच या भूमिकेत असल्याचे दिसते. परिणामी 
"कोणीही या टिकली मारून जा" अशी अवस्था 
या मालगुजर तलावांची झालेली आहे. खरं म्हणजे 
पूर्वीच्या काळात पावसाळ्यात मोठ्या प्रमाणात 
पाऊस पडत होते.नदी,ओहळ,व तलाव म्हणजे 
कृषी क्षेत्रासाठी जीवनवाहिनी ठरतअसत.मुबलक 
पाणीसाठा असल्याने शेतकरी मोठ्या प्रमाणात 
भातसाळीसह अन्य पिके मोठ्या प्रमाणात घेत होते.
एवढेच नसुन गुराढोराना चारा मुबलक मिळत होता.
वन्य प्राणी,जनावराना पिण्याच्या पाण्याचा प्रश्न निर्माण 
होत नव्हता.शेतीना भरपूर पाणी मिळत होते.त्यातुन 
मोठ्या प्रमाणात उत्पन्न होत होते. या तलावामुळे शेती 
सुजलाम सुफलाम फुलत होती. 
परंतु काळाच्या ओघात पर्यावरणाची होणारी हानी 
यामुळे पावसाचे प्रमाण घटले. तलाव कोरडे पडू 
लागले. दुसऱ्या बाजूला जमिनीचे भाव गगनला भिडले. 
या सर्वांचा परिणाम म्हणून रत्नाळी, बाळापूर व 
रामेश्वर  तलावावर कोणी प्लाटींग टाकून पोळी भाजून 
घेत आहे.तर ग्रामीण भागातील मालगुजारी तलावावर 

आजुबाजुुचे शेतकरी नांगर फिरवून अतिक्रमण करून   
मशागत करत आहेत. बरं याचा दुष्परिणाम म्हणजे 
भविष्यात लहान लेकरांना येथे मालगुजारी तलाव 
होता असा फक्त इतिहास सांगावे लागेल, अन्यथा 
असेलच कोणी जतन करून ठेवलेले तळ्याचे चित्र तर 
त्याचे म्युझियम बनवून प्रदर्शन घडवावे लागेल. अशी 
परिस्थिती गंभीर होणार आहे. बरं दुर्दैव म्हणा किंवा 
महसूल प्रशासनातील लक्ष्मीलाभ नीती मुळे म्हणा.
त्यांच्या नाकावर टिच्चून काही तलावात अतीक्रमण 
करुन विठभठ्ठीचे दुकान थाटले आहेत.कोणी तलाव 
आपल्या मालकीचे सांगून फ्लॉटिंग करत आहे. तर 
कोणी आपल्या शेजाऱच तळ म्हणजे आपलीच शेती 
म्हणून पीक घेत आहे. त्यामुळे तलावाचे स्वरुप मोठे 
असलेले आज तलाव लहान बनत असुन भविष्यात 

तलाव नष्ट होतील अशी भीती निर्माण होत आहे.
हे तलाव नष्ट झाले तर भविष्यात गंभीर पाणी टंचांई 
भासेल ? मालगुजारी तलावाकडे संबधीत अधिकारी 
दुर्लक्ष करतात.आजपर्यत एकही अधिकारी तलावावर 
अतिक्रमण केलेल्या व्यक्तीवर कोणतीच कारवाही 
केली नाही की ,तलावाचे अधिकृत एकुण क्षेत्रफळ 
किती आहे ? यावर मोजणी सुध्दा केली नाही.तलावाचे 
क्षेत्रफळ एकुण पुर्वी किती होते ? आता किती आहे ? 
अतिक्रमण झाले का ? यावर संबधीत अधिकारी लक्ष 
देत नसल्याने भविष्यात मालगुजारी नष्ट होतील अशी 
भीती पर्यावरण प्रेमी, जलतज्ञ व्यक्त करीत आहेत. 
तालुक्यातील मालगुजरी तलाव कोण गिळकृत करतंय 
याची प्रशासनाला जाणीव तरी आहे का? असा प्रश्न 
जनता विचारत आहे.

मालगुजारी तलाव गिळकृत करतंय कोण ?
कोणी करतोय शेती तर कोणी प्लाटींग टाकून  घेतोय पोळी भाजून?

धर्माबाद तालुक्यात निजामकालीन ३९ मालगुजारी तलाव आहेत. यामध्ये चिकना, जारिकोट,सायखेड, येताळा, येवती, 
समराळा, धानोरा, चोळाखा, चोंडी, रामपुर, रामेश्वर, बाळापुर व रत्नाळी यांचा समावेश होतो.

अंबड तालुक्यात 195 स्वस्त धान्य दुकानदार 
तसेच 45 हजार 732 कार्डधारक आहेत. व 
सुमारे 2 लाख 22 हजार 234 नागरिकांचा 
समावेश होतो. यात 24 हजार 126 अंत्योदय 
योजनेचे लाभार्थी आहेत. 25 हजार 985 
ए.पी.एल शेतकरी लाभार्थी आहेत. तसेच 1 
लाख 72 हजार 144 प्राधान्य कुटुंब लाभार्थी 
आहेत.
अंबड तालुक्यातील शेतकरी कार्डधारक 
लाभार्थ्यांनी आपापल्या गांवातील रेशन 
दुकानदारांकडे आपल्या कार्डातील सर्व 
व्यक्तींचे आधार तसेच खातेनंबर दिल्यास 
ताबडतोब शासनामार्फत प्रती व्यक्ती 150 
रुपये प्रती महा प्रमाणे त्यांच्या खात्यात रक्कम 
वर्ग होईल. 
 - चंद्रकांत शेळके, तहसीलदार,अंबड

एपीएल शिधापत्रिकाधारक 
शेतकऱ्यांना अन्नधान्याऐवजी 

मिळणार थेट रक्कम 

अंबड : तालुक्यातील एपीएल 
शिधापत्रिकाधारक शेतकऱ्यांना 
अन्नधान्याऐवजी आता थेट रोख रक्कम 
हस्तांतरण (डीबीटी) द्वारे प्रति लाभार्थी प्रति 
महा 150 रुपये देण्यात येणार आहेत. 5981 
शिधापत्रिका धारकांना या योजनेचा लाभ 
मिळणार आहे. सुमारे 25 हजार 985 शेतकरी 
लाभार्थ्यांचा या योजनेत समावेश आहे. अशी 
माहिती पुरवठा योजना विभागाचे नायब 
तहसीलदार विश्वास धर्माधिकारी यांनी दिली.   
राष्ट्रीय अन्नसुरक्षा अधिनियमांनुसार एपीएल 
शिधापत्रिकाधारक शेतकरी कुटुंबांना प्राधान्य 
कुटुंब लाभार्थ्यांप्रमाणे अन्नधान्याचा लाभ 
देण्यात येत होता . परंतु राज्य शासनाने 

अन्नधान्याऐवजी रोख रक्कम देण्याचा 
निर्णय घेतला आहे.अर्थसंकल्पात यासाठीची 
तरतूद शासनाने यापूर्वीच केली आहे. त्याचा 
लाभ जानेवारी 2023 पासून पूर्वलक्षी 
प्रभावाने शेतकऱ्यांना देण्यात येनार् आहे. 
राष्ट्रीय अन्नसुरक्षा अधिनियमानुसार राज्य 
शासनाकडून योजनेसाठी गहू, तांदूळ आदी 
आवश्यक अन्नधान्याची केंद्र शासनाच्या नॉन 
एनएफएसए योजनेत केली जात होती, तसेच 
शेतकऱ्यांना दर महा प्रति सदस्य 5 किलो 
अन्नधान्य, 2 रुपये प्रति किलो गहू व 3 रुपये 
प्रति किलो तांदूळ या दराने उपलब्ध करून 
देण्यात येत होते.आता ए पी एल शेतकरी 
योजनेतील लाभार्थ्यांना अन्नधान्याऐवजी 
आता थेट रक्कम डीबीटीद्वारे देण्याचा निर्णय 
राज्य शासनाने घेतला आहे.

वडोद बाजार : फुलंब्री तालुक्यातील संभाजी महाराज यांची जयंती उत्साहात साजरी करण्यात आली छत्रपती 
संभाजी महाराज यांच्या जयंतीनिमित्त छत्रपती संभाजी महाराज यांच्या प्रतिमेचे पूजन करून पुष्पहार अर्पण 
करण्यात आले यावेळी गावातील नागरिक मोठ्या संख्येने उपस्थित होते. मंदिराजवळ असलेल्या मैदानावर 
छत्रपती संभाजी महाराज यांच्या प्रतिमेचे पूजन करून पुष्पहार अर्पण करण्यात आले. यावेळी  उपसरपंच गोपाळ 
वाघ सोसायटी चेअरमन कडूबा मस्के गणेश वाघ गोविंद पांडे जी पांडुरंग वाघ रामदास कापसे अनिल वाघ 
अरुण वायकोस आजिनाथ वाघ बळवंत वाघ माणिक ढेरे दत्तू वाघ रवी शिंगारे रामेश्वर वाडेकर नितीन शिंगारे 
प्रीतम पाटणी बाळू शेंडे सचिन तोरणमाळ अशोक कापसे दादाराव काळे संतोष शिंगारे आयुष्य वाघ कार्तिक 
राऊत कमलेश जैन अक्षय वायको स, रवी सहाणे  आधी सह ग्रामस्थ यावेळी उपस्थित होते.

छत्रपती संभाजी महाराज जयंती उत्साहात साजरी 



राष्ट्र-महाराष्ट्र
मंगळवार, १६ मे २०२३ ११

आपली सुरक्षा... आपली सुरक्षा... 
कुटुंबाची सुरक्षा...कुटुंबाची सुरक्षा...

वैजापुर :  तालुक्यातील तलवाडा येथील पांडुरंग इंग्लिश 
स्कूल येथे गेल्या 23 दिवस सुरू असलेल्या बालसंस्कार 
शिबिराची सांगता आज ह.भ.प. पंढरीनाथ महाराज पगार 
यांच्या हरी कीर्तनाने झाली. माणसाच्या जीवनात बाल्यावस्थेत 
होणारे संस्कार अतिशय महत्त्वाचे आहे. आदर्श विद्यार्थी 
घडविण्यासाठी बालसंस्कार शिबीर आवश्यक असल्याचे 
प्रतिपादन पंढरीनाथ महाराज पवार यांनी केले. मातीला ज्या 
प्रमाणे कुंभार आकार देतो तसाच गुरू आपल्या शिष्यांना 
जीवनाला आकार देत असतो. बालसंस्कार शिबीर मध्ये वागण्या 
बोलण्या पासून तर श्लोक गीता अध्याय पाठांतर ,रामायण 
असे उपक्रम राबवण्यात येत आहे हे कौतुकास्पद असल्याचे 
प्रतिपादन पंढरीनाथ महाराज यांनी केले. पुढे बोलतांना पगार 
महाराज म्हणाले संतांनी निर्माण केलेले ग्रंथ संस्कार त्यातील 
विचार सामान्य समाजापर्यंत पोहचवन्याची सोपी पध्दती 
म्हणजे बाल संस्कार शिबिर होय. . संस्कारच मनुष्याला श्रेष्ठ 
बनवितात, उत्तम आकार देतात. सर्वोत्तम जीवनाचा पाया हा 
शाळा आहे.  संस्कार संस्कृतीनेच उत्पन्न होतात. तसेच संस्कृती 
पण संस्कारांवर  आधारित असतात. संस्कारामुळे चांगल्या 
गुणांचा फक्त व्यक्तिगत लाभ नसतो तर सर्व समाज त्यापासून 
लाभान्वित होतो. यावेळी बोलतांना आमदार रमेश बोरणारे यांनी 
आजच्या काळात बालसंस्कार शिबीर ही काळाची गरज असून 

येणाऱ्या काळात प्रत्येक भागात बालसंस्कार शिबीर आयोजित 
करावे आपण सर्व स्तरावर मदत करू असे त्यांनी सांगितले. 
यावेळेस बोलतांना भागवताचार्य ज्योतीताई सोनवणे म्हणाल्या. 
आदर्श नागरिक बनविण्याची सुरुवात शाळेतूनच होते. चांगल्या 
सवयीचं आणि चांगल्या संस्काराचं महत्त्व पटवूनआपली 
दिनचर्या नियमित ठेवणे, पालन करणे. या सर्व गोष्टी स्वस्थ 
मानवी जीवनाकरिता आवश्यक आहेत. मुलांना एक चांगला 
मानव व आदर्श नागरिक बनविण्याची सुरुवात घराघरातूनच 
व्हायला हवी. चांगल्या सवयीचं आणि चांगल्या संस्काराचं 
महत्त्व पटवून द्यायला हवं.ज्योतीताई महाराज सोनवणे यांनी 
सांगितले. सूत्रसंचालन चांगदेव जाधव यांनी केले. प्रास्ताविक 
प्राचार्य संतोष सुर्यवंशी यांनी केले तर आभार हभप ज्योती 
रामेश्वर सोनावणे यांनी केले.यावेळी रामेश्वर महाराज 
सोनावणे, गणेश महाराज जाधव.सुभाष बोंद्रे उपनगराध्यक्ष 
साबेरभाई, उपजिल्हाप्रमुख बाबासाहेब पा जगताप, जिल्हा 
बँक संचालक रामहरी जाधव, मा सभापती भागीनाथ मगर, 
राजेंद्र मगर रिखब पाटणी पुरूषोत्तम महाराज चांगदेव महाराज 
तालुकाप्रमुख राजेंद्र पा साळुंके, युवासेना जिल्हाप्रमुख सचिनजी 
मिसाळ, पारस घाटे,दिनेश राजपूत,  राजेंद्र चव्हाण,भरत कदम, 
कृ.उ.बा.स. संचालक काकासाहेब पाटील, गोरख आहेर, गणेश 
इंगळे, प्रशांत त्रिभुवन,आजिनाथ एखंडे मधुकर पा पवार, 
प्रकाश वाघ, अंबादास मामा खोसे, पांडुरंग जगदाळे, ज्ञानेश्वर 
ठूबे यांची प्रमुख उपस्थिती होती.

आदर्श विद्यार्थी घडविण्यासाठी  
बालसंस्कार शिबिर आवश्यक

पंढरीनाथ महाराज पगार यांचे प्रतिपादन 

आधुनिक केसरी न्यूज  

अहमदनगर : शेवगाव तालुक्यातील महात्मा फुले 
ग्रामविकास प्रतिष्ठानचे संस्थापक डॉ. धर्मराज 
सुरोसे यांची निसर्ग व सामाजिक पर्यावरण प्रदूषण 
निवारण मंडळाच्या महाराष्ट्र राज्य कार्यकारिणीच्या 
सदस्य पदी निवड करण्यात आली.तसे पत्र .डॉ.
धर्मराज सुरोशे यांना देण्यात आले. डॉ सुरोशे 
यांनी यापूर्वी पशु कल्याण बोर्ड ऑफ इंडियाचे 
ॲनिमल वेल्फेअर ऑफिसर म्हणून काम केलेले 
असल्यामुळे पर्यावरण प्रदूषण निवारण मंडळाचे 

राज्य अध्यक्ष प्रमोदजी मोरे साहेब यांनी डॉ. 
धर्मराज सुरोशे यांची निवड 2023 ते 2026 
या कालावधीसाठी केली आहे. या निवडीबद्दल 
राधाकृष्ण विखे पाटील  खा.सुजय दादा विखे 
पाटील आ.मोनिकाताई राजळे ,आ. रामजी शिंदे, 
आ.बबनदादा पाचपुते, आ. शिवाजीराव कर्डिले 
साहेब, मा.आ. बाळासाहेब मुरकुटे ,अरुणभाऊ 
मुंडे, अभयजी आगरकर, पद्मश्री शब्बीर चाचा 
सय्यद, पद्मश्री. कर्मवीर भिकुजी दादा इदाते तसेच 
सामाजिक व राजकीय स्तरातून डॉ.धर्मराज सुरोसे 
यांचे विशेष अभिनंदन होत आहे.

निसर्ग व सामाजिक पर्यावरण प्रदूषण निवारण 
मंडळाच्या राज्य कार्यकारिणी सदस्यपदी डॉ.सुरोसे

पोलिस निरीक्षक व्यंकटेश केंद्रे यांचा 
लक्ष्मीनिर्मल प्रतिष्ठानतर्फे गौरव

आधुनिक केसरी न्यूज  

छत्रपती संभाजीनगर  :  शरद जोशी विचार मंच शेतकरी 
संघटना महाराष्ट्रराज्य जिल्हा 
कार्य अध्यक्ष पंडित देवराव 
खरात रा. सुदर्शन नगर हडको, 
छत्रपती संभाजी नगर ता. 
खुलताबाद यांची निवड पत्र 
जिल्हा अध्यक्ष काशिनाथ जाधव 
छत्रपती संभाजीनगर शरद जोशी 

विचार मंच शेतकरी संघटना यांनी दिले संभाजीनगर जिल्हा 
शरद जोशी विचार म्हणजे शेतकरी संघटना महाराष्ट्रराज्य 
या संघटने विषयी असलेली आपली निष्ठा व आपली 
कार्य करण्याची क्षमता संघटना बळकटीसाठी व मजबूत 
करण्यासाठी तसेच संघटनेचे ध्येयधोरणे संघटनेचे शेतकरी 
संघटनेच्या सर्व सामान्य पर्यंत पोहोचण्यासाठी शेतकऱ्यांच्या 
हितासाठी आपले सहकार्य राहील असा विश्वास जिल्हाध्यक्ष 
काशिनाथ जाधव पाटील यांनी दिला संभाजीनगर जिल्हा 
अध्यक्षपदी पंडित देवराव खरात यांचा जिल्हाभर शुभेच्छाचा 
वर्षाव होत आहे.

छत्रपती संभाजीनगर 
जिल्हा कार्याध्यक्षपदी 

पंडित खरात 

आधुनिक केसरी न्यूज  

बाजारसावंगी : शालेय जीवनाच्या 33 
वर्षानंतर जिल्हा परिषद माध्यमिक शाळा 
बाजार सावंगी (ता: खुलताबाद) येथील 
इयत्ता दहावीतील त्यावेळचे विद्यार्थी 
आजच्या दिवशी 14 मे 23 रविवारी 
पुन्हा स्नेहभावाने आठवणीच्या वर्गात 
एकत्र जमले आणि जुन्या आयुष्याचा 
रमले इतकेच नव्हे तर त्या काळाच्या 
आठवणींना उजाळा देताना गाव व 
समाजासाठी नवे काही करण्याची उमेद 
बाळगून सायंकाळी पाच नंतर परस्परांचा 
निरोप घेतला.  येथील जय भवानी लॉन्स 
मध्ये सकाळी दहा पासून किमान शंभरावर 
विद्यार्थी व विद्यार्थिनी तत्कालीन शिक्षक 
यांच्या उपस्थितीत स्नेह मिलनासाठी 
एकत्र जमले. अध्यक्षस्थानी शिक्षक 
रत्नाकर काळे होते तर श्री जोशी वाळके 

मुळे श्रीधर पाटील एस एस निकम 
साहेबराव चव्हाण डीडी काळे यु एस 
शेजवळ श्री गजरे यांची उपस्थिती होती. 
सुरुवात दीप प्रज्वलनाने होऊन श्री 
सरस्वती पूजन झाले त्यानंतर तत्कालीन 
शिक्षक व विद्यार्थी अशा मृत झालेल्या 
सर्वांना आदरांजली वाहण्यात आली. 
प्रथम सर्व उपस्थित शिक्षक व विद्यार्थी 
यांचा आयोजकांतर्फे शाल श्रीफळ पुष्पहार 
देऊन सत्कार करण्यात आला सर्वांनी 
एकमेकांची आपुलकीने विचारपूस करीत 
विद्यार्थी दशेतील घटना आठवणी गमती 
जमतींना उजाळा दिला अनेकांनी मनोगत 
व्यक्त करताना गुरुजनांचा मार्गदर्शक 
म्हणून उपयोग झाला त्यामुळे आम्ही 
विद्यार्थी आज प्राध्यापक डॉक्टर उद्योजक 
राजकीय नेते शिक्षक शिक्षिका वरिष्ठ 
कनिष्ठ लिपिक प्रशासकीय अधिकारी 
मुख्याध्यापक कर्तबगार शेतकरी 

व्यावसायिक दुकानदार अशा पदांवर 
कार्यरत आहोत सर्व श्रेय जिल्हा परिषद 
प्रशालेच्या सहाजिकच श्रेयास्पद आहे.  
तर तत्कालीन जुन्यांच्या भेटीने आनंद 
एकमेकाचा संपर्क व भविष्यात उपयुक्त 
ठरणारा असल्याचे सुभाष नलावडे 
म्हणाले. रुकसाना पठाण या शिक्षिका 
असल्याने त्यांनी सर्व शिक्षकांचा शाल 
श्रीफळ देऊन सन्मान केला. यावेळी 
धामणगाव ताजनापूर रेल कणकशीळ 
यसगाव पाडळी शेखपुर सोबलगाव इंदापूर 
दरेगाव शिरोडी बोडखा लोणी गावांचे 
विद्यार्थी उपस्थित होते. कार्यक्रमाचे 
आयोजन किरण आघाडे अरुण जयस्वाल 
विनोद साळुंखे सय्यद शाकीर शिवाजी 
नलावडे यांनी केले सूत्रसंचालन साईनाथ 
यांनी करून आभार डॉक्टर संजय नलावडे 
यांनी मांडले व यापुढे दरवर्षी स्नेह मिलन 
घेऊन असे घोषित केले.

तब्बल तेहतीस वर्षांनी जि.प. प्रशालेतील 
स्नेहमिलनास एकत्र आले वर्गमित्र-शिक्षक

आधुनिक केसरी न्यूज  

छत्रपती संभाजीनगर :  जवाहरनगर पोलिस ठाण्याचे 
पोलिस निरीक्षक व्यंकटेश केंद्रे यांचा छत्रपती संभाजी महाराज 
जयंतीनिमित्त उत्कृष्टरित्या परिस्थिती हाताळल्याबद्दल लक्ष्मी 
निर्मल प्रतिष्ठानच्या वतीने गौरव करण्यात आला.  संविधानाच्या 
मूल्यांशी बांधिलकी ठेवून पोलिस दलात समर्पित योगदान 

करणाऱ्या अधिकाऱ्यांचा सत्कार व्हावा, ही प्रतिष्ठानला 
अभिमानास्पद बाब आहे, अशी माहिती पँथर्सच्या सूर्यकांता गाडे 
यांनी दिली. पोलिस व्यवस्थापनाच्या चौकटीत राहून केंद्रे यांनी 
अनेक समाजोपयोगी उपक्रम राबवत गुन्हेगारीला आळा घातला 
आहे. नागरिक आणि जनतेमध्ये सुसंवाद घडवत आहेत, असे 
गौरवोद्गार सूर्यकांता गाडे यांनी शेवटी काढले. या गौरवामुळे 
त्यांचे सर्वत्र अभिनंदन होत आहे.

शहरातील विश्वसनीय बिग सुपर मार्के ट

किराणा सुका मवेा मसाले क्रॉकरी

घरगतुी उपकरणे

प्लास्टिकच्या वस्तू स्टीलच्या वस्तू अॅल्युमिनियमच्या वस्तू 

साफ सफाईच े सर्व साहित्य आणि बरेच काही

राजेश जैन
7588348738नवजीवन आयुर्वेदिक डिस्पेन्सरी

(रविवारी मोफत तपासणी)

डॉ. शेख ए.एच.

सेंट्रल बसस्टँड समोर, हॉटेल मिर्झा जवळ, औरंगाबाद. 
फोन : (0240) 2350042, मो. : 9021111549 www.drshaikhah.in

गुप्तरोगाबाबत 
काहीही लपवू नका

या अशा अडचणी असतात ज्या कोणाला सांगता येत नाहीत व न 
सांगितल्याने त्या वाढत जातात पण काळजी करू नका डॉक्टरपासून 
काहीही लपवू नये, ते आपले सर्व प्रश्न सहज सोडवितात. डॉ. शेख 

आजपर्यंत 200 पेक्षा अधिक पुरस्काराने सन्मानित, प्रचंड अनुभवी व 
अत्यंत माफक खर्चात इलाज करतात, आजपर्यंत लाखों पेशंटनी याचा 
अनुभव घेतलाय, आपली माहिती अत्यंत गुप्त ठेवली जाते, आयुर्वेदाने 

सर्व रोग नष्ट होतात, (रविवारी मोफत तपासणी). 
आपल्या सर्व चिंताचा एकमेव उपाय म्हणजे डॉ. शेख यांचे नवजीवन 

आयुर्वेदीक डीस्पेंसरी. आजच भेट द्या व खात्री करा. 

प्रादशिक
मंगळवार, १६ मे २०२३ १२

आधुनिक केसरी न्यूज  

लोणीखुर्द : वैजापुर तालुक्यातील बहुचर्चीत 
आसलेला तलवाडा खंडाळा रस्ता सार्वजनिक 
बांधकाम विभाग अंतर्गत आमदार प्रा रमेश पा. 
बोरनारे  यांनी मंजूर करून आणलेल्या "तलवाडा ते 
खंडाळा प्रजिमा-27 (पहिला टप्पा)" रस्ता दुरूस्ती 
कामांसाठी "2 कोटी 85 लक्ष रुपये निधी" कामांचे 
भूमिपूजन आज "तलवाडा" येथे ह.भ.प पंढरीनाथ 
भाऊ पगार महाराज अध्यक्ष शिवाई संस्थान, शिवूर 
यांच्या शुभहस्ते व आमदार प्रा.रमेश बोरनारे सर 
यांच्या अध्यक्षतेखाली संपन्न झाले. 
यावेळेस बोलताना माजी नगराध्यक्ष साबेरभाई 
म्हणाले  भाजप - शिंदे सेनेचे आ.प्रा.रमेश बोरनारे 
यांची आमदारकी रद्द होण्याच्या निर्णयाकडे 
डोळे लावून बसलेल्या विरोधकांची न्यायालयीन 
निर्णयामुळे मोठी निराशा झाली.येत्या २०२४ 
मधील विधान सभा निवडणूकीत पुन्हा आ. रमेश 
बोरनारे शिवसेना भाजपा युतीचे अधिकृत उमेदवार 
राहतील असा दावा शिवसेनेचे ज्येष्ठ नेते माजी 
नगराध्यक्ष साबेरखान यांनी करुन विरोधकांत हिंमत 
असेल तर त्यांचा कोणता उमेदवार विधानसभेची 
निवडणूक लढवणार हे त्यांनी जाहीर करावे, असे 
राजकीय आवाहन त्यांनी बोलताना दिले. यावेळेस 
बोलताना रमेश बोरणारे म्हणाले माझी आमदारकी 
रद्द व्हावी म्हणून चंद्रकात खैरे तीन तास मंदिरात 
लुंगी लावुन होम हवन करीत बसले  आम्ही 
विरोधकांना कामातुन उत्तर देऊ आमदारकीचा 
कार्यकाळ पूर्ण होण्याच्या अगोदर हा प्रश्न मार्गी 
लावल असा विश्वास त्यांनी व्यक्त केला. प्रत्येक 

गाव खेड्यात डांबरीकरण रस्ते करेल ज्या गावात 
डांबरी रस्ता नाही तेथे मत मागायला जानार नाही 
आसे बोरणारे यांनी सागितले. यावेळी मा.उप 
सभापती भागीनाथ मगर यांनी डोंगरथडी भागातील 
गाव रस्ते पांदण रस्ते ईतर समस्यांचा लेखाजोखा 
मांडला त्याबाबत बोरणारे यांनी कुठलही गाव 
विकासापासून वंचित राहणार नाही आशी ग्वाही 
दिली.  याकार्यक्रमास उपनगराध्यक्ष साबेरभाई, 
उपजिल्हाप्रमुख बाबासाहेब पा जगताप, जिल्हा बँक 
संचालक रामहरी बापू जाधव, मा सभापती भागीनाथ 
दादा मगर, तालुकाप्रमुख राजेंद्र पा साळुंके, 
युवासेना जिल्हाप्रमुख सचिनजी मिसाळ, शिवसेना 
शहरप्रमुख पारस घाटे, भाजप शहरप्रमुख दिनेश 
राजपूत, उपसभापती राजेंद्र पा चव्हाण, युवासेना 
उपजिल्हाप्रमुख भरत कदम, कृ.उ.बा.स. संचालक 
काकासाहेब पाटील, गोरख आहेर, गणेश इंगळे, 

प्रशांत त्रिभुवन, मधुकर पा पवार, उपतालुकाप्रमुख 
प्रकाश वाघ, विभागप्रमुख अंबादास मामा खोसे, 
उपविभागप्रमुख पांडुरंग जगदाळे, ज्ञानेश्वर ठूबे 
यांची प्रमुख उपस्थिती होती. यावेळी उपकार्यकारी 
अभियंता काकड साहेब, ज्येष्ठ शिवसैनिक 
राजुभाऊ निकम चिकटगावकर, शासकीय गुत्तेदार 
दादाभाऊ फोफसे, सरपंच अनिल कुळधर, 
राजेंद्र पा काटे, भाऊसाहेब पा गायकवाड, संतोष 
सुर्यवंशी, महेश पा बोर्डे, शैलेश पोंदे, नरेंद्र सरोवर, 
बाळासाहेब चेळेकर, बाळासाहेब कुंदे, अविनाश 
सरोदे, संजय पा कुंदे, दीपक भोसले, मिनिनाथ 
बोर्डे, गणेश भोसले, समाधान सूर्यवंशी, शांताराम 
मगर, नानासाहेब सुर्यवंशी, किरण निकम, अशोक 
गोरे, दिपक वाघ, योगेश बोढरे, दादाभाऊ मगर, 
किशोर मगर  व ग्रामस्थ मोठ्या संख्येने उपस्थित 
होते.

कोणता उमेदवार निवडणूक 
लढवणार हे जाहीर करावे 

आधुनिक केसरी न्यूज  

छत्रपती संभाजीनगर : डॉ.बाबासाहेब आंबेडकर मराठवाडा विद्यापीठात 
शिवप्रेमी विद्यार्थ्यांकडून स्वराज्यरक्षक छत्रपती संभाजी महाराजांच्या जयंतीनिमित्त 
त्यांना अभिवादन करण्यात आले. यावेळी शिवाजी महाराजांच्या पूर्णाकृती 

पुतळ्यासमोर छत्रपती संभाजी महाराजांच्या प्रतिमेस पुष्पहार अर्पण करण्यात 
आला. यावेळी डॉ. दीपक बहीर व बापूराव वऱ्हाडे यांनी मनोगत व्यक्त केले. 
कार्यक्रमाचे सूत्रसंचालन धर्मराज जाधव यांनी केले. कार्यक्रम यशस्वीतेसाठी 
सचिन बोराडे, साहेबराव तायडे, नामदेव कचरे, अजय पवार, दीपक टोनपे, 
सुशील जामकर, ज्ञानेश्वर अवचार, दीपक जाधव आदींनी परिश्रम घेतले.

छत्रपती संभाजी महाराजांना विद्यापीठात अभिवादन

आधुनिक केसरी न्यूज  

अंबाजोगाई : भारतीय जनता पक्षाचे राज्य 
प्रवक्ते तथा ज्येष्ठ 
पत्रकार राम प्रभाकरराव 
कुलकर्णी यांना 
कर्मयोगी डॉ.बालासाहेब 
ठोंबरे पाटील स्मृती 
प्रतिष्ठानच्या वतीने 
दिला जाणारा 

प्रतिष्ठेचा राज्यस्तरीय आदर्श बंधू भरत 
पुरस्कार जाहीर झाला आहे, अशी माहिती 
प्रतिष्ठानच्या वतीने देण्यात आली आहे. 
कर्मयोगी डॉ.बालासाहेब ठोंबरे पाटील 
स्मृती प्रतिष्ठानच्या वतीने दरवर्षीप्रमाणे 
यंदाही दिवंगत विद्यार्थीप्रिय प्राचार्य कर्मयोगी 
डॉ.बालासाहेब ठोंबरे पाटील यांच्या 8 व्या 
पुण्यस्मरणानिमित्त उंदरी (ता.केज जि.बीड) 
येथे शुक्रवार, दिनांक 19 मे 2023 रोजी 
सकाळी 10 वाजता आयोजित विशेष 
समारंभात या पुरस्काराचे मान्यवरांच्या हस्ते 
वितरण करण्यात येणार आहे. अध्यक्षस्थानी 
वसंतराव नाईक मराठवाडा कृषि विद्यापीठाचे 
कुलगुरू डॉ.इंद्र मणी तर उद्घाटक म्हणून 
आमदार सतीश भाऊ चव्हाण आणि प्रमुख 
मार्गदर्शक म्हणून आमदार सौ.नमिताताई 
मुंदडा तसेच प्रमुख अतिथी म्हणून वसंतराव 
नाईक मराठवाडा कृषि विद्यापीठाचे 
माजी कुलगुरू डॉ.किशनराव गोरे, ज्येष्ठ 
समाजसेवक नंदकिशोर मुंदडा, अंबाजोगाई 
सहकारी साखर कारखान्याचे माजी चेअरमन 
रमेशराव आडसकर, युवा नेते राहुलभैय्या 
सोनवणे, पोलिस आयुक्त अंकुशराव शिंदे, 
मुख्यकार्यकारी अधिकारी दिलीपराव स्वामी, 

विभागीय कृषी सहसंचालक डॉ.दिनकर 
जाधव, प्राचार्य तथा सहयोगी अधिष्ठाता 
डॉ.बाबासाहेब ठोंबरे या मान्यवरांच्या हस्ते 
भारतीय जनता पक्षाचे राज्य प्रवक्ते तथा 
ज्येष्ठ पत्रकार राम प्रभाकरराव कुलकर्णी यांना 
कर्मयोगी डॉ.बालासाहेब ठोंबरे पाटील स्मृती 
प्रतिष्ठानच्या वतीने दिला जाणारा प्रतिष्ठेचा 
राज्यस्तरीय आदर्श बंधू भरत पुरस्कार प्रदान 
करण्यात येणार आहे. पुरस्काराचे स्वरूप 
स्मृतिचिन्ह, सन्मानपत्र, पुष्पहार, शाल, फेटा, 
श्रीफळ असे आहे. कुलकर्णी यांनी 1989 
पासून पत्रकारितेस सुरूवात केली. त्यांनी 
नेहमीच पत्रकारितेला उपजीविकेचे साधन 
न मानता सामाजिक दायित्वातून अनेक 
विकासाचे प्रश्न मार्गी लावण्यासाठी लिखाण 
केले आहे. पत्रकारीता क्षेत्रातील उल्लेखनीय 
कामगिरीसाठी यापूर्वी त्यांना महाराष्ट्र 
भूषण पुरस्कार मिळालेला आहे. कुलकर्णी 
यांनी अखिल भारतीय विद्यार्थी परिषद 
संघटनेपासून समाजकार्याला सुरूवात केली. 
तदनंतर ते भारतीय जनता पार्टीमध्ये सक्रिय 
झाले. दिवंगत लोकनेते माजी केंद्रीय मंत्री 
गोपीनाथराव मुंडे यांच्या नेतृत्वाखाली 30 वर्षे 
त्यांनी एक कार्यकर्ता व निष्ठावान सहकारी 
म्हणून काम केले. तसेच दिवंगत लोकनेत्या 
माजी आरोग्यमंत्री डॉ.विमलताई मुंदडा यांच्या 
नेतृत्वाखाली ही त्यांनी उल्लेखनीय कार्य केले 
आहे.  दिवंगत लोकनेते बाबुरावजी आडसकर 
यांच्यासह विविध राजकीय पुढाऱ्यांसोबत 
कुलकर्णी यांचे स्नेहपूर्ण संबंध राहिलेले 
आहेत. सध्या ते भारतीय शिक्षण प्रसारक 
संस्थेचे केंद्रीय कार्यकारिणी सदस्य तथा 
खोलेश्वर महाविद्यालय विकास समितीचे 
अध्यक्ष आहेत. 

राम कुलकर्णी यांना राज्यस्तरीय 
आदर्श बंधू भरत पुरस्कार जाहीर


